
ᐅᔾᔨᖅᓱᕆ:
ᑖᓐᓇ ᑎᑎᖅᑲᖅ ᐱᔾᔪᓯᖃᖅᑐᖅ ᐃᖅᑲᓇᐃᔭᕐᕕᖕᒥᓐ 
ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ. ᑖᓐᓇ ᑐᓴᐅᒪᔪᑎᒃᓴᖅ 
ᐃᓕᖕᓂᒃ ᓄᒫᓱᓕᖅᑎᑦᑎᑐᐃᓐᓇᕆᐊᓕᒃ ᓲᖃᐃᒻᒪ ᐅᖃᐅᓯᕆᔭᐅᔪᖅ 
ᐊᒃᓱᕈᕐᓇᕐᒪᑦ. ᐃᑲᔪᖅᓱᖅᐸᑦᑎᒋ ᐱᕙᒌᔭᕐᓗᑎᑦ ᐃᒃᐱᒋᔭᕐᓂᒃ 
ᑲᒪᒋᔭᕆᐊᖃᕐᓂᕐᒥᒃ. ᐃᑲᔪᖅᓱᕆᕙᑦᑎᒋ ᐃᓱᒪᒃᓴᖅᓯᐅᕐᓗᑎᒃ 
ᖃᓄᐃᑦᑐᓂᒃ ᐃᑲᔪᖅᑕᐅᔭᕆᐊᖃᕆᐊᒃᓴᕐᓂᒃ ᑖᔅᓱᒥᖓ 
ᐅᖃᓕᒫᓚᐅᖅᑎᓪᓗᑎᑦ. ᓱᓇᒃᑯᑖᑦ ᐃᑲᔫᑎᒃᓴᐃᑦ  
ᓇᓂᔭᐅᔪᓐᓇᖅᑐᑦ ᒪᒃᐱᖅᑐᒐᖅ 22-ᒥ.

ᐊᑲᐅᙱᓕᐅᕈᑕᐅᔪᒥᒃ ᐃᓕᓴᖅᓯᓂᖅ:
ᐃᖅᑲᓇᐃᔭᖅᕕᖕᒥᓐ ᐸᕝᕕᓵᕆᓂᖅ ᑭᓲᕙ?

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᒪᓕᒐᓕᐊᑦ ᐸᕝᕕᓵᕆᓂᕐᒥᒃ ᐃᖅᑲᓇᐃᔭᕐᕕᖕᒥ ᓄᓇᕗᑦᒥ ᑲᒪᒋᔭᖃᖅᑐᑦ ᐃᓚᖃᖅᑐᑦ ᐅᑯᓂᖓ:
• ᓄᓇᕗᑦᒥ ᐊᑦᑕᕐᓇᖅᑕᐃᓕᓂᕐᒧᑦ ᒪᓕᒐᖅ;
• ᓄᓇᕗᑦᒥ ᐱᓕᕆᔨᐅᔪᓄᑦ ᐋᓐᓂᐊᖃᖅᑕᐃᓕᓂᕐᒧ ᐊᒻᒪᓗ ᐊᑦᑕᕐᓇᖅᑕᐃᓕᓂᕐᒧ ᐱᖁᔭᐃ; ᐊᒻᒪᓗ
• ᓄᓇᕗᒻᒥ ᐃᓄᐃᑦ ᐱᔪᓐᓇᕐᓂᖏᓐᓄᑦ ᒪᓕᒐᖅ (ᐊᑭᕋᖅᑑᑎᓂᕐᒧ−ᐱᓕᕆᓂᐅᔪᓄᑦ ᐸᕝᕕᓵᕆᔭᐅᓂᕐᒥ.)

ᐃᖅᑲᓇᐃᔭᖅᕕᖕᒥᓐ ᐸᕝᕕᓵᕆᓂᖅ ᐅᓇᐅᔪᖅ ᑐᙵᓱᒃᑎᑕᐅᖏᑦᑐᒥᒃ ᐅᖃᐅᓰᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᖅ 
ᐃᖅᑲᓇᐃᔭᖅᑎᐅᑉ ᐋᓐᓂᐊᖃᖅᑕᐃᓕᓂᕐᒧ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒥ ᐅᓗᕆᐊᖅᓵᕆᔪᑦ. ᐃᒪᐃᑦᑐᓐᓇᖅᑐᖅ:
• ᐃᖅᑲᓇᐃᔭᕐᕕᖕᒥ ᓴᓇᕝᕕᐅᑉ ᐃᑲᕐᕋᖏᑕ ᐃᓗᐊᓂ;
• ᐃᖅᑲᓇᐃᔭᖅᑏᑦ ᐊᒻᒪᓗ ᓴᓇᔨᐅᖏᑦᑐᑦ ᐊᑯᓐᓂᖓᓂ ᓴᓇᑎᓪᓗᒋ, ᓲᕐᓗ ᐊᑭᓖᕙᒃᑐᖅ ᐅᕝᕙᓘᓐᓃᑦ ᑳᓐᑐᕌᒃᑎᐅᑉ 

ᐊᑯᓐᓂᖓᓂ; ᐊᒻᒪᑦᑕᐅᖅ
• ᐃᖅᑲᓇᐃᔭᕐᕕᐅᕐ ᓯᓚᑖᓂ ᐊᒻᒪᓗ ᓴᓇᕝᕕᐅᑉ ᐃᑲᕐᕋᖏᑦ ᖄᖏᖅᓯᒪᑎᓪᓗᒋ, ᑭᓯᐊᓂ ᓴᓈᕆᔭᕐᓄᑦ ᐱᔾᔪᑎᖃᖅᖢᓂ. 

ᓲᕐᓗ, ᓄᖅᑲᖔᖅᑎᓪᓗᒋ ᖁᕕᐊᓱᖃᑎᒌᒃᑎᓪᓗᒋ ᐅᕝᕙᓘᓐᓃᑦ ᓴᓇᔩᑦ ᑲᑎᒪᑎᓪᓗᒋ.

ᐆᒃᑑᑎᐅᔪᑦ ᐸᕝᕕᓵᕆᓂᖅ ᐃᓚᖃᖅᑐᑦ:
• ᓲᖑᓴᖕᓂᖅ
• ᐅᓗᕆᐊᓇᕐᓃᑦ
• ᑐᓴᕈᒥᓇᖏᑦᑐᑦ ᐅᖃᐅᓰᑦ, ᑎᔅᓯᓵᕿᓃᑦ, ᐅᕝᕙᓘᓐᓃᑦ ᐊᐅᓚᓃᑦ
• ᐃᓄᒃ ᐊᓂᔾᔭᐃᕐᓗᒍ
• ᐃᓅᑉ ᓴᓇᔭᖓ ᐊᔪᓕᖅᑎᕐᓗᒍ
• ᐃᓅᑉ ᐱᖁᑎᖏ ᓱᕋᒡᓗᒋ
• ᐃᓅᑉ ᒥᒃᓵᓂᑦ ᐅᖃᓪᓚᑦᑎᐊᖏᓪᓗᓂ ᐊᒻᒪᓗ ᐅᖃᐅᓯᖃᕐᓗᓂ
• ᐃᓄᖕᒧᑦ ᐊᑭᒋᐊᖅᓯᓂᖅ ᐱᔾᔪᑎᒋᓪᓗᒍ ᐃᓚᐅᖃᑕᐅᓂ ᐸᕝᕕᓵᕆᓂᕐᒧ  

ᐅᓐᓂᕐᓗᒃᓴᕈᑕᐅᔪᓂᒃ ᐅᕝᕙᓘᓐᓃᑦ ᖃᐅᔨᓴᖅᑐᓂᒃ

ᑖᓐᓇ ᐃᓄᒃ ᐸᒡᕕᓵᕆᔪᖅ ᖃᐅᔨᒪᓪᓗᐊᕐᓂᖅᑐᖅ ᐅᖃᐅᓯᐅᔪᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᐅᔪᖅ 
ᑐᙵᓱᒃᑎᑕᐅᔾᔮᖏᓐᓂᖓᓂ. ᐃᓚᖏᑦ ᐆᒃᑑᑎᐅᔪᑦ ᑖᓐᓇ ᐃᓄᒃ ᐸᒡᕕᓵᕆᔪᖅ ᖃᓄᖅ ᖃᐅᔨᒪᓪᓗᐊᕐᓂᖓᓂ ᐅᖃᐅᓯᐅᔪᖅ 
ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᐅᔪᖅ ᑐᙵᓱᒃᑎᑕᐅᔾᔮᖏᑦᑑᓂᖓᓂ:
• ᐅᖃᐅᔾᔭᐅᓚᐅᖅᑐᖅ ᑐᖔᓂ ᐅᖃᐅᓯᐅᔪᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᐅᔪᖅ ᑐᙵᓱᒃᑎᑕᐅᖏᓐᓂᖓᓂ;
• ᑕᑯᒐᒥᒃ ᐊᓯᖓ ᐃᖅᑲᓇᐃᔭᖅᑎ ᓄᒫᑦᑕᖕᓂᖓᓂ ᐅᖃᐅᓯᐅᔪᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᐅᔪᖅ 

ᐱᔾᔪᑎᒋᓪᓗᒍ; ᐅᕝᕙᓘᓐᓃᑦ
• ᐃᖅᑲᓇᐃᔭᕐᕕᖕᒥ ᐸᕝᕕᓵᕆᓂᕐᒧᑦ ᐊᑐᐊᒐᖅ ᐱᑕᖃᕐᓂᖓᓂ.

ᐸᕝᕕᓵᕆᓂᐅᖏᑦᑐᖅ ᐃᖅᑲᓇᐃᔭᖅᑎᖁᑎᓕᒃ ᖃᓄᐃᓕᐅᕆᐊᕈᓂ ᖃᐅᑕᒫᑦ ᐱᔭᒃᓴᓂᒃ ᑲᒪᒋᔭᖃᖅᑎᓪᓗᒍ. ᓲᕐᓗ, 
ᐸᕝᕕᓵᕆᓂᐅᖏᑦᑐᖅ ᐊᖓᔪᖅᑳᑦ ᐃᒪᐃᓕᐅᖅᐸᑦ: 
• ᐊᔭᐅᕆᓗᓂ ᐃᖅᑲᓇᐃᔭᕐᕕᖕᒥ ᐊᑐᐊᒐᓂᒃ;
• ᐃᓕᖕᓂᒃ ᐃᓂᖅᑎᕆᓗᓂ;
• ᐅᖃᐅᔾᔪᖅᓱᐃᔪᒪᓗᓂ ᐅᕝᕙᓘᓐᓃᑦ ᑐᓴᖅᑎᑕᐅᓂᖃᕐᓗᓂ; ᐅᕝᕙᓘᓐᓃᑦ
• ᓴᓇᓂᕆᔭᐃᑦ ᖃᐅᔨᓴᕐᓗᒍ.

ᑭᓯᐊᓂ, ᐊᖓᔪᖅᑳᑦ ᑕᐃᒪᐃᓕᐅᖅᐸᑦ ᐃᓗᐊᖏᑦᑑᓗᓂ, ᓲᕐᓗ ᐅᖃᓂᕐᓗᒡᓗᓂ ᐋᓐᓂᖅᓯᓂᐊᕐᓂᕋᕐᓗᓂ, ᐅᕝᕙᓘᓐᓃᑦ 
ᐅᕕᓂᐅᖃᑎᒋᙱᑕᓐᓂᒃ ᑕᐃᓂᕐᓗᒃᐹᑎ, ᑖᓐᓇ ᐸᕝᕕᓵᕆᓂᐅᔪᓐᓇᖅᑐᖅ.

ᑭᓲᕙ ᓄᓕᐊᕐᓂᒃᑯᑦ ᐸᕝᕕᓵᕆᓂᖅ?
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐸᕝᕕᓵᕆᔭᐅᓂᐅᕗᖅ ᓄᓕᐊᕐᓂᕐᒥ ᐃᓗᓕᖃᖅᖢᓂ. ᑕᒪᓐᓇ ᐃᓚᖃᖅᑐᖅ ᓴᑭᔮᖅᑐᑦ 
ᐊᒃᑐᖅᓯᓂᖅ, ᐊᐅᓚᓂᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᖅ. ᐅᖃᐅᓯᐅᔪᓐᓇᕐᒥᔪᑦ ᐅᖃᐅᓯᐅᔪᓂᒃ ᐅᕝᕙᓘᓐᓃᑦ ᑎᑎᕋᖅᑕᐅᔪᓂᒃ 
ᓲᕐᓗ ᒥᑕᓗᖕᓂᖅ ᐊᕐᓇᖅ ᐊᖑᓪᓘᓐᓃᑦ ᐱᔾᔪᑎᒋᓪᓗᒍ. ᐃᒪᐃᑦᑑᔪᓐᓇᖅᑐᖅ ᐃᓄᒃ ᓴᓇᖃᑎᖓᓄᑦ ᐅᖃᐅᓯᖃᕐᓗᓂ 
ᓄᓕᐊᕐᓂᓕᕆᓂᕐᒥᒃ ᓂᐅᕕᖃᑦᑕᖅᑑᑉ ᒥᒃᓵᓄᑦ. ᐅᖃᐅᓯᐅᔪᖅ ᓴᓇᖃᑎᖓᓂᒃ ᐅᖃᐅᓯᖃᖏᒃᑲᓗᐊᖅᐸᑦ, ᓄᓕᐊᕐᓂᒃᑯᑦ 
ᐅᖃᐅᓯᖅ ᓴᓇᖃᖓᓂᒃ ᐃᖢᕐᕆᔪᓐᓃᖅᑎᑦᑎᔪᓐᓇᖅᑐᖅ.

ᐊᑕᐅᓯᖅ ᐃᓚᒋᔭᐅᔪᖅ ᓄᓕᐊᕐᓂᒃᑯᑦ ᐸᕝᕕᓵᕆᓂᐅᔪᖅ ᐃᓄᒃ ᑭᐳᒃᑎᑦᑐᒪᒍᓂ ᓴᓈᖑᔪᖅ ᓄᓕᐊᕈᒪᓂᕐᒧ. ᓲᕐᓗ,  
ᐃᓄᒃ ᐃᖅᑲᓇᐃᔮᒃᓴᒥ ᑐᓂᓯᓗᓂ ᐅᕝᕙᓘᓐᓃᑦ ᖁᒻᒧᒃᐸᓪᓕᖅᑎᑦᑎᓂᕐᒥ ᓄᓕᐊᖅᑎᑕᐅᒍᓂ.

ᐆᒃᑑᑕᐅᖕᒥᔪᖅ ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐃᓄᖕᓄᑦ ᐊᓐᓄᕋᐃᙶᙳᐊᖅᑐᓂᒃ ᕿᒥᕐᕈᓗᓂ, ᓴᓇᔩᑦ ᐊᓯᖏᑦ 
ᐃᖢᕐᕆᔪᓐᓃᖅᑎᑕᐅᓗᑎᒃ.

ᐊᑭᕋᖅᑑᑎᓂᕐᒧ−ᐱᓕᕆᓂᐅᔪᓄᑦ ᐸᕝᕕᓵᕆᔭᐅᓂᕐᒥᑦ ᑭᓲᕙ?
ᐊᑭᕋᖅᑑᑎᓂᕐᒧ−ᐱᓕᕆᓂᐅᔪᓄᑦ ᐸᕝᕕᓵᕆᓂᖅ ᐸᕝᕕᓵᕆᓂᐅᔪᖅ ᐱᓕᕆᓂᐅᔪᖅ ᓇᓕᐊᑐᐃᓐᓇᐅᓪᓗᓂ 
ᐃᒪᐃᑦᑑᔪᓐᓇᖅᖢᓂ:

• ᖃᓄᐃᑦᑑᓂᖏᓐᓂ
• ᑲᓚᖓᓂ
• ᓯᕗᓕᖏᓐᓂᑦ
• ᐃᓕᖅᑯᓯᖓᓐᓄᑦ ᓇᑭᙶᕐᓂᖓᓂ
• ᓄᓇᓕᖓᓐᓂ
• ᓇᑭᙶᕐᓂᖓᓂ
• ᐅᒃᐱᕆᔭᒥᓄᑦ
• ᐅᒃᐱᕐᓂᖓᓄᑦ
• ᐅᑭᐅᖓᓄᑦ
• ᐊᔪᕈᑎᖃᕐᓂᖅ
• ᐊᕐᓇᐅᒍᓂ ᐊᖑᑕᐅᒍᓂ
• ᓇᓕᐊᖕᓄᑦ ᐊᐃᑉᐸᖃᓲᖑᓂᖓᓄᑦ

• ᑭᓲᒋᐊᒃᓴᖓᓂ ᓇᓗᓇᐃᖅᓯᓂᖅ
• ᑭᓲᒋᐊᒃᓴᖓᓂ ᓴᖅᑭᔮᖅᑎᑦᑎᓂᕐᒥᑦ
• ᑲᑎᑎᑕᐅᓯᒪᒍᓂ ᑲᑎᑎᑕᐅᓯᒪᙱᒃᑯᓂᓘᓐᓃᑦ
• ᐃᓚᒌᑦ ᖃᓄᐃᓕᖓᓂᖏᓐᓄᑦ
• ᓯᖓᐃᓂᖓᓂ
• ᒪᓕᒐᑎᒎᖅᑐᑦ ᑮᓇᐅᔭᓕᐅᕐᓃᑦ
• ᐸᓯᔭᐅᖑᓂ (ᐱᓯᔭᐅᔾᔪᑏᑦ ᐲᖅᑕᐅᓐᓂᕈᓂ)

ᐊᑑᑎᖃᖏᑦᑐᖅ ᐃᓄᒃ ᐱᔮᕆᖏᓪᓗᓂ ᐊᑭᕋᖅᑐᕐᓂᕈᓂ ᑕᐃᒃᑯᐊ ᐱᔾᔪᑎᒋᓗᒋ. ᐊᑑᑎᔪᕐᓕ ᐊᑭᕋᖅᑑᑎᓂᖅ 
ᐊᑐᖅᑕᐅᓐᓂᕐᓂᖓᓂ.

ᐃᖅᑲᓇᐃᔭᖅᑎᖁᑎᓕᒃ ᐃᓕᖕᓂᒃ ᓴᐳᔾᔨᔭᕆᐊᖃᖅᑐᖅ ᐊᑭᕋᖅᑑᑎᓂᕐᒧ−ᐱᓕᕆᓂᐅᔪᓄᑦ ᐸᕝᕕᓵᕆᔭᐅᓂᕐᒥᑦ. 
ᐃᖅᑲᓇᐃᔭᕐᕖᑦ ᐊᑐᐊᒐᖃᓪᓗᐊᖅᑐᖅ ᐸᕝᕕᓵᕆᓂᕐᒥᑦ ᓇᐃᓈᖅᑎᑦᑎᓗᓂᓗ ᖃᓄᐃᓕᐅᕐᓂᕐᒥᒃ ᐅᓂᒃᑳᓕᐅᕐᓂᕐᒥ 
ᐸᕝᕕᓵᕆᔭᐅᔪᓄᑦ ᐅᓐᓂᕐᓗᒃᑐᓂᒃ ᐊᒻᒪᓗ ᐸᕝᕕᓵᕆᓂᕐᒥ ᐱᓕᕆᐊᖑᔪᕕᓂᕐᓂᒃ ᖃᐅᔨᓴᕐᓂᕐᒥᒃ. 

ᖃᓄᕐᓕ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᐅᖃᑦᑕᖅᑐᖅ?
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᐅᖃᑦᑕᖅᑐᑦ ᖃᓄᐃᓕᐅᕈᑎᓪᓚᑦᑖᑐᐃᓐᓇᐅᙱᓚᖅ ᐋᓐᓂᕈᑕᐅᑐᐃᓐᓇᕆᐊᓕᒃ ᑎᒥᒧᑦ. 
ᐱᖃᓯᐅᑎᔪᖅ ᐱᒋᐊᕐᓂᕐᒥᒃ ᐊᒻᒪᓗ ᑲᑉᐱᐊᓵᕆᓂᖅ ᐋᓐᓂᖅᓯᔪᒪᓂᕐᒧᑦ.

ᐃᓚᖏᑦ ᐊᔾᔨᐅᔪᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐅᑯᐊᖑᔪᑦ:
• ᑎᒡᓗᒃᓯᓂᖅ, ᐊᔭᒃᓯᓂᖅ, ᐊᔭᐅᖅᑐᐃᓂᖅ, ᐊᕿᓯᓂᖅ;
• ᐊᒡᒐᑎᑦ ᐋᖅᑭᒃᓯᒪᓗᑎᒃ ᑎᒡᓗᒃᓯᓇᓱᙳᐊᕐᓂᖅ, ᐱᖁᑎᓂᒃ ᓱᕋᑦᑎᕆᓂᖅ, ᐃᒋᑦᑎᕙᒡᓗᑎᑦ; ᐅᕝᕙᓘᓐᓃᑦ
• ᑲᑉᐱᐊᓵᕆᓂᖅ ᐋᓐᓂᖅᓯᓂᐊᕐᓂᕐᒧᑦ ᑭᓇᑐᐃᓐᓇᒥᒃ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᑕᐃᒪᐃᑐᐃᓐᓇᖃᑦᑕᖏᒻᒪᑦ ᐃᖅᑲᓇᐃᔭᖃᑎᒌᑦᓂ. ᐱᖃᓯᐅᔾᔨᔪᓐᓇᖅᑐᖅ 
ᓇᖕᒥᓂᖅ ᐊᑲᐅᙱᓕᐅᕈᑎᒥᒃ ᑐᓴᖅᑕᐅᕈᓘᔭᖅᑐᓂᒃ ᐃᖅᑲᓇᐃᔭᕐᕕᖕᒧᑦ, ᐅᕝᕙᓘᓐᓃᑦ ᐃᓚᐅᑎᑦᑎᑐᐃᓐᓇᕆᐊᓕᒃ 
ᐃᓄᖕᒥᒃ ᐃᖅᑲᓇᐃᔭᙱᑦᑐᒥᒃ ᐃᖅᑲᓇᐃᔭᕐᕕᖕᒥ. ᓲᕐᓗ, ᐃᖅᑲᓇᐃᔭᖅᑎᑦᑎᔨ ᖃᐅᔨᒪᒍᓂ ᑲᒪᓂᕐᓂᒃ ᐃᓚᔮᕇᑦ 
ᐋᓐᓂᖅᓯᖅᑕᐅᖃᑦᑕᕐᓂᖏᓐᓂᒃ (ᐊᖏᕐᕋᒥ ᐋᓐᓂᖅᓯᕆᓂᖅ) ᐊᖏᕐᕋᒥᑦ, ᐊᒻᒪᓗ ᐋᓐᓂᖅᓯᕆᔩᑦ ᐋᓐᓂᖅᓯᓇᓱᒃᑯᓂ 
ᐃᖅᑲᓇᐃᔭᕐᕕᖕᓃᓪᓗᓂ, ᐃᖅᑲᓇᐃᔭᖅᑎᑦᑎᔩᑦ ᓴᐅᔾᔨᓯᒪᔭᕆᐊᓕᒃ ᐃᓕᖕᓂᒃ ᐃᖅᑲᓇᐃᔭᖅᑎᓪᓗᑎᑦ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᖅᑲᐅᒪᓇᓱᒡᓗᑎᒃ ᐊᑐᕐᓂᕆᓚᐅᖅᑕᓐᓂᒃ ᐊᔪᕐᓇᕈᓐᓇᖅᑐᖅ ᑭᓯᐊᓂ ᐊᑑᑎᔪᓐᓇᖅᑐᖅ 
ᐃᖅᑲᓇᐃᔭᖅᑎᓕᖕᓄᑦ ᐅᕝᕙᓘᓐᓃᑦ ᓴᐳᓐᓂᐊᖅᑎᒥᒃ ᐃᑲᔪᕐᓗᓂ ᑐᑭᓯᐅᒪᓂᕐᒥ 
ᖃᓄᐃᑦᑐᒦᓐᓂᕐᓂ. ᐃᓱᒪᒋᔭᖃᕆᑦ ᐅᑯᓂᖓ ᐊᐱᖅᑯᑎᓂᒃ ᐊᒻᒪᓗ ᑎᑎᕋᕐᓗᒋ ᑭᐅᔾᔪᑎᑎᑦ:

ᐊᑐᕐᓂᕆᓚᐅᖅᑕᐃᑦ ᓇᒦᓚᐅᖅᐸ?
ᖃᖓ ᑕᐃᒪᐃᓚᐅᖅᐸ? ᐃᖅᑲᐅᒪᒋᐊᕐᓗᒋᑦ ᐅᓪᓗᖏ ᐊᒻᒪᓗ ᐃᑲᕐᕋᖓ ᐊᔪᖏᒃᑯᕕᑦ.
ᑖᓐᓇ ᐃᓄᒃ ᐸᕝᕕᓵᕆᔪᖅ ᐃᓕᖕᓂ ᖃᓄᖅ ᐃᓚᒋᕕᐅᒃ?
ᐊᑐᕐᓂᕆᓚᐅᖅᑕᐃᑦ ᐊᒃᑐᐊᓂᖃᓚᐅᖅᐸ ᑎᑎᕋᖅᓯᒪᔪᑦ “ᐊᑭᕋᖅᑑᑎᓂᕐᒧ−ᐱᓕᕆᓂᐅᔪᓄᑦ 
ᐸᕝᕕᓵᕆᔭᐅᓂᕐᒥᑦ ᑭᓲᕙ?” ᐃᓗᐊᓃᑦᑐᓂᒃ ᒪᒃᐱᖅᑐᒐᖅ 3-ᒥ?
ᓴᖅᑭᔮᖅᑐᒃᑯᑦ ᐊᒃᑐᖅᑕᐅᓚᐅᖅᓯᒪᕕᑦ, ᐅᖃᐅᓯᐅᔪᓂᒃ ᐅᕝᕙᓘᓐᓃᑦ ᐊᐅᓚᓂᐅᔪᒃ 
ᑕᑯᑎᑕᐅᓪᓗᑎᒃ ᑭᓲᒋᐊᒃᓴᖓᓂ ᐱᔾᔪᑎᒋᓪᓗᒍ, ᐅᕝᕙᓘᓐᓃᑦ ᐊᑦᑕᕐᓇᖅᑐᒦᖦᖢᑎᑦ 
ᑭᓲᒋᐊᒃᓴᖓᓂ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᖕᓂ?

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᑭᓇᑐᐃᓐᓇᖅ ᐃᖅᑲᓇᐃᔭᕆᐊᖃᑦᑕᖏᑦᑐᖅ ᓯᕘᕋᓪᓗᓂ ᐃᖅᑲᓇᐃᔭᕐᕕᖕᒥᑦ ᑐᓴᕈᒪᙱᑕᖓᓂ ᐅᖃᐅᓯᕐᒥ, ᖃᓄᐃᓕᕐᓂᕐᒥ 
ᐅᕝᕙᓘᓐᓃᑦ ᐊᓂᔾᔭᐃᖅᑕᐅᓂᕐᒥ. ᑕᐃᒪᐃᑦᑐᖃᕐᓂᖅᐸ, ᐃᖅᑲᓇᐃᔭᕐᕕᑦᑎᓐᓂ, ᓴᓇᖃᑎᑦᑎᑦᑕ ᐊᒻᒪᓗ ᐅᕙᑦᑎᓐᓂᒃ ᐃᓱᒪᒋᔭᕗᑦ 
ᐊᓯᔾᔨᖅᑎᑦᑎᒐᔭᖅᑐᖅ. 

ᐸᕝᕕᓴᕐᓂᐅᑉ ᖃᓄᐃᓕᐅᕐᓂᖏᑕ ᐊᒃᑐᐃᓂᖏᑦ ᐃᒃᐱᖕᓇᕈᓐᓇᖅᑐᖅ ᑎᒥᒃᑯᑦ ᐃᓱᒪᒃᑯᑦ. ᐃᒪᓐᓇ ᐃᒃᐱᒍᓱᒍᓐᓇᖅᑐᑎᑦ:

• ᖃᑉᐱᐊᓱᖅᑰᔨᓂᕐᒥᒃ ᐃᒃᐱᒍᓱᒡᓗᓂ
• ᓇᓗᓕᖅᓯᒪᓂᖅ
• ᐅᑉᐱᕈᓱᖏᓐᓂᕐᒥᒃ
• ᑲᑉᐱᐊᓱᖕᓂᖅ
• ᐃᒃᐱᖕᓂᐊᖏᓐᓂᕐᒥᒃ
• ᐊᕿᐊᕈᐃᑦ ᓱᑲᓐᓂᖓᓂ

• ᐊᐅᐸᓪᓕᕐᓂᖅ, ᓲᕐᓗ ᑮᓇᐃᑦ ᐆᓇᖅᓯᓂᖓᓂ
• ᐃᔾᔭᙳᖅᑰᔨᓗᑎᑦ, ᓲᕐᓗ ᖁᒃᓴᓪᓚᒃᑐᑎᑐᑦ
• ᓂᙵᐊᒪᓂᖅ

ᑎᒦᑦ ᐃᒪᐃᓕᒐᔭᖅᑐᖅ ᐃᒃᐱᒍᓱᖕᓃᑦ ᓇᓗᓕᖅᓯᒪᒍᓂ ᐸᕝᕕᓵᕆᔭᐅᓂᕐᒥᑦ ᐊᑐᕐᓂᖃᓪᓚᑦᑖᕐᒪᖔᑦ.

ᐸᕝᕕᓵᕆᓂᖅ ᐃᓱᒪᒋᒍᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᑕᑯᓗᒍ, ᐃᒃᐱᒍᓱᒐᔭᖅᑐᑎᑦ ᐅᒃᐱᒍᓱᖕᓂᕆᔭᐃᑦ 
(ᐅᒃᐱᒍᓱᖕᓂᖅ) ᓱᕋᒃᑕᐅᓂᖓᓂ. ᐊᐱᕆᓕᕋᔭᖅᑐᑎᑦ ᖃᓄᐃᓕᓵᖅᑐᖅ ᐅᒃᐱᕆᔭᐅᒐᔭᕐᓂᖓᓂ. ᓴᓇᖃᑎᒋᔭᐃᑦ ᐸᕝᕕᓴᖅᑐᖅ 
ᐃᒃᐱᒍᓱᑦᑎᐊᕐᓂᕆᔭᐃᑦ (ᐃᓅᖃᑎᒌᑦᑎᐊᕐᓂᖅ) ᓱᕋᒃᑕᐅᖕᒥᔪᖅᑕᐅᖅ. ᑕᑎᒋᔭᐅᔪᓐᓇᕐᓂᖅ ᓴᓇᑏᓪᓗ ᐃᕝᕕᓗ ᐊᑯᓐᓂᖓᓂ 
ᐃᖅᑲᓇᐃᔭᕐᕕᖕᒥᑦ ᐱᒻᒪᕆᐅᔪᖅ. ᑕᑎᒋᔭᐅᔪᓐᓇᕐᓂᖅ ᓱᕋᒃᐸᑦ, ᓯᕗᓪᓕᖅᐹᖅ ᖃᓄᐃᓕᐅᕈᒪᔭᒐᔭᖅᑕᐃᑦ ᓇᖕᒥᓂᖅ 
ᓴᐳᑎᓇᓱᒡᓗᑎᑦ ᐊᒻᒪᓗ ᓴᓇᕝᕕᖕᓄᑦ ᐱᓂᐊᕐᓂᕆᔪᒪᔭᑎᒃ ᓄᖅᑲᕐᓗᑎᒃ, ᑐᓴᐅᒪᖃᑎᒌᖕᓂᖅ ᓄᖅᑲᕐᓗᓂ ᐊᒻᒪᓗ ᑖᓐᓇ ᐃᓄᒃ 
ᐱᓕᕆᖃᑎᒋᔪᒪᔪᓐᓃᕐᓗᒍ. ᑎᒥᐅᑉ ᐃᓕᖅᑯᓯᑐᐃᓐᓇᖓ ᓴᐳᒻᒥᓂᖅ ᐱᒋᐊᕈᓂ. ᐃᖅᑲᓇᐃᔭᕐᕕᖕᒥ ᐊᓂᔪᒪᒐᔭᖅᑐᑎᓪᓘᓐᓃᑦ. 
ᐱᒻᒪᕆᐅᔪᖅ ᐃᓗᖕᓃᑦᑐᖅ ᓴᙱᓃᑦ ᐊᐅᓚᔾᔭᒃᑎᓪᓗᒍ (ᐱᒡᒍᓂᖅ/ᓴᙱᓂᖅ) ᐱᓂᕐᓗᖕᓂᖅᑕᖃᖅᑎᓪᓗᒍ ᐸᕝᕕᓵᕆᔭᐅᓂᕐᒥᑦ.

ᐃᓕᖅᑯᓯᐅᖕᒥᔪᖅ ᓇᓗᓂᕐᒥᒃ ᑭᖑᓂᐊᓂ ᖃᓄᐃᓕᐅᕆᐊᒃᓴᖅ. ᐱᓕᕆᔪᒪᓃᑦ ᐱᑕᖃᕈᓐᓃᖅᑐᒃᓴᐅᒐᔭᖅᑐᖅ ᐅᕝᕙᓘᓐᓃᑦ 
ᐃᓱᒪᔪᓐᓇᕐᓂᕐᒥᒃ ᑭᖑᓂᐊᓂ ᐱᓕᕆᐊᖃᕋᓱᖕᓂᕐᒥ. ᑭᒃᑯᓕᒫᑦ ᐊᔾᔨᒌᙱᑦᑐᒥᑦ ᐱᓕᕆᓲᖑᔪᒍᑦ ᐊᒃᓱᕈᕐᓇᖅᑐᒥᒃ. 
ᐃᒃᐱᒍᓱᓕᕋᔭᖅᑐᑎᑦ ᓴᑭᔮᖅᑐᒃᑯᑦ ᐋᓐᓂᐊᕐᓂᐅᔪᓂᒃ ᓲᕐᓗ ᓂᐊᖁᙳᓃᖅ, ᓴᐅᓂᙳᓂᖅ, ᒥᕆᐊᙳᓕᕐᓂᖅ, ᐊᐅᑦ 
ᖁᑦᑎᓗᐊᕐᓗᓂ, ᓇᒡᒍᐊᑎᑦ ᐋᓐᓂᐊᓕᕐᓗᑎᒃ ᐊᒻᒪᓗ ᐃᓱᒫᓗᖕᓂᕐᒥ ᐃᒃᐱᒋᔭᐅᒐᔪᒃᑐᓂᒃ. ᑎᒦᑦ ᐊᒻᒪᓗ ᐃᒃᐱᒍᓱᖕᓃᑦ 
ᓈᓚᒃᑭᑦ ᐊᒻᒪᓗ ᐅᐸᒃᓯᒋᑦ ᐃᓄᖕᒥᑦ ᑕᑎᒋᔭᕐᓂᒃ ᐅᖃᓪᓚᖃᑎᖃᕈᒪᓗᑎᑦ ᖃᓄᐃᓚᐅᕐᓂᐅᔪᒥᒃ.

ᐅᓪᓗᓂᒃ ᐅᕝᕙᓘᓐᓃᑦ ᐱᓇᓱᐊᕈᓯᕐᓂᒃ ᐱᓂᕐᓗᒃᑐᖃᓚᐅᖅᑎᓪᓗᒍ, ᐊᓯᖏᓐᓂᒃ ᐋᓐᓂᐊᖅᑕᐃᓕᓂᕐᒧ ᐊᒃᑐᖅᑕᐅᓂᕐᒥ 
ᐊᑐᓕᕋᔭᖅᑐᒃᓴᐅᔪᑎᑦ. ᐊᑐᓂᕐᓗᖕᓂᖅ ᐱᐅᖏᑦᑐᒥᒃ ᐊᒃᑐᐃᒐᔭᖅᑐᒃᓴᐅᔪᖅ ᐃᒻᒥᒧᑦ ᓇᒡᓕᒍᓱᖕᓂᕆᔭᕐᓂᒃ ᐊᒻᒪᓗ ᐊᓯᖕᓂ 
(ᓇᒡᓕᖕᓂᖅ), ᐊᒻᒪᑦᑕᐅᖅ ᖃᓄᖅ ᐃᒃᐱᒍᓱᖕᓂᕐᓂᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᕐᓂᒃ:
• ᑭᐅᓗᖃᑎᖃᕐᓂᖅ ᓴᓇᖃᑎᖕᓂᕐ, ᐊᐃᑉᐸᕐᓂᒃ ᐅᕝᕙᓘᓐᓃᑦ ᖃᑕᙳᑎᖕᓂᑦ;
• ᓯᓐᓇᒃᑐᕐᓗᕐᓂᖅ ᐅᕝᕙᓘᓐᓃᑦ ᐱᒑᕐᓂᖅ;
• ᓄᒫᓱᓐᓂᖅ;
• ᖁᓱᓂᕐᒧᑦ;
• ᓱᓕᖏᑦᑐᓂᒃ ᐃᓱᒪᒋᔭᖃᖅᓂᖅ ᓇᖕᒥᓂᖅ ᐱᔾᔪᑎᓕᖕᒥᒃ;
• ᐃᓄᖕᒥ ᐊᑦᑕᕐᓇᖅᑐᒦᑎᑦᑎᔪᒪᓂᖅ; ᐅᕝᕙᓘᓐᓃᑦ
• ᑕᐃᒪᐃᒐᔪᖏᑦᑐᒥᒃ, ᐃᒻᒥᓃᕐᓂᕐᒥ ᐃᓱᒪᓂᖅ.

ᖃᓄᐃᒋᐊᕐᓂᖅ ᐃᓕᖅᑯᓯᑐᐃᓐᓇᐅᔪᖅ ᐊᒃᓱᕈᕐᓇᖅᑐᖃᖅᑎᓪᓗᒍ. 
ᑕᑯᒍᒃ “ᓇᒧᙵᐅᔭᕆᐊᒃᓴᖅ ᑐᓴᐅᒪᔪᑎᒃᓴᓂᒃ ᐊᒻᒪᓗ ᐃᑲᔫᑎᓂᒃ ᐱᓇᓱᒡᓗᓂ” ᒪᒃᐱᖅᑐᒐᖅ 22-ᒥ ᓇᒧᙵᐅᔪᓐᓇᕐᓂᖅ 
ᐃᑲᔪᖅᑕᐅᓂᕐᒥ ᕿᓂᕐᓗᓂ. 

ᐊᑐᕐᓂᕆᓚᐅᖅᑕᐃᑦ ᐃᖅᑲᐅᒪᓇᓱᒡᓗᒍ.

ᖃᓄᖅ ᐃᒃᐱᖕᓇᓚᐅᖅᐸ ᐊᑐᕐᓂᕆᓚᐅᖅᑕᐃᑦ ᐱᔾᔪᑎᒋᓪᓗᒍ? ᐃᓱᒪᒃᑯᑦ? ᑎᒥᒃᑯᑦ?
ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᖃᖅᐸᑦ ᐃᓕᖕᓄᑦ ᐊᒻᒪᓗ ᖃᓄᖅ ᐊᑐᕈᓐᓇᖅᐱᒋᑦ 
ᐊᑐᓂᕐᓗᓵᖅᑐᒥᒃ ᐱᔪᓐᓃᕋᓱᒃᑎᓪᓗᑎ? 

ᐊᑲᐅᙱᓕᐅᕈᑕᐅᔪᖅ ᑲᒪᒋᓗᒍ: 
ᐸᕝᕕᓵᕆᔭᐅᓐᓂᕈᕕ ᖃᓄᐃᓕᐅᕆᐊᖃᖅᑕᑎ

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᖅᑐᑦ ᐊᑦᑕᕐᓇᙱᑦᑐᒥ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖏᑦᑐᒥ ᐊᒻᒪᓗ ᐃᖢᕐᕆᑦᑎᐊᕐᓇᖅᑐᒥ 
ᐃᖅᑲᓇᐃᔭᕐᕕᖃᒥ ᐸᕝᕕᓵᕆᔭᐅᙱᓪᓗᑎᒃ ᐊᒻᒪᓗᐋᓐᓂᖅᓯᕆᓂᕐᒥᒃ ᐱᑕᖃᖏᑦᑐᒥ. ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖃᕐᒥᔪᑦ 
ᐊᑭᕋᖅᑐᖅᑕᐅᖏᓐᓂᕐᒥᒃ ᐃᓄᐃᑦ ᐱᔪᓐᓇᕐᓂᖏᓐᓄ ᒪᓕᒐᖅ ᐊᑖᓂ.

ᐱᖁᔭᖅ ᐱᑕᖃᖅᑎᑦᑎᔪᖅ ᐃᖅᑲᓇᐃᔭᖅᑎᖁᑎᓖᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᒡᓗᑎᒃ ᐃᖅᑲᓇᐃᔭᕐᕕᒃ 
ᐊᑦᑕᕐᓇᖅᑕᐃᓕᒪᑏᓐᓇᕐᓗᒍ.

ᐃᖅᑲᓇᐃᔭᖅᑎᖁᑎᓕᒃ ᐱᓕᕆᔭᕆᐊᖃᖅᑐᖅ ᑕᐃᒪᐃᑎᑦᑎᑦᑕᐃᓕᓗᓂ ᐊᒻᒪᓗ ᓄᖅᑲᖅᑎᑦᑎᓗᓂ ᐸᕝᕕᓵᕆᔭᐅᓂᕐᒥᑦ  
ᐊᒻᒪᓗ ᐋᓐᓂᖅᓱᖅᑕᐅᓂᕐᒥᑦ ᐃᖅᑲᓇᐃᔭᕐᕕᖕᒧ ᐊᒻᒪᓗ ᓴᓇᔭᕐᓄᑦ ᐊᒃᑐᐊᔪᒥᒃ. ᓲᕐᓗ, ᐃᖅᑲᓇᐃᔭᖅᑎᖁᑎᓕᒃ ᐊᑐᐊᒐᖃᕆᐊᓕᒃ 
ᐸᕝᕕᓵᕆᔭᐅᓂᐅᑉ ᒥᒃᓵᓄᑦ ᑎᑎᕋᖅᓯᒪᔪᑎᒍ ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᒪᑎᑕᐅᓗᑎᒃ. ᐃᖅᑲᓇᐃᔭᖅᑎᖁᑎᓕᒃ 
ᖃᐅᔨᓴᐃᓐᓇᓪᓗᐊᖃᑦᑕᖅᑐᖅ ᐅᓗᕆᐊᓇᖅᑐᓂᒃ ᐋᓐᓂᖅᓱᖅᑕᐅᓂᕐᒥᑦ ᓴᓇᕝᕕᒋᔭᕐᓂᒃ ᐱᑕᖃᕋᔭᖅᑐᒥᒃ ᐊᒻᒪᓗ ᐃᓕᖕᓂᒃ 
ᐅᖃᐅᑎᓗᓂ ᑖᒃᑯᓂᖓ. 

ᓲᕐᓗ, ᓴᓇᖃᑎᖃᕆᐊᖃᖅᑐᑎᑦ ᐃᓄᖕᒥ ᐋᓐᓂᖅᓯᕆᓂᕐᒥᒃ ᐃᓕᖅᑯᓯᖃᖅᑐᕕᓂᕐᒥᒃ, ᐃᖅᑲᓇᐃᔭᖅᑎᑦᑎᔪᖅ ᐃᓕᖕᓂᒃ 
ᐅᖃᐅᑎᔭᕆᐊᓕᒃ ᑖᔅᓱᒥᖓ ᐅᓗᕆᐊᓇᖅᑐᒥᒃ. ᐆᒃᑑᑎᒃᑲᓐᓂᐅᖅ ᐃᓚᖃᕈᓐᓇᖅᑐᖅ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ 
ᐃᖅᑲᓇᐃᔭᖅᑎᓄᑦ ᐅᓗᕆᐊᓇᖅᑐᒦᑎᑦᑎᔪᒥᒃ ᑎᒥᒃᑯᑦ ᐋᓐᓂᖅᑕᐅᓂᕐᒥᒃ ᓴᓇᑎᓪᓗᒋᑦ. ᐃᖅᑲᓇᐃᔭᖅᑎᖁᑎᓕᒃ 
ᐱᓕᕆᑦᑎᐊᕐᓂᖅᐹᒥᒃ ᓴᐳᑎᔭᕆᐊᖃᖅᑐᖅ ᐃᖅᑲᓇᐃᔭᖅᑏᑦ ᓴᓇᑎᓪᓗᒋᑦ.

ᐃᖅᑲᓇᐃᔭᖅᑎᐅᑎᓪᓗᑎᑦ, ᐱᓇᔪᒡᓗᑎᑦ ᑐᑭᓯᐅᒪᓇᓱᓪᓗᐊᖅᑐᑎᑦ ᐸᕝᕕᓵᕆᔭᐅᓂᖅ ᑭᓲᖕᒪᖔᑦ ᐊᒻᒪᓗ ᓴᓇᕝᕕᓐᓂ 
ᐸᕝᕕᓵᕆᓂᕐᒧᑦ ᐊᑐᐊᒐᖅ ᑭᓲᖕᒪᖔᑦ. ᐱᓕᕆᖃᑕᐅᔭᖃᖅᑐᑎᑦ ᐊᑦᑕᕐᓇᖏᑦᑑᑎᓪᓗᒍ ᐃᖅᑲᓇᐃᔭᕐᕕᖕᒥ ᐊᒻᒪᓗ 
ᐸᕝᕕᓵᕆᔭᐅᙱᓐᓂᕐᒥᒃ. 

ᐃᒻᒥᓂ ᐅᑯᓂᖓ ᐊᐱᕆᒋᑦ:

ᐃᖅᑲᓇᐃᔭᖅᑎᖁᑎᓕᐅᑉ ᐃᖅᑲᓇᐃᔭᖅᕕᖕᒥᑦ ᐸᕝᕕᓵᕆᓂᖅ ᐊᑐᐊᒐᓂᒃ ᑕᑯᓚᐅᖅᓯᒪᕕᑦ?
ᖃᐅᔨᒪᕖᑦ ᑭᓇ ᐃᓕᖕᓂᒃ ᐊᔾᔨᓕᐅᕆᓯᒪᔪᒥᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ ᑐᓂᓯᔪᓐᓇᕐᒪᖔᑦ 
ᑐᓂᔭᐅᓚᐅᓂᖏᒃᑯᕕᑦ?
ᐊᑐᐊᒐᖅ ᐅᖃᓕᒫᓚᐅᖅᑳᖅᑎᓪᓗᒍ ᐅᖃᐅᓯᐅᔪᑦ ᐃᓚᖏᑦ ᐃᓕᖕᓄᑦ ᐱᒻᒪᕆᐅᔪᓂᒃ 
ᐱᑕᖃᖅᐹ?
ᐊᐱᖅᑯᑎᒃᓴᖃᖅᐲᑦ ᓴᓇᕝᕕᒃᐱ ᐸᕝᕕᓵᕆᓂᕐᒧᑦ ᐊᑐᐊᒐᖓᑕ ᒥᒃᓵᓅᑦ? ᐄᖑᒃᐸᑦ, ᑭᓲᕙᑕ? 

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᐱᒻᒪᕆᐅᔪᖅ ᓯᕗᒻᒧᒋᐊᕐᓗᓂ (ᓯᕗᒻᒧᐊᕐᓂᖅ) ᖃᓄᐃᓕᒋᐊᕈᑎᖃᕐᓗᓂ ᐱᓂᕐᓗᖕᓂᐅᑉ ᒥᒃᓵᓄᑦ. ᖃᓄᐃᓕᐅᕐᓂᕆᔭᐃᑦ, 
ᑐᙵᕕᖃᖅᑐᖅ ᖃᓄᐃᓕᖓᓂᕆᔭᓐᓂᒃ.

ᐃᓛᓐᓂᒃᑯᑦ ᐃᓄᒃ ᐊᐱᕆᑐᐃᓐᓇᕆᐊᖃᖅᑕᐃᑦ ᓄᖅᑲᖁᓗᒍ. ᐊᔪᕐᓇᒐᔪᒃᑐᖅ ᐃᓄᒃ ᐱᓂᕐᓗᒃᑐᖅ ᐃᓕᖕᓂᒃ 
ᐅᖃᖃᑎᒋᓇᓱᒡᓗᒍ, ᐅᓄᖅᑐᑦ ᐃᓄᐃᑦ ᓄᖅᑲᕐᓂᐊᖅᑐᑦ ᐊᐱᖅᕆᔭᐅᓚᐅᖅᑳᖅᑎᓪᓗᒋ. ᐃᒃᐱᒍᓱᑦᑎᐊᕐᓂᖅ 
(ᐃᓅᖃᑎᒌᑦᑎᐊᕐᓂᖅ) ᐅᑎᖅᑎᖁᓪᓗᒍ ᓴᓇᖃᑎᖕᓄᑦ ᐊᒻᒪᓗ ᓯᕗᒻᒧᒋᐊᕐᓂᕐᒥ, ᐱᒻᒪᕆᐅᔪᖅ ᓇᓗᓇᐃᖅᑕᐅᓗᓂ  
ᐊᒻᒪᓗ ᒪᒥᐊᓐᓂᕐᒥ ᑐᒃᓯᖅᑐᕐᓗᓂ.

ᐊᔪᖏᒃᑯᕕ, ᐃᓄᒃ ᐅᖃᓪᓚᖃᑎᒋᑲᐅᑎᒋᒍᒃ ᐱᓂᕐᓗᓂᖅ ᐊᓂᒍᑐᐊᖅᐸᑦ ᐊᒻᒪᓗ ᐅᖃᐅᑎᓗᒍ ᖃᓄᐃᓕᐅᕐᓂᕆᔭᖓ 
ᐅᕝᕙᓘᓐᓃᑦ ᐅᖃᐅᓯᕆᔭᖓ ᖃᓄᖅ ᐃᒃᐱᒍᓱᓕᖅᑎᑦᑎᖕᒪᖔᑦ. ᐊᐱᕆᓗᒍ ᓄᖅᑲᖁᓗᒍ. ᐃᓄᒃᑯᑦ ᐅᖃᐅᑎᔪᓐᓇᖏᒃᑯᕕᐅᒃ, 
ᖃᕋᓴᐅᔭᑎᒍᑦ ᑎᑎᕋᕐᕕᒋᓗᒍ. ᑕᒪᐃᑎᒍᐸᓗᒃ, ᖃᓄᐃᓕᐅᕐᓂᖓ ᓄᖅᑲᓪᓗᐊᖅᑐᖅ. 

ᑐᑭᓯᓇᑦᑎᐊᖅᑐᒥ ᐅᖃᐅᑎᓗᒍ ᖃᓄᐃᒻᒪ ᐃᖢᕐᕆᖏᒻᒪᖔᖅᐱ ᐅᖃᐅᓯᐅᔪᕕᓂᕐᒥᒃ ᐅᕝᕙᓘᓐᓃᑦ ᐱᓂᐊᕐᓂᕕᓂᕐᒥ, ᐊᒻᒪᓗ 
ᒫᓐᓇᑲᐅᑎᒋ ᓄᖅᑲᖁᓂᕋᕐᓗᒍ. ᐊᔪᕐᓇᖏᓐᓂᖅᐹ ᐃᒪᓐᓇ ᐅᖃᕐᓗᑎᑦ, “ᐃᒪᐃᓕᐅᖅᑎᓪᓗᑎᑦ ___________, ᐃᒪᓐᓇ 
ᐃᒃᐱᒍᓱᓕᓚᐅᖅᑐᖓ____________. ᓄᖅᑲᖁᔭᒋ ᐊᑏ”. ᐃᖢᕐᕆᓂᕐᒥ ᖃᐅᔨᒪᔭᖃᕆᑦ ᓈᓴᐅᓯᕆᓂᑎᒍ, ᑕᒪᐃᑎᒍᐸᓗᒃ, 
ᐸᕝᕕᓵᕆᔭᐅᓂᖅ ᓄᖅᑲᕐᓂᐊᖅᑐᖅ.

ᐸᕝᕕᓵᕆᔭᐅᓂᕐᒧ ᐱᓂᕐᓗᒃᑐᖅ ᑕᐃᒪᐃᑎᙱᓚᐃᑦ. ᖃᓄᐃᓐᓂᕆᔪᒪᔭᑎᑦ ᐅᒃᐱᕆᒃᑭᑦ, ᐊᒻᒪᓗ ᐊᓯᑎᑦ ᖃᐅᔨᑎᒃᑭᑦ 
ᐃᒃᐱᒋᔭᕐᓂᒃ.

ᐱᐅᔪᒻᒪᕆᒃ ᖃᓄᐃᓚᐅᖅᑐᑦ ᑎᑎᕋᕐᓗᒋ, ᐱᔪᓐᓇᖅᓯᑐᐊᕈᕕᑦ: 
• ᐅᖃᖅᑕᐅᔪᕕᓂᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᐅᔪᕕᓂᖅ;
• ᑭᐊᑉ;
• ᐃᑲᕐᕋᖓ, ᐅᓪᓗᖓ ᐊᒻᒪᓗ ᓇᒦᓐᓂᖓ;
• ᑭᓇᑐᐃᓐᓇᖅ ᑐᓴᖃᑕᐅᓯᒪᔫᑉ ᐅᕝᕙᓘᓐᓃᑦ ᑕᑯᖃᑕᐅᓯᒪᔫᑉ ᐊᑎᖓ(ᖏ);
• ᖃᓄᖅ ᖃᓄᐃᓕᐅᕐᓂᐅᔪᖅ ᐅᕝᕙᓘᓐᓃᑦ ᐱᓕᕆᓂᐅᔪᖅ ᐃᓕᖕᓂᒃ ᐃᒃᐱᒍᓱᓕᖅᑎᑦᑎᖕᒪᖔ; ᐊᒻᒪᓗ
• ᖃᓄᖅ ᐊᒃᑐᐃᓂᖃᕐᒪᖔᑦ ᐃᖅᑲᓇᐃᔮᖕᓂ ᐱᓕᕆᔪᓐᓇᕐᓂᕆᔭᖓᓂ.

ᐊᔪᕐᓇᖃᑦᑕᖅᑐᖅ ᐃᖅᑲᐅᒪᓂᕐᒪ ᖃᓄᐃᓕᐅᑯᓘᔭᕐᓂᖏ ᖃᓄᐃᑦᑐᖃᖅᑎᓪᓗᒍ. ᖁᓚᕋᓗᐊᕈᕕᑦ ᖃᓄᐃᓚᐅᖅᑐᒥᒃ 
ᐅᖃᕐᓂᕐᒥ ᐸᕐᓇᖕᓂᖃᕐᓂᒥ, ᐱᒻᒪᕆᐅᔪᖅ ᑎᑎᕋᕐᓗᒋᑦ ᐃᖅᑲᐅᒪᔪᓐᓇᖅᑕᓕᒫᑎᑦ.

ᖃᓄᐃᓕᐅᑯᓘᔭᖅᑐᑦ ᐱᕐᕈᓗᖕᓂᐅᑉ ᒥᒃᓵᓄᑦ ᑎᑎᕋᕐᓗᒋᑦ ᐃᓱᒪᖕᓂ ᓄᑖᖑᑎᓪᓗᒋ ᓱᓕ ᐊᔪᕐᓇᖏᓐᓂᖅᓴᐅᔪᖅ 
ᑐᑭᓯᒋᐊᕈᑎᓂᒃ ᑭᖑᓂᐊᓂ ᐃᖅᑲᐅᒪᓇᓱᖕᓂᐅᑉ ᓴᓂᐊᓂ ᑕᑯᓗᒍ. ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕋᓱᒡᓗᑎᑦ ᓱᓕᓂᐅᔪᒥᒃ 
(ᓱᓕᓂᖅ) ᐃᕝᕕ ᐃᒃᐱᒋᔭᖏᓐᓂ, ᐃᓱᒪᒋᔭᖏᓐᓂ, ᐃᒃᐱᖕᓂᐊᓂᖏᓐᓂ ᐊᒻᒪᓗ ᐱᓂᕐᓗᒃᑐᖅ ᐃᓕᖕᓂ ᐊᒃᑐᐃᓂᖃᕐᓂᖓᓂ. 
ᑖᓐᓇ ᓱᓕᔪᕆᔭᐅᓂᕐᓂ ᐃᑲᔪᖅᑐᖅ ᐊᒻᒪᓗ ᐱᔪᓐᓇᕋᓱᒋᓂᕐᒥ ᐃᑲᔪᕐᓂᐊᖅᖢᓂ ᐃᓱᒫᓗᖕᓂᕐᒥᓗ ᐃᒃᐱᒋᔭᕐᓂᒃ 
ᐊᒃᓱᕈᓗᐊᖏᓐᓂᕐᒧ ᐃᑲᔪᕐᓂᐊᖅᖢᓂ. 

ᐊᑲᐅᙱᓕᐅᕈᑎ ᓄᖅᑲᖏᒃᑯᓂ, ᐱᓕᕆᕙᓪᓕᐊᓂᕐᒥ ᐊᑲᐅᙱᓕᐅᕈᑎᒥᒃ ᑲᒪᒋᔭᖃᕋᓱᒡᓗᑎ. ᑖᒃᑯᐊ ᑕᐃᒪᐃᑎᓪᓗᒋ, 
ᐊᖓᔪᖅᑳᑦ ᐅᖃᐅᑎᓪᓗᐊᖅᑕᐃᑦ ᖃᓄᐃᓚᐅᕐᓂᖓᓂ ᐊᒻᒪᓗ ᐃᓱᒪᓗᑎᑦ ᖃᓄᐃᓕᐅᕐᓂᕐᓂᒃ ᐃᕝᕕ ᐃᖅᑲᓇᐃᔭᕐᕕᖓᑕ 
ᐸᕝᕕᓵᕆᓂᕐᒧᑦ ᐊᑐᐊᒐᖏᓐᓂ ᐅᓐᓂᕐᓗᒃᓴᕈᒪᒍᕕᑦ ᐸᕝᕕᓵᕆᓂᐅᑉ ᒥᒃᓵᓄᑦ. 

ᐃᓚᓐᓂ ᐃᓄᒃ ᓄᖅᑲᑯᓗᒍ ᐱᐅᖏᑦᑐᖅ ᐅᕝᕙᓘᓐᓃᑦ ᓈᒻᒪᖏᑦᑐᖅ. ᓲᕐᓗ, ᐅᖃᓂᕐᓗᒃᑐᒥ ᐅᕝᕙᓘᓐᓃᑦ ᐋᓐᓂᖅᓯᕆᔪᒥᒃ 
ᖃᓄᐃᓕᐅᖅᑐᒥᒃ ᑲᒪᒋᔭᖃᕈᕕᑦ, ᐊᑦᑕᕐᓇᖏᑦᑐᒦᖏᑦᑐᒥ ᐃᒃᐱᒍᓱᒐᔭᖅᑐᑎᑦ ᐃᓄᒃ ᐅᖃᖃᑎᒋᓇᓱᒃᑯᕕᐅᒃ. ᑲᑉᐱᐊᓇᖅᑐᒧᑦ 
ᐅᐸᒍᑎᑦᑕᐃᓕᒋᑦ. ᑲᑉᐱᐊᓇᖅᑐᒥᑦ ᐅᕝᕙᓘᓐᓃᑦ ᐋᓐᓂᖅᓯᕆᔪᒥᒃ ᑲᒪᒋᔭᖃᕈᕕᑦ, ᐃᓱᒪᒋᒍᒃ ᐸᓖᓯᒃᑯᑦ (RCMP) ᐅᖄᓚᓗᒋᑦ 
ᐊᖓᔪᖅᑳᑦ ᐅᕝᕙᓘᓐᓃᑦ ᐊᐅᓚᑦᑎᔨ ᐅᖃᐅᑐᕙᓪᓕᐊᑎᓪᓗᒍ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐅᑯᓂᖓ ᐊᐱᕆᒋᑦ:

ᑭᓱᒥᒃ ᐱᕐᕈᓗᖕᓂᐅᑉ ᒥᒃᓵᓄᑦ ᐃᖅᑲᐅᒪᕕᑦ?
• ᑭᓱ ᐅᖃᖅᑕᐅᓚᐅᖅᐸ ᐅᕝᕙᓘᓐᓃᑦ ᐱᓂᐊᕐᓂᕆᔭᐅᓚᐅᖅᐸ?
• ᑭᓇ ᐱᓕᕆᖃᑕᐅᓚᐅᖅᐸ?
• ᐃᑲᕐᕋᖓ, ᐅᓪᓗᖓ ᐊᒻᒪᓗ ᓇᒦᓐᓂᖓ ᑭᓲᓚᐅᖅᐸ?
• ᑭᓇᑐᐃᓐᓇᖅ ᑐᓴᖃᑕᐅᓯᒪᔫᑉ ᐅᕝᕙᓘᓐᓃᑦ ᑕᑯᖃᑕᐅᓯᒪᔫᑉ ᐊᑎᖓ(ᖏ)?
• ᖃᓄᖅ ᖃᓄᐃᓕᐅᕐᓂᐅᔪᖅ ᐅᕝᕙᓘᓐᓃᑦ ᐱᓕᕆᓂᐅᔪᖅ ᐃᓕᖕᓂᒃ ᐃᒃᐱᒍᓱᓕᖅᑎᑦᑎᓚᐅᖅᐸ?
• ᖃᓄᖅ ᐊᒃᑐᐃᓂᖃᕐᒪᖔᑦ ᐃᖅᑲᓇᐃᔮᖕᓂ ᐱᓕᕆᔪᓐᓇᕐᓂᕆᔭᖓᓂ?

ᐃᒃᐱᒍᓱᒃᐱ ᐊᑦᑕᕐᓇᖏᑦᑐᒥ ᐃᓄᒃ ᐊᐱᕆᓗᒍ ᐃᓕᖕᓂᒃ ᐸᕝᕕᓵᕆᔪᒥᒃ ᓄᖅᑲᖁᓗᒍ? 
ᐃᑲᔪᖅᑕᐅᒋᐊᖃᖅᐲ ᐃᓄᒃ ᐅᖃᖃᑎᒋᓇᓱᒡᓗᒍ?
ᖃᓄᖅ ᐃᓄᖕᒧ ᐃᓕᖕᓂᒃ ᐸᕝᕕᓵᕆᔪᒥ ᐅᖃᕐᓂᐊᖅᐱᑦ ᐊᐱᕆᓕᕈᕕᐅᒃ ᓄᖅᑲᖁᓗᒍ? 
ᖃᓄᖅ ᐊᐱᕆᓂᐊᖅᐱᑦ (ᓲᕐᓗ, ᓇᕿᑕᒐᑎᒍ, ᖃᕋᓴᐅᔭᑎᒍᑦ ᑎᑎᕋᕐᓗᑎᑦ, ᐃᓄᒃᑯᑦ, 
ᐅᖄᓚᐅᑎᑎᒍ)?
ᖃᓄᖅ ᐃᖅᑲᓇᐃᖅᓯᔪᒪᕕᑦ ᐅᓂᒃᑳᓕᐅᕐᓂᕐᒥᑦ ᐱᓂᕐᓗᖕᓂᕐᒥ ᐸᕝᕕᓵᕆᓂᐅᑉ ᒥᒃᓵᓄᑦ? 
(ᓲᕐᓗ, ᒪᒥᐊᓐᓂᕐᒥ, ᐸᒡᕕᓵᕆᔨᒋᔭᐃᑦ ᓴᓇᖃᑎᒋᔪᓐᓃᕐᓗᒍ, ᐃᖅᑲᓇᐃᔭᖅᑎᖁᑎᓕᐅᑉ 
ᐊᑐᐊᒐᖏᑦ ᐊᓯᔾᔨᕐᓗᒋ, ᐊᓯᖏᓪᓗ)

ᐅᖃᐅᓯᕆᓗᒍ ᐱᓂᕐᓗᖕᓂᖅ 
ᐃᖅᑲᓇᐃᔭᖅᑎᖁᑎᓕᖕᓄ

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᐃᖅᑲᓇᐃᔭᕐᕖᑦ ᐊᑐᐊᒐᖃᓪᓗᐊᖅᑐᖅ ᐸᕝᕕᓵᕆᓂᕐᒥᑦ ᓇᐃᓈᖅᑎᑦᑎᓗᓂᓗ ᖃᓄᐃᓕᐅᕐᓂᕐᒥᒃ ᐅᓂᒃᑳᓕᐅᕐᓂᕐᒥ 
ᐸᕝᕕᓵᕆᔭᐅᔪᓄᑦ. ᖃᓄᐃᓕᐅᕐᓂᖅ ᓯᕗᓪᓕᖅᐸᐅᒐᔪᒃᑐᖅ ᐊᖓᔪᖅᑳᑦ ᐅᕝᕙᓘᓐᓃᑦ ᐊᐅᓚᑦᑎᔨ ᐅᖃᐅᑎᓗᒍ. 
ᐅᓐᓂᕐᓗᒃᓴᕐᓂᖅ ᐊᖓᔪᖅᑳᕐᓂᒃ ᐊᒻᒪᓗ ᐊᐅᓚᑦᑎᔨᓂᒃ ᐱᔾᔪᑎᖃᖅᐸᑦ, ᐊᑐᐊᒐᖅ ᐅᖃᖅᓯᒪᓪᓗᐊᖅᑐᖅ ᑭᓇᒧ ᑭᖑᓂᐊᓂᒃ 
ᐅᐸᒍᓐᓇᕐᒪᖔᖅᐱ, ᓲᕐᓗ ᐊᓯᐊᓂᒃ ᐊᐅᓚᑦᑎᔨᒥᒃ, ᐃᖅᑲᓇᐃᔭᖅᑐᓕᕆᓂᖅ, ᐅᕝᕙᓘᓐᓃᑦ ᓴᐳᔾᔨᔨᕕᑦ ᑭᒡᒐᖅᑐᖅᑎᐊᓂᒃ.

ᓴᐳᓐᓂᐊᖅᑎᒥᒃ ᐅᖃᓪᓚᖃᑎᖃᕈᕕ ᐅᖃᐅᔾᔪᖅᓱᐃᓂᕐᒥᑦ ᑐᓴᕈᒪᓗᑎᑦ ᐱᐅᓂᖅᓴᐅᔪᖅ. ᐊᑕᐅᓯᖅ ᓂᕈᐊᒐᒃᓴᐅᔪᖅ 
ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ ᓴᐳᓐᓂᐊᖅᑎᒥᒃ ᐅᖃᓪᓚᖃᑎᖃᕈᓐᓇᖅᑐᑎᑦ ᖃᓄᐃᓐᓂᕆᔭᕕᑦ ᒥᒃᓵᓄᑦ. 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᓕᓐᓂ ᐃᑲᔪᕈᓐᓇᖅᑐᑦ ᒪᓕᒋᓕᕆᔨᑖᕐᓂᐊᕋᕕᑦ. ᑕᑯᒍᒃ ᒪᒃᐱᖅᑐᒐᖅ 22 
ᓱᓇᒃᑯᑖᓂᒃ ᐊᒻᒪᓗ ᑐᓴᕆᐊᕐᕕᖕᓄ ᑐᓴᐅᒪᔾᔪᑏᑦ.

ᑭᖑᓂᐊᓂ ᐃᓱᒪᒋᔭᐃᑦ ᐊᓯᔾᔨᕈᓂ ᐊᒻᒪᓗ ᐃᓱᒪᓕᐅᕆᒍᕕᑦ ᓄᖅᑲᖅᑎᖁᓪᓗᒍ ᐅᓐᓂᕐᓗᒡᓂᕆᔭᐃᑦ, ᐃᖅᑲᓇᐃᔭᖅᑎᖁᑎᓕᒃ 
ᑲᔪᓯᔭᕆᐊᖃᕋᔭᖅᑐᖅ ᐅᓐᓂᕐᓘᑎᒥᒃ ᖃᐅᔨᓴᕐᓗᓂ ᓲᖃᐃᒻᒪ ᐱᔭᒃᓴᖃᕐᒪᑕ ᐃᖅᑲᓇᐃᔭᕐᕕᒃ ᐊᑦᑕᕐᓇᖏᑦᑑᓂᖓᓂ ᐊᒻᒪᓗ 
ᐃᒃᐱᒍᓱᑦᑎᐊᕐᓂᖓᓂ.

3



ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᑦᑕᐃᓕᒪᓂᖅ – ᑭᓲᕙ ᐊᒻᒪᓗ ᖃᓄᐃᓕᐅᕐᓗᓂ ᑖᔅᓱᒧᖓ 11

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᖃᓄᐃᓕᐅᕐᓂᐊᕐᓂᕆᔭᑦᑎᓐᓂ ᐃᓱᒪᒋᔭᕗᑦ ᐊᔾᔨᒋᔪᓐᓇᙱᑕᖓ (“ᓄᓕᐊᕐᓂᒃᑯᑦ ᐸᕝᕕᓵᕆᔭᐅᓐᓂᕈᒪ ᐊᖓᔪᖅᑳᓐᓄ, ᐊᒡᒐᖓ 
ᐸᑎᑲᐅᑎᒋᒐᔭᖅᑕᕋ ᐊᒻᒪᓗ ᐅᓂᒃᑲᐅᓯᕆᓗᒍ ᒫᓐᓇᑲᐅᒋ!”) ᑕᐃᒪᐃᓪᓚᑦᑖᓕᖅᐸ ᖃᓄᐃᓕᐅᕐᓂᕆᓚᐅᖅᑕᕐᓂᒃ (“ᖃᓄᐃᒻᒪ 
ᐅᖃᓚᐅᙱᓚᖓ?”). ᑕᓗᕈᒃᑯᑎᑦᑕᐃᓕᒋ ᐅᕝᕙᓘᓐᓃᑦ ᐃᒻᒥᓂᒃ ᐊᑲᐅᒋᔪᓐᓃᕐᓗᑎᑦ ᖃᓄᐃᓪᓗᐊᓚᐅᖅᑕᐃᑦ ᐱᔾᔪᑎᒋᓪᓗᒋ. 
ᐱᒻᒪᕆᐅᔪᖅ ᓇᖕᒥᓂᖅ ᐸᕝᕕᓵᕆᔭᐅᓂᖅ ᑲᒪᒋᑦᑎᐊᒻᒪᕆᒡᓗᒍ ᓄᖅᑲᖅᑎᓐᓇᓱᒡᓗᒍ ᐃᓕᖅᑯᓯᕆᔭᐅᔪᖅ. ᑐᑭᓯᓇᖅᑐᖅ 
ᐅᖃᐅᓯᕆᖃᕈᒪᙱᓐᓂᕐᒥᑦ ᐅᕝᕙᓘᓐᓃᑦ ᑲᒪᒋᔭᖃᕈᒪᙱᓐᓂᕐᒥᑦ. ᐱᓂᕐᓗᒃᑐᖅ ᐅᓂᒃᑲᐅᓯᕆᖏᒃᑯᕕᐅᒃ ᐅᕝᕙᓘᓐᓃᑦ 
ᐃᑲᔪᖅᑕᐅᑎᓇᓱᙱᒃᑯᕕᑦ ᐋᓐᓂᖅᓯᕆᓲᒧᑦ ᐃᓄᖕᒧᑦ ᐊᒻᒪᓗ ᖃᓄᐃᓕᐅᕐᓂᐅᔪᒧᑦ(ᓄᑦ), ᐃᖅᑲᓇᐃᔭᕐᕕᒃ ᐃᒃᐱᖕᓇᕈᓐᓇᖅᑐᑦ 
ᑎᒥᒃᑯᑦ ᐊᒻᒪᓗ ᐃᓱᒃᑯᑦ ᐊᑦᑕᕐᓇᓕᕋᔭᖅᑐᖅ. ᐱᓂᕐᓗᖕᓂᖅ ᐅᖃᐅᓯᕆᓗᒍ ᑲᑉᐱᐊᓱᖕᓂᕐᒥ ᐃᒃᐱᒍᓱᖕᓇᕋᔭᖅᑐᖅ ᐊᒻᒪᓗ 
ᓱᖁᑎᒍᓱᖕᓂᕐᒥ ᐱᔪᒪᒐᔭᖅᑐᑎᑦ ᐊᒻᒪᓗ ᑕᔅᓱᒥᖓ ᐃᓱᒪᓂᕐᒥ ᓴᓂᕐᕙᒃᑎᓕᕐᓗᒍ.

ᐱᔪᓐᓇᕐᓂᕐᒥ ᓇᓂᓯᓇᓱᒡᓗᓂ ᐱᓂᕐᓗᖕᓂᖅ ᐃᓕᖅᑯᓯᖅ ᐅᓂᒃᑲᐅᓯᕆᖁᓪᓗᒍ ᑲᑉᐱᓇᕈᓐᓇᖅᑐᖅ ᑭᓯᐊᓂ ᐱᒻᒪᕆᐊᔪᒻᒪᕆᒃ 
ᓄᖅᑲᖅᑎᓐᓇᓱᒡᓗᒍ ᑕᐃᒪᐃᓕᐅᖅᑐᖅ.

ᐱᓂᕐᓗᖕᓂᖅ ᐅᖃᐅᓯᕆᓗᒍ ᐃᒃᐱᒍᓱᖕᓂᕐᒥ ᐊᒻᒪᓗ ᖃᑉᐱᐊᓱᖅᑰᔨᓂᕐᒥᒃ, ᐅᒃᐱᕈᓱᖏᓐᓂᕐᒥᒃ, ᓇᓗᓕᐅᖅᑲᓂᕐᒥᒃ, 
ᓂᙵᐅᒪᓂᕐᒥᒃ, ᓴᐳᒻᒥᔪᒪᓂᕐᒥᒃ, ᐊᒻᒪᓗ ᐃᓕᕋᓱᖕᓂᕐᒥᒃ. ᐃᑲᔪᖁᓪᓗᑎ ᓯᕗᒻᒪᒋᐊᕐᓂᕐᒥ (ᓯᕗᒻᒧᐊᕐᓂᖅ) ᐅᓂᒃᑳᓕᐅᕐᓂᕐᒥᒃ, 
ᑐᑭᓯᒋᐊᕈᑎᓂᒃ ᕿᓂᕆᐊᕆᑦ ᐃᖅᑲᓇᐃᔭᖅᑎᓕᖁᑎᖕᓂᒃ ᐊᒻᒪᓗ ᐊᓯᖏᓐᓂ ᐃᑲᔫᑎᓂᒃ ᐅᖃᐅᓯᖃᕐᓂᕐᒧ 
ᖃᓄᐃᓕᐅᕐᓂᕐᒥᒃ, ᐱᓕᕆᓃᑦ ᐃᓚᒋᔭᐅᔪᑦ, ᐊᒻᒪᓗ ᐃᓕᖕᓂᙶᖅᑐᑦ ᖃᐅᔨᔭᐅᔪᒪᒐᔭᖅᑐᑦ. ᑖᓐᓇ ᐃᓕᖕᓂ ᐃᑲᔪᕐᓂᐊᖅᑐᖅ 
ᓴᐃᓪᓕᑎᑦᑎᓗᓂ, ᐃᓗᖕᓃᑦᑐᖅ ᓴᙱᓃᑦ ᐊᐅᓚᔾᔭᒃᑎᓪᓗᒍ (ᐱᒡᒍᓂᖅ/ᓴᙱᓂᖅ) ᐊᒻᒪᓗ ᓴᐱᓕᖅᑕᐃᓕᓂᕐᒥᒃ 
(ᓴᐱᓕᖅᑕᐃᓕᓂᖅ) ᐱᒻᒪᕆᑎᒍ ᐅᖃᐅᓯᕆᓗᒍ ᐃᖅᑲᓇᐃᔭᖅᑎᓕᖕᓄᑦ.

ᐱᒻᒪᕆᐅᔪᖅ ᑐᑭᓯᐅᒪᓗᓂ ᖃᓄᖅ ᐱᓂᕐᓗᒃᑐᖅ ᐃᓕᖕᓂᒃ ᐊᒃᑐᐃᖕᒪᖔᑦ, ᐅᓂᒃᑳᓕᐅᕐᓂᕐᒧ ᖃᓄᐃᓕᐅᕐᓂᖅ ᑭᓲᖕᒪᖔᖅ, 
ᐊᒻᒪᓗ ᐱᔭᕆᐊᖃᕋᓱᒋᔭᐃᑦ ᐊᑦᑕᕐᓇᖏᑦᑐᒥᒃ ᐃᒃᐱᒍᓱᖕᓂᕐᒥᒃ ᐃᖅᑲᓇᐃᔭᕐᕕᖕᒥ. ᐱᒻᒪᕆᐊᓘᕗᖅ ᐊᑐᕈᓘᔭᕈᓐᓇᕐᓗᓂ 
(ᖃᓄᖅᑑᕐᓂᖅ) ᐊᒻᒪᓗ ᐊᐱᕆᓗᓂ ᐊᐱᖅᑯᑎᓂᒃ ᐱᔪᓐᓇᕐᓂᑎᑦ ᑭᓲᖕᒪᖔᑦ ᐊᒻᒪᓗ ᐅᖃᐅᔾᔪᖅᑕᐅᓗᑎᒃ ᐅᓂᒃᑳᓕᐅᕐᓂᐅᑉ 
ᖃᓄᐃᓕᐅᕐᓂᖏᓐᓂᒃ.

ᐅᑯᐊ ᐃᓱᒪᒋᓪᓗᐊᖅᑕᑎ: 
• ᓇᓗᓇᐃᖅᓯᓂᖅ – ᖃᓄᖅ ᐸᕝᕕᓵᕆᔪᖅ ᓇᓗᓇᐃᖅᓯᖁᒐᔭᖅᐱᒃ ᖃᓄᐃᓕᐅᕐᓂᖏ ᐃᓕᖕᓂᒃ 

ᐃᒃᐱᒍᓱᒃᑎᑦᑎᓕᕐᓂᖏᓐᓂᒃ ᐊᒻᒪᓗ ᑕᐃᒪᐃᒃᑲᓐᓂᔾᔮᖏᓐᓂᖓᓂ? ᖃᓄᖅ ᐃᓱᒪᒐᔭᖅᐱᑦ ᐃᖅᑲᓇᐃᔭᖅᑎᓕᐅᑉ 
ᓇᓗᓇᐃᖅᓯᓂᐊᕐᓂᖓ ᐅᓂᒃᑳᓕᐊᖕᓂᒃ?

• ᐊᑦᑕᕐᓇᔾᔭᐃᖅᓯᒪᓂᖅ – ᕿᓱᖃᕆᐊᖃᖅᐱᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᓇᔾᔭᐃᖅᓯᒪᖁᓪᓗᑎ ᒫᓐᓇᐅᔪᒥ ᐊᒻᒪᓗ 
ᓯᕗᓂᑦᑎᓐᓂ? ᓇᐅᒃᑯᑦ ᐊᑦᑐᖅᑕᐅᓴᕋᐃᑦᑑᔮᖅᐱᑦ? ᑖᓐᓇᓗ ᐅᓂᒃᑳᓕᐊᖕᓂᑦ ᐃᓚᓕᐅᑎᓂᐊᖅᐸᐃᑦ, ᐊᒻᒪᑦᑕᐅᖅ 
ᐃᒃᐱᒋᔭᑎᑦ ᖃᓄᖅ ᐱᓂᕐᓗᖕᓂᖅ ᐊᑦᑕᕐᓇᖅᑐᒦᓐᓂᕐᒥᒃ ᐃᒃᐱᒍᓱᓕᖅᑎᑦᑎᖕᒪᖔᑦ.

• ᐅᒃᐱᕐᓇᕐᓂᖅ – ᐃᖅᑲᓇᐃᔭᖅᑎᖁᑎᓕᒃ ᐅᖅᐱᕆᕕᐅᒃ ᐅᓂᒃᑳᓕᐊᑦ ᓱᓕᔪᕆᔪᒥᒃ, ᓈᒻᒪᒃᑐᒥᒃ, ᐱᓕᕆᑦᑎᐊᖅᑐᒥ 
ᐊᒻᒪᓗ ᐃᓚᐃᓐᓇᖅᓯᐅᖏᑦᑐᒥ? 

• ᓂᕈᐊᒐᒃᓴᐃᑦ ᐊᒻᒪᓗ ᐊᐅᓚᑦᑎᓂᖅ – ᑐᑭᓯᐅᒪᔾᔪᑎᓂᒃ ᐱᓯᒪᕖᑦ ᐅᓂᒃᑳᓕᐅᕐᓂᐅᑉ ᒥᒃᓵᓄᑦ, ᖃᐅᔨᓴᕐᓂᕐᒥᒃ 
ᐊᒻᒪᓗ ᓂᕈᐊᒐᒃᓴᓂᒃ ᑐᑭᓯᐅᒪᔪᒥᒃ ᓂᕈᐊᕈᓐᓇᖁᓪᓗᑎ ᐊᒻᒪᓗ ᐃᒃᐱᒍᓱᒡᓗᑎ ᐊᐅᓚᑦᑎᔪᓐᓇᕐᓂᕐᒥ 
ᐱᓕᕆᖃᑕᐅᔪᓐᓇᖁᓪᓗᑎ ᑖᔅᓱᒥᖓ ᖃᓄᐃᓕᐅᕐᓂᐅᔪᒥᒃ?

• ᒪᒥᐊᓱᖕᓂᖅ – ᐃᒻᒥᓂ ᑲᒪᑦᑎᐊᕐᓂᖅ ᐊᒻᒪᓗ ᐊᓯᒥᒃ ᐃᒃᐱᒍᓱᖕᓂᖅ ᐊᒻᒪᓗ ᒪᒥᐊᓱᖕᓂᖅ ᐊᒃᓱᕈᕐᓇᖅᑐᑰᖅᑎᓪᓗᒍ 
ᐱᒻᒪᕆᐅᔪᖅ ᖃᐅᔨᓴᕐᓂᐅᑉ ᐱᕕᒃᓴᖓᓂ ᐊᒻᒪᓗ ᐃᖅᑲᓇᐃᔭᕐᕕᖕᒧ. ᐃᖅᑲᓇᐃᔭᖅᑎᓕᒃ ᐅᖃᐅᑎᒍᒃ ᑭᓱᓂᒃ ᑎᒥᒃᑯᑦ 
ᐊᒻᒪᓗ ᐃᓱᒪᒃᑯᑦ ᐃᑲᔫᑎᖃᕆᐊᖃᕐᒪᖔᖅᐱ (ᓲᕐᓗ, ᐃᓱᒪᓕᕆᔨᒃᑯᑎᒍ ᐅᖃᓪᓚᖃᑎᖃᕐᓂᖅ, ᐊᒃᓱᕈᕐᓇᖅᑐᑰᕐᑐᓄᑦ 
ᓄᖅᑲᖔᕐᓗᓂ, ᓴᓇᕝᕕᐅᑉ ᐱᓕᕆᐊᖏᑦ ᐊᓯᔾᔨᕆᐊᖅᑕᐅᓗᑎᒃ, ᐊᓯᖏᓪᓗ) ᐊᑐᕆᐊᖃᕐᓂᐊᖅᑕᑎᑦ ᐱᓂᕐᓗᒃᑐᒧᑦ 
ᐊᒻᒪᓗ ᖃᓄᐃᓕᐅᕐᓂᖓᓄᑦ ᐊᒃᑐᖅᑕᐅᑎᓪᓗᑎ. ᐱᕐᔪᐊᖅᑐᒥᒃ ᑎᒥᒃᑯᑦ ᖃᓄᐃᖏᑦᑎᐊᕐᓂᒃᑯᑦ ᐊᒃᑐᖅᑕᐅᓂᖃᕈᕕᑦ 
ᓲᕐᓗ ᐊᐅᒃᐱᑦ ᖁᑦᑎᓂᖅᓴᐅᓕᕐᓗᓂ, ᒫᓐᓇᑲᐅᑎᒋ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓴᓇᔨᖏᑦ ᑕᑯᔭᖅᑐᒃᑭ.  
12 ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᑦᑕᐃᓕᒪᓂᖅ – ᑭᓲᕙ ᐊᒻᒪᓗ ᖃᓄᐃᓕᐅᕐᓗᓂ ᑖᔅᓱᒧᖓ.

• ᐱᓕᕆᖃᑎᒌᖕᓂᖅ – ᐃᓱᒪᒃᑯᑦ ᐊᒃᓱᕈᕐᓇᖅᑑᒐᓗᐊᖅ, ᐱᒻᒪᕆᐅᕗᖅ ᖃᐅᔨᓴᕐᓂᕐᒥ ᐱᓕᕆᖃᑕᐅᓗᓂ ᐊᒻᒪᓗ, 
ᐱᑕᕋᕆᐊᖃᖅᐸᑦ, ᐊᓯᐊᒍᑦ ᐊᑭᕋᖅᑐᕐᓂᕐᒥ ᐱᓕᕆᐊᖃᕐᓂᖅ/ᑲᒪᒋᔭᖃᕐᓂᕐᒧ ᖃᓄᐃᓕᐅᕐᓂᖅ, ᕿᓂᕐᓗᓂ 
ᐃᓱᒪᖃᖃᑎᒌᒃᑐᒥᒃ ᐊᒻᒪᓗ ᐊᖏᖃᑎᒌᖕᓂᕐᒥᒃ.

• ᓴᙱᓂᕐᒥᙶᖅᑐᖅ – ᑭᓲᕙᑦ ᓴᙱᓂᕆᔭᑎᑦ ᐃᓕᖕᓂ ᐃᑲᔪᕐᓂᐊᖅᑐᑦ ᓴᐳᑎᔭᐅᓯᒪᓂᕐᒥᒃ? ᓇᐅᒃᑯᑦ ᐃᓱᒪᒃᑯᑦ 
ᐅᕝᕙᓘᓐᓃᑦ ᓴᓇᕐᕈᑎᓕᕆᓂᕐᓄᑦ ᐃᑲᔪᖅᑕᐅᒋᐊᖃᖅᐱ, ᓲᕐᓗ ᐅᖃᖃᑎᖃᕐᓂᕐᒥᑦ?

ᐃᓄᑑᓂᕐᒥᒃ ᐃᒃᐱᒍᓱᒃᑐᒃᓴᐅᔪᑎᑦ ᐊᒻᒪᓗ ᐊᑦᑐᖅᑕᐅᓴᕋᐃᑐᒃᓴᐅᔪᑎᑦ ᐱᓂᕐᓗᒃᑐᖅ ᐱᒻᒪᕆᑎᒍ ᐅᖃᐅᓯᕆᓗᒍ, ᐱᒻᒪᕆᐅᔪᖅ 
ᐃᖅᑲᓇᐃᔭᖅᑎᖁᑎᓕᒃ ᓴᓇᖃᑎᖃᕐᓗᑎᑦ ᐊᒻᒪᓗ ᐊᓯᖏᓐᓂᒃ ᐃᑲᔫᑎᓂᒃ ᐃᒃᐱᒍᓱᐃᓐᓇᖁᓪᓗᑎ ᑲᑎᙵᖃᑎᒌᓐᓂᐅᔪᒥᒃ 
(ᑐᑭᓯᓂᖃᑦᑕᐅᑎᓂᖅ) ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᑭᒃᑯᑐᐃᓐᓇᐃᑦ ᐱᑕᖃᕆᐊᖃᖅᑐᖅ ᐃᓱᒫᓘᑎᓂᒃ ᐱᓕᕆᐊᖃᕋᓱᒡᓗᓂ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐊᐱᕆᒋ ᑭᓱᑦ ᐱᔾᔪᑎᖃᕐᒪᖔᑦ ᐃᓕᕋᓱᖕᓂᕐᒥᒃ ᐱᓂᕐᓗᖕᓂᕐᒥ ᐅᓂᒃᑳᓕᐅᖅᑎᓪᓗᑎ. 
ᐅᑯᓇᓂ ᓇᓕᐊᑐᐃᓐᓇᕐᓂᖅ ᐃᓱᒪᖃᕈᓐᓇᖅᐱ:

ᐅᒃᐱᕈᓱᒃᐱ ᐊᓂᑕᐅᓂᐊᕐᓂᕐᓂᒃ ᐊᒻᒪᓗ ᐱᑎᑕᐅᑦᑕᐃᓕᓗᑎᑦ ᐊᓯᖏᓐᓂ ᓴᓇᕝᕕᖕᒥ 
ᐱᕕᒃᓴᓂᒃ?

ᐃᓱᒪᕕ ᐃᒡᓗᐃᑦ ᐅᕝᕙᓘᓐᓃᑦ ᐱᕚᓪᓕᕈᑎᒃᓴᑎᑦ ᐊᒃᑐᖅᑕᐅᓂᐊᕐᓂᖏᓐᓂ?

ᐃᓱᒪᕕᑦ ᐋᒃᑳᖅᑕᐅᓂᐊᕐᓂᕐᓂ ᓴᓇᕝᕕᖕᒥ ᐱᕕᒃᓴᓂᒃ, ᑳᓐᑐᕌᒃᒥ ᓄᑖᙳᖅᑎᑕᐅᓂᕐᒥ 
ᐅᕝᕙᓘᓐᓃᑦ ᖁᕝᕙᖅᑎᑕᐅᓂᕐᒥ?

ᐃᓱᒪᕕᑦ ᐃᒻᒥᒧ ᐅᕝᕙᓘᓐᓃᑦ ᓴᓈᕆᔭᕐᓄᑦ ᑕᑯᔭᐅᓂᕆᔭᐃᑦ ᐊᒃᑐᖅᑕᐅᓂᐊᕐᓂᓂ 
ᖃᓄᐃᓐᓂᐅᓚᐅᖅᑐᖅ ᐅᓂᒃᑳᓕᐊᕆᒍᕕᐅᒃ?

ᖃᓄᐃᓐᓂᐊᖅᐸ ᐅᓂᒃᑳᓕᐅᖅᓯᒪᓕᕈᕕᑦ 
ᐅᓐᓂᕐᓗᒃᑐᒥ ᐱᓂᕐᓗᖕᓂᐅᑉ ᐸᕝᕕᓵᕆᔭᐅᔪᓄᑦ

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᐃᖅᑲᓇᐃᔭᖅᑎᓕᒃ ᐱᒍᓂ ᐅᓐᓂᕐᓗᒃᑕᕐᓂᒃ ᐱᓂᕐᓗᖕᓂᐅᑉ ᐸᕝᕕᓵᕆᓂᐅᑉ ᒥᒃᓵᓄᑦ ᓴᓇᕝᕕᖕᒥ, ᐱᒻᒪᕆᐅᑎᑦᑕᕆᐊᓕᒃ 
ᐊᒻᒪᓗ ᒪᓕᒋᐊᖃᖅᖢᓂ ᐃᖅᑲᓇᐃᔭᕐᕕᖕᒥ ᐸᕝᕕᓵᕆᓂᕐᒧᑦ ᐊᑐᐊᒐᕐᒥ, ᐊᒻᒪᑦᑕᐅᖅ ᒪᓕᒐᓂᒃ:
• ᐃᓕᖕᓂᒃ ᓄᖅᑲᖅᑎᑦᑎᓪᓗᐊᖏᑦᑐᑦ ᒪᓕᒐᓕᕆᓂᕐᒧᑦ ᐱᔪᓐᓇᕐᓂᕐᓂᒃ ᖃᐅᔨᓇᓱᖕᓂᕐᒥᒃ.
• ᐃᓄᒃ ᐅᓐᓂᕐᓗᒃᑐᒥ ᐱᔪᖅ ᐅᓂᒃᑳᖃᕆᐊᖃᖅᑐᖅ ᐅᓐᓂᕐᓗᒃᑕᐅᔪᒥ ᐃᓄᖕᒧᑦ ᐱᓕᕆᔪᓐᓇᖅᑐᒧ ᐊᑐᐊᒐᐅᑉ 

ᐊᑖᓃᑦᑐᖅ ᒪᓕᒡᓗᒍ ᑕᕝᕙᐃᓐᓇᖅ ᒫᓐᓇᑲᐅᑎᒋ.
• ᐃᖅᑲᓇᐃᔭᖅᑎᖁᑎᓖᑦ ᐸᕐᓇᒋᐊᓕᒃ ᐊᓯᔾᔨᕆᐊᖃᖅᑐᓂᒃ ᐅᓐᓂᕐᓗᒃᑕᐅᔪᖅ ᖃᓄᐃᓕᐅᖅᑕᐅᑎᓪᓗᒍ. ᑖᓐᓇ 

ᐱᒻᒪᕆᐅᒻᒪᕆᒃᑐᖅ ᐃᕝᕕ ᐊᒻᒪᓗ ᐱᓂᕐᓗᒃᑐᖅ ᖃᓂᒌᒃᑐᒥᒃ ᓴᓇᖃᑎᒌᒃᑯᔅᓯ. ᓲᕐᓗ, ᑖᓐᓇ ᐃᓚᖃᑐᐃᓐᓇᕆᐊᓕᒃ 
ᓴᓇᕝᕕᒃᓴᐅᔪᑦ ᐊᓯᔾᔨᖅᑕᐅᓗᑎᒃ, ᐅᕝᕙᓘᓐᓃᑦ ᑐᓂᓯᓗᓂ ᓄᖅᑲᖓᓂᕐᒥ ᐊᑭᓕᖅᓱᖅᑕᐅᓗᓂ.

4

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᐃᓕᖅᑯᓯᐅᔪᖅ ᓂᙵᐅᒪᓂᕐᒥ, ᓇᓗᓇᕐᓂᕐᒥ, ᑲᙳᓱᖕᓂᕐᒥ ᐊᒻᒪᓗ ᓄᑭᖃᑦᑎᐊᖏᓐᓂᕐᒥ ᐃᒃᐱᒍᓱᒡᓗᓂ ᐱᓂᕐᓗᒃᑐᖅ 
ᐅᓂᒃᑳᓕᐊᕆᓚᐅᖅᑎᓪᓗᒍ. ᐱᒻᒪᕆᐅᔪᖅ ᖃᐅᔨᒪᓗᓂ ᐃᖅᑲᓇᐃᔭᖅᑎᖁᑎᓕᒃ ᐃᓄᖕᓂᒃ ᑎᓕᓯᓂᐊᕐᓂᖓ ᐅᓐᓂᕐᓗᒃᑕᕐᓂᒃ 
ᖃᐅᔨᓴᕐᓂᕐᒥ. ᐃᖅᑲᓇᐃᔭᖅᑎᖁᑎᓕᒃ ᐸᖅᑭᑦᑎᐊᕆᐊᖃᖅᑐᖅ ᖃᓄᐃᓕᐅᕐᓂᖅ ᐊᐅᓚᓐᓇᓱᒡᓗᒍ. ᐃᓛᓐᓂᒃᑯᑦ 
ᐃᖅᑲᓇᐃᔭᖅᑎᖁᑎᓖᑦ ᐊᑐᖃᑦᑕᖅᑐᑦ ᓴᓇᕝᕕᐅᑉ ᐊᓯᐊᓂᙶᖅᑐᒥ ᐃᓕᓐᓂᐊᖅᓯᒪᔪᒥᒃ ᖃᐅᔨᓴᖅᑎᒥᒃ ᖃᓄᐃᓕᐅᕐᓂᐅᔪᖅ 
ᑲᙳᓇᖅᑑᖁᓪᓗᒍ, ᐃᓗᐃᑦᑑᖁᓪᓗᒍ ᐊᒻᒪᓗ ᐱᔭᕇᖅᑕᐅᖁᓪᓗᒍ ᐱᓕᕆᑦᑎᐊᕐᓂᖓᓂ. 

ᐱᒻᒪᕆᐅᔪᖅ ᑐᑭᓯᐅᒪᓗᓂ ᖃᓄᐃᓕᐅᕐᓂᐅᔪᒥᒃ ᐊᑯᓂᐅᔪᓐᓇᕐᓂᖓᓂ ᐊᒻᒪᓗ ᐃᓕᖕᓂᒃ ᐊᓂᔾᔭᐃᖅᑎᑦᑎᖅᑰᔨᓗᓂ 
ᐊᒻᒪᓗ ᐃᓄᑑᑎᑦᑎᖅᑰᔨᔪᓐᓇᕐᓂᖓᓂ. ᕿᓄᐃᓵᕐᓂᕆᔭᐃᑦ (ᕿᓄᐃᓐᓂᖅ) ᐆᒃᑐᖅᑕᐅᓂᐊᖅᑐᖅ ᓲᖃᐃᒻᒪ 
ᖃᓄᐃᓕᐅᕐᓂᖓᑕ ᐱᓕᕆᓂᖓ ᐊᑯᓂᐅᓂᐊᕐᓂᖓᓂ. ᑖᓐᓇ ᑕᐃᒪᐃᓕᐅᖅᑎᓪᓗᒍ, ᑲᙳᓱᖕᓂᕐᒥ ᐊᒻᒪᓗ ᐃᓄᑑᓂᕐᒥ 
ᐃᒃᐱᒍᓱᑐᐃᓐᓇᕆᐊᖃᖅᑐᑎ. ᐱᒻᒪᕆᐅᔪᖅ ᐃᓕᓴᖅᓯᓗᓂ ᑖᔅᓱᒥᖓ ᐊᒻᒪᓗ ᓴᐱᓕᖅᑕᐃᓕᓂᖃᕐᓗᓂ (ᓴᐱᓕᖅᑕᐃᓕᓂᖅ) 
ᖃᓄᐃᓕᐅᕐᓂᐅᔪᒥ, ᐊᒻᒪᓗ ᓴᙱᓂᖃᕐᓗᓂ ᐃᒻᒥᓂᒃ−ᐅᒃᐱᒍᓱᑦᑎᐊᕐᓂᐅᔪᒥ, ᐱᔪᓐᓇᕐᓂᖃᖅᑐᒥ ᖃᓄᐃᓕᐅᕐᓂᐅᔪᖅ 
ᐱᓕᕆᓇᓱᒡᓗᒍ. 

ᐃᓴᖏᑦ ᓴᓇᖃᑎᑎᑦ ᐃᓕᖕᓂᒃ ᐊᔾᔨᐅᖏᑦᑐᒥᒃ ᑲᒪᒋᔭᖃᕐᓂᐊᖅᑐᑦ ᒫᓐᓇᐅᔪᖅ, ᐃᓱᒫᓗᖕᓂᕐᒧ ᐅᕝᕙᓘᓐᓃᑦ 
ᐊᒃᓱᕈᕐᓇᖅᑐᒥ ᐅᖁᒪᐃᒃᓴᓕᖅᑕᐃᓕᒋ. ᖃᐅᔨᒪᒋ ᐱᒻᒪᕆᐅᓂᕐᓂ ᐃᖅᑲᓇᐃᔮᖃᕐᓂᕐᒥᒃ, ᑮᓇᐅᔭᓕᐅᕐᓂᕐᒥ, ᐊᒻᒪᓗ 
ᐊᑦᑕᕐᓇᖏᑦᑐᒥ ᐃᒃᐱᒍᓱᓐᓂᕐᒥᑦ ᓴᓇᕝᕕᖕᓂ. ᐃᒃᐱᒍᓱᒃᑯᕕ ᑭᑭᑕᐅᓂᕐᓂ ᓴᓇᕝᕕᖕᓂ ᐅᕝᕙᓘᓐᓃᑦ ᐱᑦᑎᐊᖅᑕᐅᖏᒃᑯᕕ, 
ᐃᖅᑲᓇᐃᔭᖅᑐᓕᕆᔨᒧᑦ ᐊᐅᓚᑦᑎᔨ ᖃᐅᔨᑎᒍᒃ.

ᐱᒻᒪᕆᐅᔪᖅ ᓴᓇᔨᑦᑎᐊᕙᐅᖏᓐᓇᕐᓗᑎᑦ ᖃᖓᓕᒫᖅ, ᐃᒃᐱᒍᓱᖕᓂᕆᔭᐃᑦ ᐅᕝᕙᓘᓐᓃᑦ ᐃᓱᒪᒋᔭᐃᑦ ᐅᖁᒪᐃᒋᒐᓗᐊᕈᕕᐅᒃ. 
ᐃᓅᖃᑎᒌᓐᓂᕐᒧᑦ ᖃᕋᓴᐅᔭᒃᑰᕈᑎᓂᒃ ᐊᑐᖅᑕᐃᓕᒋ ᐅᖃᐅᓯᕆᓗᒍ ᑖᓐᓇ, ᐃᓄᖕᓄᑦ ᐊᓯᖏᓐᓄ, ᐃᖅᑲᓇᐃᔭᖅᑎᖁᑎᓕᖕᓄ 
ᐅᕝᕙᓘᓐᓃᑦ ᓴᓇᕝᕕᖕᓄ. ᑖᓐᓇ ᑕᐃᒪᐃᓕᐅᖅᑎᓪᓗᒍ ᐃᓱᒪᖕᓂ ᐅᕝᕙᓘᓐᓃᑦ ᑎᒥᖕᓂ ᐊᒃᑐᐃᓕᕈᓂ ᐋᓐᓂᐊᖃᖅᑕᐃᓕᓂᕐᒧ, 
ᑕᕝᕙᐃᓐᓇᖅ ᕿᓂᕆᐊᕆ ᐃᑲᔫᑎᒃᓴᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐅᖃᐅᓯᖃᕆᑦ ᐃᖅᑲᓇᐃᔭᖅᑐᓕᕆᓂᕐᓄ 
ᐃᕝᕕ ᐱᔭᕆᐊᖃᖅᑕᖏᓐᓂ. ᑕᑯᒍᒃ ᐃᓱᒪᒃᑯᑦ ᐋᓐᓂᐊᖅᑕᐃᓕᓂᖅᒧᑦ ᐃᑲᔪᖅᑐᐃᒍᑎᑦ ᒪᒃᐱᖅᑐᒐᖅ 23 ᒥ. ᓴᓈᕆᔭᐃᑦ 
ᐅᓗᕆᐊᓇᖅᑐᒦᑎᑦᑕᐃᓕᒍᒃ ᓲᖃᐃᒻᒪ ᓴᓇᔭᖅᑐᖏᓐᓇᕕ ᐅᕝᕙᓘᓐᓃᑦ ᓴᓇᔭᖅᑐᔾᔮᖏᓐᓂᕐᓂ ᐅᖄᓚᖏᒃᑯᕕ 
(ᐅᖄᓚᖏᑦᑐᖅ/ᓴᓇᔭᖅᑐᖏᑦᑐᖅ), ᑐᑭᓯᔭᐅᔪᓐᓇᖅᑐᖅ ᐃᖅᑲᓇᐃᔭᖅᑎᓕᖕᓄᑦ ᓱᐊᒃᑐᒐᐅᓂᕐᒧ ᐃᓱᒫᓘᑎᐅᔪᒥᒃ.
 

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐅᑯᓂᖓ ᐊᐱᕆᒋᑦ:

ᖃᓄᖅ ᐊᐅᓚᓐᓂᐊᖅᐱᐅᒃ ᖃᓄᐃᓕᐅᕐᓂᐅᔪᖅ?
ᑭᓇ ᑕᑎᒋᔪᓐᓇᖅᐱᐅᒃ ᓄᓇᓕᖕᓂ ᐃᓕᖕᓂ ᐃᑲᔪᕈᓐᓇᕐᓗᓂ?
ᓇᒧᙵᐅᔪᓐᓇᖅᐱᑦ ᐊᑦᑕᕐᓇᖏᑦᑐᒥ ᐃᒃᐱᒍᓱᖁᓪᓗᑎ?
ᑭᓱᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᒻᒪᕆᐅᓂᐊᖅᐸᑦ ᐅᓂᒃᑳᓕᐅᕐᓂᕐᒥ 
ᖃᓄᐃᓕᐅᕐᓂᓕᒫᖓᓂ? 

ᖃᐅᔨᓴᕐᓂᕐᒥ 
ᐱᓕᕆᖃᑕᐅᓂᖅ

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᐃᖅᑲᓇᐃᔭᕐᕕᖕᓂ ᐊᑐᐊᒐᖓ ᐋᖅᑭᒃᓯᓯᒪᓪᓗᐊᖅᑐᖅ ᐊᔾᔨᒌᖏᑦᑐᓂᒃ ᓂᕈᐊᖅᑕᐅᔪᓐᓇᖅᑐᓂᒃ ᑲᒪᒋᓇᓱᒡᓗᒍ 
ᐱᓂᕐᓗᒃᑐᒥ ᐅᓐᓂᕐᓗᒃᓴᕐᓂᒥ. ᑕᒪᓐᓇ ᐃᓚᖃᒐᔪᖕᓂᐊᖅᐳᖅ ᒪᓕᒋᐊᖃᖅᑐᖁᑎᖃᙱᑦᑐᓂᑦ ᐱᓕᕆᔾᔪᓯᕐᓂᒃ ᐊᒻᒪᓗ 
ᒪᓕᒋᐊᖃᓪᓚᕆᒃᑐᓂᑦ ᐱᓕᕆᔾᔪᓯᕐᓂᒃ.

ᒪᓕᒋᐊᖃᖅᑐᖁᑎᖃᖏᑦᑐᑦ ᐱᓕᕆᔾᔪᓯᕐᓂᒃ ᐃᓚᖃᑐᐃᓐᓇᕆᐊᖃᖅᑐᖅ:
• ᐅᖃᐅᔾᔪᖅᓱᐃᓂᖅ ᖃᓄᖅ ᑲᒪᒋᔭᖃᕐᓂᕐᒥ ᐃᓄᖕᒥ ᐱᓂᕐᓗᒃᑐᒥᒃ ᐃᓕᖕᓂᑦ; ᐅᕝᕙᓘᓐᓃᑦ
• ᐊᓯᐊᒍᑦ ᐊᑭᕋᖅᑐᕐᓂᕐᒥ ᐱᓕᕆᐊᖃᕐᓂᖅ, ᓲᕐᓗ ᒪᓕᒋᐊᖃᖅᑐᖁᑎᖏᑦᑐᑦ ᑲᑎᒪᓂᖅ ᐅᕝᕙᓘᓐᓃᑦ ᑲᒪᒋᔭᖃᕐᓂᕐᒥ 

ᖃᐅᔨᓇᓱᒡᓗᓂ ᖃᓄᖅ ᓴᓇᖃᑎᒌᒍᓐᓇᕐᒪᖔᑦ ᐊᑲᐅᙱᓕᐅᕈᑎᐅᔪᒥᒃ ᐱᓕᕆᖃᑎᒌᒐᓱᒡᓗᓂ.

ᒪᓕᒋᐊᖃᓪᓚᕆᒃᑐᑎᒍ ᐅᓐᓂᕐᓗᒃᓴᐅᑏᑦ ᖃᓄᐃᓕᐅᕐᓂ ᐃᓚᖃᒐᔪᒃᑐᖅ ᐸᕝᕕᓵᕆᔭᐅᓂᕐᒥᑦ ᐅᓐᓂᕐᓗᒃᓴᕐᓂᕐᒧ ᑎᑎᕋᕐᓗᒍ. 
ᐃᖅᑲᓇᐃᔭᖅᑎᖁᑎᓕᒃ ᐅᓐᓂᕐᓗᒃᑕᐅᔪᒥᒃ ᕿᒥᕐᕈᑎᓪᓗᒍ, ᐃᓱᒪᓕᐅᕆᔭᕆᐊᖃᖅᑐᑦ ᖃᓄᐃᓕᐅᕆᐊᖃᕐᓂᖏᓐᓂ 
ᒫᓐᓇᑲᐅᑎᒋ ᖃᐅᔨᓴᖅᑕᐅᓂᖅ ᑲᔪᓯᑎᓪᓗᒍ, ᐱᑕᖃᖅᐸᑦ.

ᓴᓇᕝᕕᒃᐱᑦ ᐊᑐᐊᒐᖓ ᑐᑭᓯᓇᖅᑎᓯᒪᓪᓗᐊᖅᑐᖅ ᖃᓄᖅ ᖃᐅᔨᓴᕐᓂᐅᑉ ᖃᓄᐃᓕᐅᕐᓂᖓ ᑲᙳᓇᖅᑑᑎᑕᐅᓂᐊᕐᓂᖓᓂ. 
ᑕᒪᓐᓇ ᐃᓚᖃᖅᐳᖅ ᐊᐱᖅᓱᕐᓂᕐᒥᑦ ᑕᐃᒃᑯᓂᖓᑐᐊᖅ ᑕᐅᑐᒃᑐᕕᓂᕐᓂᒃ ᖃᐅᔨᓴᒋᐊᓪᓚᖕᓂᕐᒧᑦ, ᐊᒻᒪᓗ ᖃᐅᔨᒪᑦᑎᐊᕆᐊᕐᓂᕐᒥᑦ 
ᑕᐃᒃᑯᐊ ᐱᖃᑕᐅᔪᑦ ᑐᑭᓯᐅᒪᒐᓗᐊᕐᒪᖔᑦ ᐱᓕᕆᔾᔪᓯᐅᔪᒥᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᑲᙳᓇᖅᑑᑎᑕᐅᓂᐊᕐᓂᖓᓂ.

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᐱᒻᒪᕆᐅᖃᑕᐅᔪᖅ ᒪᓕᒋᐊᖃᓪᓚᕆᒃᑐᓂᒃ ᐅᓂᒃᑳᓕᐅᕐᓂᖅ ᐸᕝᕕᓵᕆᔭᐅᓂᕐᒥᑦ ᐅᓐᓂᕐᓗᒃᑐᒥᒃ ᖃᐅᔨᓴᕐᓂᕐᒥ, ᐅᕝᕙᓘᓐᓃᑦ 
ᓱᓕᔪᓂᒃ−ᕿᓂᖅᑐᑦ ᖃᓄᐃᓕᐅᕐᓂᖓ. ᖃᐅᔨᓴᕐᓂᕐᒧᑦ ᑲᑎᒪᖃᑎᖃᕐᓂᐅᔪᑦ ᐃᓕᖕᓂᒃ, ᐃᓄᒃ ᐸᓯᔭᐅᔪᖅ, ᐊᒻᒪᓗ 
ᑕᐅᑐᒃᓯᒪᔪᑦ ᖃᓄᐃᓕᐅᖅᑕᐅᒐᔭᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓗᐊᓂ, ᐅᕝᕙᓘᓐᓃᑦ ᐊᓯᐊᓂᙶᖅᑐᒥ ᐊᐱᖅᓱᖅᑎᒥᒃ 
ᓴᓇᔨᑖᕆᔭᐅᔪᒃ ᐃᓕᓐᓂᐊᖅᓯᒪᔪᒥ ᓴᓇᔪᓂᒃ ᐃᓚᖃᕐᓂᒃᑯᑦ ᖃᐅᔨᓴᕐᓂᖏᓐᓂ. 

ᑲᑎᒪᓂᕐᒥ ᐃᓚᐅᖃᑕᐅᓂᖅ ᐅᓂᒃᑳᓕᐊᑦ ᐅᖃᐅᓯᕆᓗᒍ ᐱᕕᒃᓴᑦᑎᐊᖑᔪᖅ ᑎᑎᕋᖅᑕᑎᑦ ᐅᖃᐅᓯᕆᓗᒋᑦ ᐱᓂᕐᓗᖕᓂᕐᒥ 
ᐅᓂᒃᑳᖅᑐᓂᒃ. ᐃᓱᒫᓗᒃᑎᑦᑎᑐᐃᓐᓇᕆᐊᓕᒃ ᐊᒻᒪᓗ ᐊᒃᓱᕈᖅᑎᑦᑎᓗᓂ, ᐅᕝᕙᓘᓐᓃᑦ ᐊᓯᐊᑎᒍ, ᑕᑯᔪᓐᓇᕐᒥᔭᐃᑦ 
ᓴᙱᓂᖅᑖᕈᑎᒥᒃ ᐱᕕᒃᓴᐅᓗᓂ “ᐃᓕᖕᓄᑦ ᐅᖃᕐᕕᒃᓴᐅᔪᒥᒃ” ᐊᒻᒪᓗ ᑕᑯᓗᒍ ᖃᓄᐃᓕᐅᕐᓂᖅ ᓯᕗᒻᒧᒋᐊᕐᓂᖓᓂ. 
ᐱᕕᒃᓴᖃᕐᓂᐊᖅᑐᑎᑦ ᐃᒃᐱᒋᔭᑎᒃ ᐅᖃᐅᓯᕆᓗᒋᑦ, ᑐᓴᖅᑎᑦᑎᓗᑎᑦ ᖃᓄᖅ ᐱᓂᕐᓗᖕᓂᑦ ᐃᓕᖕᓂᒃ ᐊᒃᑐᐃᖕᒪᖔᑦ, ᐊᒻᒪᓗ 
ᑭᓱᖃᕆᐊᖃᕐᒪᖔᑦ ᐊᑦᑕᕐᓇᖏᑦᑐᒥ ᓴᓇᕝᕕᒦᑦᑐᓐᓇᕐᒪᖔᖅᐱ. 

ᐱᕕᒃᓴᖃᕆᑦ ᑎᑎᕋᖅᑕᑎᑦ ᕿᒥᕐᕈᓗᒋ, ᑭᓯᐊᓂ ᐃᒃᐱᒍᓱᓕᕈᕕᑦ ᐅᕝᕙᓘᓐᓃᑦ ᐅᖁᒪᐃᒃᓴᓕᕈᕕᑦ, ᐃᒻᒥᒧ ᐃᑲᔪᕈᓐᓇᖅᑐᓂᒃ 
ᑐᓴᖃᑎᖃᕆᐊᕐᓗᑎᒃ. ᐃᓄᐃᑦ ᐃᓛᓐᓂᒃᑯᑦ ᐃᒃᐱᒍᓱᖃᑦᑕᖅᑐᑦ ᐊᑭᕋᖅᑐᖅᑕᐅᓂᕐᒥ ᖃᓄᐃᓕᐅᕐᓂᕆᓚᐅᖅᑕᖏ 
ᐊᐱᖅᓱᖅᑕᐅᑎᓪᓗᒋ ᐊᒻᒪᓗ ᖃᐅᔨᓴᕐᓂᐅᑉ ᐱᓕᕆᐊᕆᔭᐅᑎᓪᓗᒍ.

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕆᐊᕈᒃ ᐱᔭᕆᐅᖅᓴᓂᕐᒥ (ᐱᔭᕆᐅᕐᓴᓂᖅ) ᐃᑲᔪᖅᑎᒋᓇᓱᒡᓗᒍ ᐊᒻᒪᓗ ᐃᓱᒪᐃᑦ ᐱᕙᒌᔭᕐᓗᒍ, 
ᐃᓱᒪᒃᑯᑦ ᐊᒻᒪᓗ ᑎᒥᒃᑯᑦ ᑲᑎᒪᓂᐊᓕᖅᑎᓪᓗᓯ. ᐱᔭᕆᐅᖅᓴᓪᓗᓂ ᐃᒻᒥᒧ−ᑲᒪᑦᑎᐊᕐᓂᕐᒥ; ᐃᓄᖕᒥ ᑲᑎᖃᑎᖃᕐᓗᓂ 
ᐃᒃᐱᒋᔭᕐᓂᒃ ᐅᖃᐅᓯᖃᖁᓪᓗᑎ, ᑎᑎᕋᖅᑕᑎ ᕿᒥᕐᕈᓗᒋ, ᐊᒻᒪᓗ ᐱᐅᔪᓂᒃ ᐃᒻᒥᒧ−ᐅᖃᓪᓚᖕᓂᕐᒥ, ᐱᒻᒪᕆᐅᔪᖅ ᑲᑎᒪᓂᖅ 
ᐱᒋᐊᓚᐅᖅᑳᖅᑎᓐᓇᒍ. ᑕᑯᒍᒃ ᐃᓱᒪᒃᑯᑦ ᐋᓐᓂᐊᖅᑕᐃᓕᓂᖅᒧᑦ ᐃᑲᔪᖅᑐᐃᒍᑎᑦ ᒪᒃᐱᖅᑐᒐᖅ 23 ᒥ.

ᐃᖅᑲᐅᒪᒋᑦᑕᐅᖅ ᐅᓂᒃᑳᓕᐅᕐᓂᐅᑉ ᖃᓄᐃᓕᐅᕐᓂᖓ ᐱᓕᕆᐊᖑᑎᓪᓗᒍ, ᑲᙳᓇᖅᑑᖕᒪᑦ ᖃᓄᐃᓕᐅᕐᓂᐅᔪᖅ; ᐃᓄᓕᒫᓄᑦ 
ᐅᖃᓪᓚᒃᑕᐃᓕᒋᑦ ᑲᑎᒪᓂᐅᔪᒥᒃ ᐅᖃᐅᓯᐅᔪᓂᒃ, ᐅᕝᕙᓘᓐᓃᑦ ᐃᓅᑉ ᐊᓯᒃᐱ ᒥᒃᓵᓄᑦ. ᐅᖁᒪᐃᑦᑐᒥᒃ ᐃᒃᐱᒍᓱᒃᑯᕕᑦ, 
ᐋᓐᓂᐊᖃᕐᓇᙱᑦᑐᓕᕆᓂᒃ ᐊᒻᒪᓗ ᐅᒃᐱᕆᔭᕐᓂᒃ ᐃᒻᒥᒧ ᐃᑲᔫᑎᓂᒃ ᕿᓂᕆ ᐊᒻᒪᓗ ᐱᔭᕆᐅᖅᓴᕆᑦ ᐃᒻᒥᒧ−ᑲᒪᑦᑎᐊᕐᓂᕐᒥ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐅᑯᓂᖓ ᐊᐱᕆᒋᑦ:

 ᐃᒃᐱᒍᓱᒃᐱᑦ ᐅᒃᐱᒍᓱᑦᑎᐊᕐᓂᐅᔪᒥᒃ ᑐᑭᓕᐅᕆᓇᓱᒡᓗᑎ ᐅᖃᑦᑎᐊᖅᓯᒪᔪᓂᒃ 
ᐸᕝᕕᓵᕆᔭᐅᓂᕐᒥᑦ ᐊᑐᕐᓂᕆᓚᐅᖅᑕᓐᓂᒃ?
ᐅᓂᒃᑳᓕᐊᑉ ᐃᓗᓕᖏᑕ ᐃᓚᖏᓐᓂᒃ ᓇᓕᐊᒃ ᐃᓗᐊᕆᖏᑉᐱᐅᑉ?
ᐃᑲᔫᑎᒃᓴᓂᒃ ᑎᑎᕋᖅᓯᒪᔪᓂᒃ ᐊᑖᓃᑦᑐᑦ ᐃᓕᖕᓂᒃ ᐃᑲᔪᕈᓐᓇᖅᐸᑦ  
ᐃᓗᐊᕐᓂᖅᓴᐅᓕᖁᓪᓗᑎ ᒫᓐᓇᐅᔪᒥ?

ᐃᓕᑦᑎᓗᓂ ᖃᐅᔨᓴᕐᓂᐅᑉ  
ᖃᐅᔨᔭᐅᓂᖓᑕ ᒥᒃᓵᓄᑦ

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᑕᒪᐃᓐᓂᐸᓗᒃ ᐸᕝᕕᓵᕆᔭᐅᓂᕐᒥᑦ ᐊᑐᐊᒐᐃᑦ ᐱᑕᖃᕆᐊᖃᖅᑐᑦ ᑲᙳᓇᖅᑐᒥ ᐅᓂᒃᑳᓕᐅᕐᓂᕐᒥ  
ᖃᐅᔨᓴᕐᓂᕐᒥ ᐃᓚᖃᕆᐊᖃᖅᑐᑦ:
• ᓇᓗᓇᐃᔭᐅᑎᒥᒃ ᖃᓄᐃᓕᐅᕆᐊᕈᑕᐅᓚᐅᖅᑐᓂᒃ ᖃᐅᔨᓴᖅᑎᒧᑦ ᖃᐅᔨᓴᕐᓂᓕᒫᖓᓂ;
• ᓈᐃᓈᖅᓯᒪᓗᑎᒃ ᐸᓯᔭᐅᔾᔪᑕᐅᔪᑦ;
• ᓈᐃᓈᖅᓯᒪᓗᑎᒃ ᐸᓯᔭᐅᓯᒪᔫᑉ ᑭᐅᔾᔪᑎᖏᓐᓂᒃ ᐸᓯᔭᐅᔾᔪᑎᖏᓐᓄᑦ;
• ᓈᐃᓈᖅᓯᒪᓗᑎᒃ ᑐᑭᓯᐅᒋᐊᕈᑎᓂᑦ ᑕᐅᑐᒃᑐᕕᓂᕐᓄ ᐊᐱᖅᓱᖅᑕᐅᑎᓪᓗᒋ;
• ᖃᓄᐃᑦᑐᑐᐃᓐᓇᕐᓂᒃ ᖃᐅᔨᓴᖅᑕᐅᔾᔪᑎᒃᓴᓂᑦ ᓄᐊᑕᐅᓯᒪᒃᑲᓐᓂᖅᑐᓂᒃ; ᐊᒻᒪᓗ
• ᐃᓱᓕᒡᕕᒃᓴᐅᑎ ᐃᖅᑲᓇᐃᔭᖅᕕᖕᒥᓐ ᐸᕝᕕᓵᕆᓂᖅ ᐅᕝᕙᓘᓐᓃᑦ ᐋᓐᓂᖅᓱᖅᑕᐅᓂᕐᒧᑦ ᑕᐃᒪᐃᓕᐅᓚᐅᕐᒪᖔᑦ.

ᐊᑐᐊᒐᖅ ᑐᑭᓕᐅᕆᓂᐊᕐᒥᔪᖅ ᖃᓄᖅ ᖃᐅᔨᓴᕐᓂᕐᒧ ᖃᐅᔨᔭᐅᔪᑦ ᑐᓴᖅᑎᑕᐅᓂᐊᕐᒪᖔᑦ ᐃᓕᖕᓂ ᐊᒻᒪᓗ ᐸᓯᔭᐅᔪᒧᑦ. 
ᐊᐅᓚᑦᑎᔨᖕᓄᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓴᖅᑎᑕᐅᓂᐊᖅᑐᑎ ᖃᐅᔨᓴᕐᓂᖅ ᐃᓱᓕᓐᓂᖓᓂᒃ. 
ᑲᙳᖓᖅᑐᑦ ᐱᔾᔪᑎᒋᓪᓗᒋ, ᐅᓂᒃᑳᓕᐊᖅ ᐃᓕᖕᓄᑦ ᐅᕝᕙᓘᓐᓃᑦ ᐸᓯᔭᐅᔪᒧᑦ ᑐᓂᔭᐅᒐᔪᖏᑦᑐᖅ. ᑖᓐᓇ ᑐᑭᖃᖅᑐᖅ 
ᐅᓂᒃᑳᓕᐊᖅ ᖃᐅᔨᔭᐅᔪᓂᒃ ᖃᐅᔨᓴᕐᓂᕐᒧ ᐅᖃᓕᒫᕐᓂᕐᒥ ᐊᔪᑐᐃᓐᓇᕆᐊᓕᒃ. ᐅᓂᒃᑳᓕᐊᖅ ᐊᒻᒪᓗ ᐊᑐᓕᖁᔭᐅᔪᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ ᑐᕌᖓᔪᑦ ᐊᒻᒪᓗ ᖃᓄᐃᓕᐅᕆᐊᖃᕐᓂᖏ. ᐃᒫᖔᖅ ᓇᐃᓈᖅᓯᒪᔪᖅ ᖃᐅᔨᔭᐅᔪᒥᓃᑦ 
ᐊᑐᐃᓐᓇᕈᖅᑎᑕᐅᓪᓗᑎ.

ᖃᐅᔨᓴᕐᓂᕐᒧ ᐅᓂᒃᑳᓕᐊᖅ ᖃᐅᔨᒃᐸᑦ ᐸᕝᕕᓵᕆᔭᐅᓂᕐᒥᑦ ᑕᐃᒪᐃᓚᐅᕐᓂᖓᓂ ᓴᓇᑎᓪᓗᒋ, ᐃᖅᑲᓇᐃᔭᖅᑎᖁᑎᓕᒃ 
ᐃᓱᒪᒃᓴᖅᓯᐅᕆᐊᓕᒃ ᖃᓄᐃᓕᐅᕆᐊᖃᕐᒪᖔᑦ ᐸᕝᕕᓵᕆᔭᐅᓂᖅ ᑲᒪᒋᓇᓱᒡᓗᒍ ᐃᖅᑲᓇᐃᔭᕐᕕᒃ ᐊᑦᑕᕐᓇᖅᑕᐃᓕᖁᓪᓗᒍ 
ᐊᒻᒪᓗ ᖃᓄᐃᖏᑦᑎᐊᖁᓪᓗᒍ. ᑕᒪᓐᓇ ᐃᓚᖃᕈᓐᓇᖅᑐᖅ:
• ᒪᒥᐊᓪᓚᕆᓪᓗᓂ ᐃᓄᖕᒧᑦ ᐊᑦᑐᖅᑕᐅᓯᒪᔪᒧᑦ;
• ᐃᓅᓯᓕᕆᔭᐅᓗᓂ/ᐱᓕᒻᒪᒃᓴᖅᑎᑕᐅᓗᓂ ᐃᖅᑲᓇᐃᔭᖅᑎᐅᔪᖅ ᐸᓯᔭᐅᓯᒪᔪᖅ;
• ᑎᑎᕋᖅᓯᒪᔪᑦ ᐅᖃᐅᔾᔭᐅᓯᒪᓂᖓᓄᑦ ᐃᖅᑲᓇᐃᔭᖅᑎᐅᑉ ᑎᑎᖅᑲᖁᑎᖏᓐᓂᒃ;
• ᐊᓯᔾᔨᖅᑕᐅᓗᓂ ᐊᖓᔪᖅᑳᖃᕐᓂᐅᔫᑉ ᐋᖅᑭᒃᓱᖅᓯᒪᓂᖓᓂ;
• ᑕᑯᔭᐅᖁᔭᐅᓗᓂ ᐃᑲᔪᖅᑕᐅᓂᕐᒧᑦ ᐱᓕᕆᐊᒃᓴᒧᑦ;
• ᓄᖅᑲᖓᑎᑕᐅᑲᐃᓐᓇᕐᓗᓂ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ ᐃᖅᑲᓇᐃᔮᒥᓄᑦ;
• ᐊᓯᐊᓅᖔᖅᑕᐅᓗᓂ ᐅᕝᕙᓘᓐᓃᑦ ᓄᑦᑎᖅᑎᑕᐅᓗᓂ; ᐅᕝᕙᓘᓐᓃᑦ
• ᖃᓄᐃᓕᕈᑎᒃᓴᐃᑦ ᐃᖅᑲᓇᐃᔭᖅᑎᖁᑎᓕᒃᐱᑦ ᓈᒻᒪᒋᓇᔭᖅᑕᖏᑦ.

ᐃᖅᑲᓇᐃᔭᖅᑎᖁᑎᓕᒃ ᐃᓱᒪᒃᓴᖅᓯᐅᕆᐊᖃᖅᑐᖅ ᑭᓱᓂᒃ ᐃᖅᑲᓇᐃᔭᕐᕕᖕᒥ ᐊᓯᔾᔨᖅᑕᐅᔭᕆᐊᓕᖕᓂᒃ. ᓲᕐᓗ, ᓱᒃᑲᐃᑦᑐᒥᒃ 
ᓴᓇᕝᕕᖕᓄ ᐅᑎᖅᐸᓪᓕᐊᑎᑕᐅᓗᑎᒃ, ᐃᓱᒪᓕᕆᔨᑎᒍ ᐃᑲᔪᖅᑕᐅᓗᑎ. ᐅᕝᕙᓘᓐᓃᑦ ᑎᓕᐅᕆᓗᑎᒃ ᓴᓇᕝᕕᖕᒥ ᐊᓯᐊᓂᒃ 
ᓴᓇᓕᕐᓗᑎᒃ ᐅᕝᕙᓘᓐᓃᑦ ᐱᓕᕆᕝᕕᐅᑉ ᐊᓯᐊᓂ.

ᖃᐅᔨᓴᕐᓂᐅᑉ ᐅᓂᒃᑳᓕᐊᖓ ᓇᓗᓇᐃᖅᓯᒃᐸᑦ ᐋᓐᓂᖅᓯᕆᔪᖃᓚᐅᙱᑦᑐᖅ ᐅᕝᕙᓘᓐᓃᑦ ᐸᕝᕕᓵᕆᔪᖃᓚᐅᙱᑦᑐᖅ, 
ᖃᓄᐃᓕᐅᖅᑐᖃᓪᓗᐊᖏᑦᑐ ᐃᓕᖕᓄᑦ ᐅᓐᓂᕐᓗᖕᓃᑦ ᐱᔾᔪᑎᒋᓪᓗᒍ ᑖᓐᓇ ᐅᓐᓂᕐᓗᒃᓴᕐᓂ “ᑲᒪᑦᑎᐊᓚᐅᕐᓂᖓ 
ᐱᔾᔪᑎᒋᓪᓗᒍ”. ᑖᓐᓇ ᑐᑭᖃᖅᑐᖅ ᐅᓐᓂᕐᓗᒃᓴᓚᐅᕈᕕᑦ ᐱᓕᕆᑦᑎᐊᖏᑦᑐᒥᒃ ᐅᕝᕙᓘᓐᓃᑦ ᖃᐅᔨᒪᓗᑎᒃ ᓴᒡᓗᓐᓂᕈᕕ, 
ᑖᓐᓇ ᓱᐊᒃᑕᐅᔾᔪᑎᒋᓂᐊᖅᑕᐃᑦ.

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᑕᕝᕙᓃᓕᖅᑎᓪᓗᑎ ᖁᕕᐊᓇᕈᓐᓇᖅᑐᖅ ᐊᒻᒪᓗ ᐊᒃᓱᕈᕐᓇᕐᓗᓂ ᓲᖃᐃᒻᒪ ᐅᓂᒃᑳᓕᐊᒥᒃ ᐃᓱᒪᓕᐅᕈᑎᖃᕐᓂᐊᕐᒪᑕ 
ᐸᕝᕕᓵᕆᔭᐅᓂᐅᑉ ᐱᓂᕐᓗᒃᑐᒧᑦ ᒥᒃᓵᓄᑦ.

ᖃᐅᔨᔪᒪᒐᔭᖅᑐᑎᑦ ᓱᐊᒃᑕᐅᔪᖃᕐᓂᕈᓂ, ᑭᓯᐊᓂ ᐃᖅᑲᓇᐃᔭᖅᑎᖁᑎᓕᒃ ᐅᖃᐅᓯᖃᕈᓐᓇᕋᔭᖏᑦᑐᖅ ᑭᖑᓂᐊᓂ. 
ᑭᓱᑐᐃᓐᓇᐃᑦ ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᖅᑕᐅᔪᑦ ᐃᖅᑲᓇᐃᔭᖅᑎᖁᑎᓕᖕᒧ ᑲᙳᓇᖅᑑᔪᖅ ᓴᓇᔨᐅᑉ 
ᐊᒻᒪᓗ ᐃᖅᑲᓇᐃᔭᖅᑎᖁᑎᓕᐅᑉ ᐊᑯᓐᓂᖓᓂ. ᐃᖅᑲᓇᐃᔭᕐᕕᖕᒥ ᐊᑐᓕᖁᔭᐅᔪᓂᒃ ᐊᓯᔾᔨᖅᓯᓂᕐᒥ ᐱᑕᖃᖅᐸᑦ, 
ᐃᖅᑲᓇᐃᔭᖅᑎᖁᑎᓕᖕᓄᑦ ᖃᐅᔨᓴᖅᑕᐅᔪᒃᓴᐅᔪᖅ ᐊᒻᒪᓗ ᓂᕈᐊᕐᓗᓂ ᐱᒋᐊᖅᑎᑦᑎᓗᓂ, ᐅᕝᕙᓘᓐᓃᑦ ᐱᒋᐊᖏᓪᓗᓂ. 
ᐅᓂᒃᑳᓕᐊᒥᒃ ᐱᒋᐊᖅᑎᑦᑎᓂᕐᒥ ᐃᕝᕕ ᐱᔭᕆᐊᖃᖅᑕᖏᓐᓂᒃ, ᖁᕕᓱᒃᑎᑦᑎᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᑕᐃᒪᐃᖏᓪᓗᓂ, 
ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ. 

ᐃᒃᐱᒍᓱᖕᓂᐊᖅᑐᒃᓴᐅᕗᑎᑦ ᓴᓈᕆᔭᖕᓂᒃ ᓄᖅᑲᕈᒪᓂᕐᒥᒃ ᐊᒻᒪᓗ ᐊᓯᐊᓂᒃ ᐃᖅᑲᓇᐃᔮᖅᑖᕈᒪᓗᑎᑦ. ᐱᒻᒪᕆᐅᔪᖅ 
ᐱᔪᓐᓇᕐᓂᕆᔭᐃᑦ ᓴᙱᒃᑎᒋᐊᕐᓗᒍ ᓯᕗᒻᒪᐊᕐᓂᕐᒥ (ᓯᕗᒻᒧᐊᕐᓂᖅ) ᖃᐅᔨᓴᕐᓂᕐᒧ ᐅᓂᒃᑳᓕᐊᖅ ᐱᔭᕇᖅᓯᒪᓕᖅᑎᓪᓗᒍ. 
ᐅᖃᐅᓯᕆᒍᒃ ᐃᒃᐱᒋᔭᐃᑦ ᐃᖅᑲᓇᐃᔭᖅᑎᖁᑎᓕᖕᒧ ᐊᒻᒪᓗ ᐃᑲᔪᕈᓐᓇᖅᑐᓄᑦ. ᑖᒃᑯᐊ ᐃᓱᒪᓃᑦ ᐊᒻᒪᓗ ᐃᒃᐱᒍᓱᖕᓃᑦ 
ᐃᓕᖅᑯᓯᐅᔪᑦ, ᑭᓯᐊᓂ ᐱᒻᒪᕆᐅᔪᖅ ᐅᖃᐅᓯᖃᕐᓗᓂ ᐃᓱᒪᖕᓂᒃ ᐊᒻᒪᓗ ᖃᓄᐃᓕᐅᑐᐃᓐᓇᕆᐊᓕᖕᓂ ᐋᖅᑭᒃᓯᓇᓱᒡᓗᓂ. 

ᐱᒻᒪᕆᐅᔪᖅ ᓴᓇᔨᑦᑎᐊᕙᐅᖏᓐᓇᕐᓗᑎᑦ ᖃᖓᓕᒫᖅ. ᐃᒃᐱᒋᔭᑎᑦ ᐅᕝᕙᓘᓐᓃᑦ ᐃᓱᒪᒋᔭᑎᑦ ᐅᑯᒪᐃᓕᕈᑎᒃ, 
ᐃᓅᖃᑎᒌᓐᓂᕐᒧᑦ ᖃᕋᓴᐅᔭᒃᑰᕈᑎ ᐅᖃᐅᓯᕆᖏᓪᓗᒍ ᐊᓯᖓ ᐃᓄᒃ, ᐃᖅᑲᓇᐃᔭᖅᑎᖁᑎᓖᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᖕᓂ. ᑖᓐᓇ ᑕᐃᒪᐃᓕᐅᖅᑎᓪᓗᒍ ᐃᓱᒪᖕᓂ ᐅᕝᕙᓘᓐᓃᑦ ᑎᒥᖕᓂ ᐊᒃᑐᐃᓕᕈᓂ ᐋᓐᓂᐊᖃᖅᑕᐃᓕᓂᕐᒧ, 
ᑕᕝᕙᐃᓐᓇᖅ ᕿᓂᕆᐊᕆ ᐃᑲᔫᑎᒃᓴᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑕᑯᒍᒃ “ᓇᒧᙵᐅᔭᕆᐊᒃᓴᖅ ᑐᓴᐅᒪᔪᑎᒃᓴᓂᒃ 
ᐊᒻᒪᓗ ᐃᑲᔫᑎᓂᒃ ᐱᓇᓱᒡᓗᓂ” ᒪᒃᐱᖅᑐᒐᖅ 22-ᒥ ᖃᓄᖅ ᐃᑲᔪᖅᑕᐅᔪᓐᓇᕐᓂᕐᓂ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐅᑯᓂᖓ ᐊᐱᕆᒋᑦ:

ᑭᓱᓂᒃ ᐃᓱᒫᓘᑎᖃᖅᐱᑦ ᖃᐅᔨᓴᕐᓂᖅ ᐃᓱᓕᓚᐅᖅᑎᓪᓗᒍ?
ᑭᓱᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕈᓐᓇᖅᐱᒃ ᐃᒻᒥᓂᒃ ᐃᑲᔪᕋᓱᒡᓗᑎᒃ ᐱᕙᒌᔭᕐᓂᕐᒥᒃ 
ᖃᐅᔨᓴᕐᓂᐅᑉ ᖃᓄᐃᓕᓂᐊᖅᑕᖓᓂ?

ᖃᐅᔨᔭᐅᔪᕕᓃᑦ ᖃᐅᔨᓴᕐᓂᐅᔪᒧᑦ

 ᐃᓕᖕᓂ ᑲᒪᒋᓗᑎᑦ: 
ᐃᒃᐱᒋᔭᐅᔪᒃᑐᑦ, ᖃᓄᐃᒋᐊᕈᑕᐅᒐᔪᒃᑐᑦ, ᐊᒻᒪᓗ ᐃᑲᔫᑎᔪᓐᓇᖅᑐᑦ ᐅᖃᐅᔾᔪᖅᓲᑏᑦ:

ᑕᒪᐃᑎᒍᐸᓗᒃ, ᐃᓄᐃᑦ ᐅᓂᒃᑳᕐᓂᒃ ᐅᖃᐅᓯᖃᕈᒪᓲᑦ, ᓇᓗᓇᐃᖅᓯᓗᑎᒃ ᖃᓄᐃᑦᑐᖃᓚᐅᕐᓂᖓᓂ, ᐊᒻᒪᓗ 
ᒪᒥᐊᕝᕕᐅᔪᒪᓗᑎᒃ. ᐃᒃᐱᒍᓱᒍᒪᒐᔭᖅᑐᑎᑦ ᐃᖅᑲᖅᑐᐃᕕᑎᒍᑦ ᐱᓕᕆᐊᖑᔭᕆᐊᖃᕐᓂᖓᓂ, ᐃᓄᒃ ᐸᓯᔭᐅᔭᕆᐊᖃᕐᓂᖓᓂ 
ᑎᓱᒪᐃᑦ ᓴᐃᓪᓕᖁᓪᓗᒍ, ᐊᒻᒪᓗ ᓯᕗᒻᒧᐊᒍᓐᓇᕐᓂᕐᒥ ᐊᔪᕈᓐᓃᕐᓗᑎᑦ. ᑭᓯᐊᓂ, ᑐᓴᐅᒪᔪᑎᒃᓴᓂᒃ ᐱᔪᓐᓇᕋᔭᖏᑦᑐᑎᑦ 
ᐅᕝᕙᓘᓐᓃᑦ ᑕᖃᐃᖅᓯᕐᓂᕐᒥ ᖃᐅᔨᓴᕐᓂᐅᑉ ᐅᓂᒃᑳᓕᐊᑉ ᖃᐅᔨᔭᐅᓂᖏᑦ ᓴᖅᑭᓵᖅᑎᓪᓗᒋ. ᐃᒃᐱᒍᓱᓕᕋᔭᖅᑐᑎᑦᑕᐅᖅ 
ᖃᓄᐃᓕᐅᖅᑐᖃᖏᓐᓂᖓᓂ ᓲᖃᐃᒻᒪ ᓱᐊᒃᑕᐅᓂᕐᒧ ᖃᓄᐃᓕᐅᕐᓂᖅ ᐱᑕᖃᖏᓐᓂᖓᓄ. ᐃᓛᑎᒍᑦ, ᖃᓄᐃᓕᐅᒃᑲᓐᓂᕐᒥ 
ᐱᑕᖃᕆᐊᓕᒃ ᑐᓴᐅᒪᖃᑎᒌᑲᐅᑎᒋᓂᕐᒥ ᐊᒻᒪᓗ ᖃᓄᐃᒋᐊᕐᓂᕐᒥ.

ᖃᐅᔨᓴᕐᓂᐅᑉ ᐱᒋᐊᕐᓂᖓᓂ ᐊᒻᒪᓗ ᐅᓂᒃᑳᓕᐊᖅ ᐱᔭᕇᖅᑎᓪᓗᒍ, ᓂᕈᐊᕈᓐᓇᑐᐃᓐᓇᕆᐊᖃᖅᐳᑎᑦ ᐃᒃᐱᒋᔭᑎᒃ 
ᑲᒪᒋᓇᓱᒡᓗᒋ ᐊᒻᒪᓗ ᐱᑕᖃᕆᐊᖃᕐᓂᖓᓂ ᐃᑲᔪᖅᓱᖅᑕᐅᔪᒥᒃ ᑲᙳᓇᖅᑐᓂᒃ ᑲᒪᒋᔭᖃᕐᓂᕐᒧ ᖃᓄᐃᓕᐅᕐᓂᐅᔪᓂᒃ. 
ᑲᒪᒋᔭᖃᕐᓂᕐᒧ ᖃᓄᐃᓕᐅᕐᓂᖅ ᑐᕌᒐᖃᖅᑐᖅ ᐋᖅᑭᓯᒃᑲᓐᓂᕐᓂᒥᒃ ᐱᐅᔪᒥᒃ ᓴᓇᓂᒃᑯᑦ ᐃᓚᒌᖕᓂᕐᒥ ᑕᒪᐃᓐᓂ ᑲᑎᙵᔪᑦ 
ᐊᖏᖅᐸᑕ ᐃᓚᐅᖃᑕᐅᔪᒪᓗᑎᒃ. ᐃᒃᐱᒍᓱᒃᑐᒃᓴᐅᕗᑎᑦ ᐱᓕᕆᖃᑎᒌᖕᓂᑦ (ᐱᓕᕆᖃᑎᒌᖕᓂᑦ) ᐊᒻᒪᓗ ᐅᒃᐱᕈᓱᖕᓂᖅ 
(ᑕᑎᒌᖕᓂᖅ) ᐱᐅᖏᑦᑐᒥᒃ ᐊᒃᑐᖅᑕᐅᓂᖏᓐᓂ ᐃᖅᑲᓇᐃᔭᕐᕕᖕᒥᑦ, ᑲᑎᒪᓂᖃᕈᓐᓇᖅᑎᓪᓗᒍ, ᐅᖃᐅᓯᐊᕐᓂᕐᒥ 
ᐱᔭᕆᐊᖃᖅᑕᕐᓂᒃ, ᐅᕝᕙᓘᓐᓃᑦ ᑐᕌᒐᖃᕐᓂᕐᒥ ᐋᖅᑭᒃᓯᔪᓐᓇᖅᑐᑦ ᐅᒃᐱᕈᓱᖕᓂᕐᒥᒃ ᐊᒻᒪᓗ ᐱᐅᔪᒥᒃ ᓴᓇᓂᒃᑯᑦ 
ᐃᓚᒌᖕᓂᕐᒥᒃ, ᐱᒻᒪᕆᐅᓂᖓᓂ. ᑲᒪᒋᔭᖃᕐᓂᕐᒧᑦ ᐱᓕᕆᓂᐅᔪᑦ ᐃᑲᔪᕈᓐᓇᕐᒥᔪᑦ ᐊᓂᒍᐃᔪᓐᓇᕐᓂᓄᑦ (ᐊᓂᒍᐃᓂᖅ) 
ᑐᑭᓯᐅᒪᓂᖃᕈᕕᑦ ᐱᓂᕐᓗᒃᑐᒥᒃ, ᐊᒻᒪᓗ ᐊᖏᖃᑕᐅᓗᑎᑦ ᖃᓄᖅ ᓯᕗᒻᒧᒋᐊᒃᓴᖅ, ᐱᓕᕆᔪᓐᓇᕐᓂᖃᕐᓂᐊᕋᕕ, 
ᐃᓚᓕᐅᑎᔪᓐᓇᕐᓗᑎᑦ ᐊᒻᒪᓗ ᐱᔪᓐᓇᕐᓂᖃᕐᓗᑎᑦ ᓈᒻᒪᒃᓴᕐᓂᕐᒥ ᖃᓄᐃᓕᔪᕕᓂᕐᓂᒃ ᐅᕝᕙᓘᓐᓃᑦ ᖃᓄᐃᓐᓂᐅᔪᓂᒃ 
ᐸᓯᔭᐅᓯᒪᔪᒧᑦ ᐱᓕᕆᐊᖑᔪᒧᑦ.

ᑭᓱᑦ ᖃᐅᔨᒪᔭᕆᐊᖃᖅᑕᑎᑦ:
ᐃᒃᐱᒍᓱᒃᑯᕕᑦ ᖃᓄᐃᓕᐅᕐᓂᐅᔪᖅ ᐱᔪᒪᔭᕐᓂᒃ ᐱᑎᑦᑎᖏᒃᑯᓂ, ᓯᕗᒻᒧᒋᐊᕈᑎᓂᒃ ᐱᑕᖃᑐᐃᓐᓇᕆᐊᓕᒃ, ᐃᓚᖃᖅᖢᓂ 
ᒪᓕᒐᑎᒎᖅᑐᓂᒃ. ᓂᕈᐊᒐᒃᓴᖃᕐᒥᔪᖅ ᐃᖅᑲᖅᑐᐃᕕᑎᒍ ᑖᓐᓇ ᐃᓱᒫᓘᑎ ᑲᒪᒋᓇᓱᒡᓗᒍ. ᐃᓛᑎᒍᑦ, ᐃᓱᒫᓘᑎᐅᔪᖅ ᓄᓇᕗᒻᒥ 
ᐃᓅᑉ ᐱᔪᓐᓇᐅᑎᖏᑕ ᐋᖅᑭᒋᐊᒃᑲᐃᔨᖏᓐᓄᑦ ᐅᖃᐅᓯᕆᔪᓐᓇᖅᑕᐃᑦ. ᓲᕐᓗ, ᐃᓱᒫᓘᑏᑦ ᐃᓚᖃᖅᐸᑦ ᐊᑭᕋᖅᑑᑎᓂᕐᒧ−
ᐱᓕᕆᓂᐅᔪᓄᑦ ᐸᕝᕕᓵᕆᔭᐅᓂᕐᒥᒃ. ᑖᒃᑯᐊ ᐊᓯᖏᑦ ᓂᕈᐊᒐᒃᓴᐃᑦ ᐃᓱᒪᒋᒍᕕᒋᑦ, ᐅᖃᓪᓚᖃᑎᖃᕈᓐᓇᖅᐳᑎᑦ 
ᓴᐳᓐᓂᐊᖅᑎᒥᒃ. ᑕᑯᒍᒃ “ᓇᒧᙵᐅᔭᕆᐊᒃᓴᖅ ᑐᓴᐅᒪᔪᑎᒃᓴᓂᒃ ᐊᒻᒪᓗ ᐃᑲᔫᑎᓂᒃ ᐱᓇᓱᒡᓗᓂ” ᒪᒃᐱᖅᑐᒐᖅ 22-ᒥ  
ᖃᓄᖅ ᐃᑲᔪᖅᑕᐅᔪᓐᓇᕐᓂᕐᓂ.

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐃᒻᒥᓂ ᐅᑯᓂᖓ ᐊᐱᕆᒋᑦ:

ᑭᓇ ᓴᓇᕝᕕᖕᓂ ᐅᕝᕙᓘᓐᓃᑦ ᓴᓇᕝᕖᑦ ᓯᓚᑖᓂ ᐃᑲᔪᕈᓐᓇᖅᐸᑦ ᖃᐅᔨᓴᕐᓂᕐᒧ 
ᖃᓄᐃᓕᐅᕐᓂᐅᔪᑦ ᐃᓱᓕᓐᓂᖅᐸ?
ᑭᓇᒥᒃ ᐅᖃᓪᓚᖃᑎᖃᕈᓐᓇᖅᐱᑦ ᖃᓄᐃᒋᐊᕐᓂᐅᑉ ᒥᒃᓵᓄᑦ ᐃᑲᔪᖅᑕᐅᓇᓱᒡᓗᑎᒃ 
ᓇᓗᓇᐃᖅᓯᓂᕐᒥᒃ ᓈᒻᒪᓛᖑᔪᒥᒃ ᐱᓕᕆᒋᐊᕐᓂᕐᒥᒃ ᐊᒻᒪᓗ ᖃᓄᐃᓕᐅᕐᓂᐅᔪᓂᒃ 
ᓯᕗᒻᒧᒐᓱᒃᑎᓪᓗᑎ ᖃᐅᓯᓴᕐᓂᖅ ᐊᓂᒍᖅᓯᒪᓕᖅᑎᓪᓗᒍ?
ᐃᒃᐱᒍᓱᒃᐱᑦ ᐱᔪᒪᔭᑎᑦ ᐃᖅᑲᓇᐃᖅᑕᐅᓂᖏᓐᓃ?

ᓇᒧᙵᐅᔭᕆᐊᒃᓴᖅ ᑐᓴᐅᒪᔪᑎᒃᓴᓂᒃ 
ᐊᒻᒪᓗ ᐃᑲᔫᑎᓂᒃ ᐱᓇᓱᒡᓗᓂ

ᒪᓕᒐᓕᕆᓂᒃᑯᑦ ᐃᑲᔪᖅᑕᐅᔾᔪᑎ

ᓱᓇᒃᑯᑖᑦ ᐊᑐᐃᓐᓇᐅᔪᑦ ᐃᓕᖕᓄᑦ ᓄᓇᕗᒻᒥᑦ 
ᒪᓕᒐᓕᕆᓂᒃᑯᑦ ᑐᑭᓯᒋᐊᕈᑎᓂᒃ ᐱᔪᒪᒍᕕᑦ 
ᐊᑲᐅᙱᓕᐅᕈᑎᐅᑉ ᒥᒃᓵᓅᖓᔪᓂᒃ. ᑕᒪᓐᓇ 
ᐃᓚᖃᖅᐳᖅ:
ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ:  
ᓴᐳᓐᓂᐊᖅᑎᒥᒃ ᐅᖃᓪᓚᖃᑎᖃᕈᓐᓇᕐᒥᔪᑎᑦ 
ᐊᔪᓗᐊᕐᓂᖅᒧᑦ ᓴᐳᓐᓂᐊᖅᑎᒥᒃ ᒪᓕᒐᓕᕆᔨᒃᑯᓐᓂᒃ 
ᑐᑭᓯᒋᐊᕈᑎᓂᒃ ᐊᑲᐅᙱᓕᐅᕈᑎᕕᑦ ᐊᒻᒪᓗ 
ᓂᕈᐊᕈᓐᓇᖅᑕᕕᑦ ᒥᒃᓵᓅᖓᔪᓂᒃ.

 o ᕿᑎᕐᒥᐅᑦ ᒪᓕᒐᓕᕆᔨᒃᑯᑦ:  867-983-2906  
ᐅᕝᕙᓘᓐᓃᑦ 1-866-240-4006

 o ᑭᕙᓪᓕᖅ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑏᑦ:   
867-645-2536  
ᐅᕝᕙᓘᓐᓃᑦ 1-800-606-9400

 o ᒪᓕᒐᓂᒃ ᑐᑭᓯᓂᐊᕐᕕᒃ ᒪᓕᒐᓕᕆᓂᕐᒧᑦ 
ᐱᔨᑦᑎᕋᐅᑏᑦ: 867-975-6395 ᐅᕝᕙᓘᓐᓃᑦ  
1-866 202-5593

 o ᐃᑭᐊᖅᑭᕕᒃ: nulas.ca/iu/

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᓕᓐᓂ 
ᐃᑲᔪᕈᓐᓇᖅᑐᑦ ᒪᓕᒋᓕᕆᔨᑖᕐᓂᐊᕋᕕᑦ.

 o ᐊᑭᖃᙱᑦᑐᖅ: 1-844-979-2330
 o ᐃᓄᒃᑎᑐᑦ ᐊᑭᖃᙱᑦᑐᖅ: 1-888-990-4665
 o ᐃᖃᓗᐃᑦ: 867-975-2120
 o ᐃᑭᐊᖅᑭᕕᒃ: lawsociety.nu.ca 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᑭᒡᓕᓯᓂᐊᖅᑏᑦ ᑐᓴᖅᑎᑦᑎᔪᓐᓇᖅᑐᑦ ᖃᓄᖅ 
ᑕᑕᑎᕆᔪᓐᓇᕆᐊᒃᓴᖅ ᖃᐅᔨᑎᑦᑎᔾᔪᑎᒥᒃ ᐊᒃᑐᐊᔪᓂᒃ 
ᑭᓇᐅᓂᕐᒧᑦ ᐱᔪᓐᓇᐅᑎᒃᑯᑦ ᐊᔾᔨᐅᙱᑎᑕᐅᓂᕐᒥᒃ 
ᓈᒻᒪᙱᓕᐅᕈᑎᓄᑦ.

 o ᐊᑭᖃᙱᑦᑐᖅ: 1-866-413-6478 
 o ᐊᑭᖃᙱᑦᑐᖅ ᓱᒃᑲᑦᑐᒃᑯᑦ: 1-888-220-1011
 o ᐃᑭᐊᖅᑭᕕᒃ: nhrt.ca

• ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ 
ᐅᖃᓪᓚᓲᖑᓪᓗᑎᒃ ᐅᖃᓚᐅᔾᔨᔩᑦ ᐊᑐᐃᓐᓇᐅᓲᖑᕗᑦ 9:00 
ᐅᓪᓛᒃᑯᑦ ᑎᑭᓪᓗᒍ 5:00 ᐅᓐᓄᓴᒧᑦ ᓇᒡᒐᔭᐅᒥᑦ ᐅᓪᓗᑐᐃᓐᓇᕐᒧᑦ. 
ᐱᖃᕐᒥᔪᑦᑕᐅᖅ 28-ᐅᓪᓗᓂᒃ ᐊᐅᓪᓚᖅᓯᒪᓗᑎᒃ ᐊᔪᓕᕈᑎᖃᕐᓂᕐᒧᑦ 
ᐋᖅᑭᒃᑕᐅᒐᓱᐊᕐᓗᑎᒃ ᐱᓕᕆᔾᔪᑎᒥᒃ. 

 o ᐅᖄᓚᐅᑎᖓ: 1–888–331–4433

• ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎ ᐊᒻᒪᓗ ᐃᓚᖏᓐᓄᑦ 
ᐃᑲᔪᖅᑕᐅᔾᔪᑎ ᐱᓕᕆᔾᔪᑎᖓ ᓴᓇᔭᐅᓯᒪᔪᖅ 
ᐃᑲᔪᖅᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᐃᖃᓇᐃᔭᖅᑎᖏᑦ 
ᐊᒻᒪᓗ ᐃᓚᖏᑦ ᐋᖅᑭᐅᒪᑎᑦᑎᖁᓪᓗᒋᑦ ᐊᒻᒪᓗ/ᐅᕝᕙᓗᓂᑦ 
ᐱᐅᓂᖅᓴᐅᓕᖅᑎᑦᑎᓗᑎᒃ ᐃᓘᓐᓇᓕᒫᖓᓂᒃ ᖃᓄᐃᖏᑦᑎᐊᕐᓂᖏᑕ. 
ᐃᖃᓇᐃᔭᖅᑎᑦ ᐊᒻᒪᓗ ᐃᓚᒋᔭᖏᑦ ᐅᖄᓚᒍᓐᓇᖅᐳᑦ ᓈᓴᐅᑎᖓᓄᑦ 
24 ᐃᑲᕐᕋᓂ ᐅᓪᓗᕐᒥ, 7 ᐅᓪᓗᓂ ᐱᓇᓱᐊᕈᓯᕐᒥ ᐱᒍᒪᒃᐸᑕ 
ᓇᒻᒥᓂᕐᒥᓄᑦ ᐅᖃᓚᐅᔾᔨᔨᒥᒃ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ 
ᐃᓄᒃᑎᑐᖅ ᑐᒃᓯᕌᕆᔭᐅᔪᒥᒃ. 

 o ᐊᑭᖃᙱᑦᑐᖅ: 1–800–663–1142
 o Resolution Health Support Program:  
1-866-509-1769

   
 ᐃᓱᒪᒃᑯᑦ ᐋᓐᓂᐊᖅᑕᐃᓕᓂᖅᒧᑦ 
ᐃᑲᔪᖅᑐᐃᒍᑎᑦ

• ᐅᕙᓐᓂ ᐃᓱᒪᒋᑦᑎᐊᖅᐳᖓ ᐱᓕᕆᐊᒃᓴᖅ 
ᐃᓕᓐᓂᐊᕈᑎᒃᓴᖃᖅᑎᑦᑎᕙᒃᑐᑦ ᐋᓐᓂᐊᖃᖅᑕᐃᓕᓂᒃᑯᑦ 
ᐊᐃᑉᐸᕇᒃᐸᒃᑐᓂᒃ.

 o ᐃᑭᐊᖅᑭᕕᒃ: irespectmyself.ca/en/home

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᖃᓄᐃᙱᑦᑎᐊᕐᓗᓂ 
ᐋᓐᓂᐊᖃᖅᑕᐃᓕᓂᕐᒧᑦ ᐱᓕᕆᐊᒃᓴᖅ)   
ᑐᓴᐅᒪᔾᔪᑎᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ ᐃᑲᔪᕈᑎᓂᒃ.

 o ᐅᖄᓚᐅᑎᖓ: 867-975-5700
 o ᐃᑭᐊᖅᑭᕕᒃ: livehealthy.gov.nu.ca/en/mental-wellness 

• ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᒪᓂᒻᒪᐃᓯᒪᔪᖅ  
ᐊᔾᔨᒌᙱᑦᑑᑎᓂᒃ ᐃᑲᔪᕈᑎᒃᓴᓂᒃ ᐊᒃᑐᐊᔪᓂᒃ  
ᐋᓐᓂᖅᓱᐃᕆᕙᖕᓂᖅᒧᑦ ᐊᒻᒪ ᐃᒻᒥᓃᖅᑎᑦᑎᑦᑕᐅᓕᓂᕐᒧᑦ. 

 o ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ ᐃᑲᔪᕈᑎ: inuusiq.com/ 
resources/mental-health/overview/
 o ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ: inuusiq.com/resources/suicide/

• ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᓴᒐᒃᓴᖃᖅᑐᑦ 
ᐋᓐᓂᖅᓱᐃᕆᕙᖕᓂᕐᒥᒃ ᐊᒻᒪᓗ ᐱᑦᑎᐊᖃᑦᑕᙱᓐᓂᕐᒥᒃ 
ᐊᑐᖅᑎᑦᑎᑦᑕᐃᓕᓂᕐᒥᒃ, ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ 
ᐃᑲᔪᖅᑐᐃᓯᒪᓪᓗᓂ ᐃᓄᓕᕆᓂᒃᑯᑦ ᐊᒻᒪ ᐱᕙᓪᓕᐊᔪᓕᕆᓂᒃᑯᑦ 
ᐃᓚᐅᑎᑦᑎᓂᕐᓴᐅᓂᖅᒥᒃ ᐃᓄᐃᑦ ᐊᕐᓇᓂᒃ.  

 o ᐅᖄᓚᐅᑎᖓ: 613-238-3977 
 o ᐃᑭᐊᖅᑭᕕᒃ: pauktuutit.ca

 ᑲᑉᐱᐊᓇᖅᑐᖅᓯᐅᖅᑐᓄᑦ ᐊᒻᒪ 
ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᑦ

• ᓄᓇᕗᑦ ᑲᓚᑦᓯᐊᖅᑐᑦ ᐃᑲᔪᖅᕕᒃ ᖃᐅᔨᒪᔭᐅᓇᓂ ᐊᒻᒪ 
ᑕᒪᐅᖓᒥᐊᖅᑕᐅᔾᔮᙱᓪᓗᓂ ᐃᑲᔪᖅᑐᐃᕙᒃᑐᑦ ᐅᖄᓚᐅᑎᑎᒍ 
ᐅᑭᐅᕐᑕᖅᑐᕐᒥᐅᓄᑦ ᑲᑉᐱᐊᓇᖅᑐᖅᓯᐅᓗᐊᖅᑐᓄᑦ. 

 o ᐅᖄᓚᐅᑎᖓ: 867-979-3333
 o ᐊᑭᖃᙱᑦᑐᖅ: 1-800-265-3333 

• ᓄᓇᖃᖅᑳᖅᑐᓄᑦ ᐊᒻᒪ ᐃᓄᖕᓄᑦ ᓂᕆᐅᖕᓂᖅ 
ᖃᓄᐃᑦᑕᐃᓕᓂᕐᒧᖅ ᐃᑲᔪᖅᑕᐅᔪᒪᔪᓄᑦ ᐅᖄᓚᕝᕕᒃ ᒪᓂᒻᒪᐃᓯᒪᔪᖅ 
ᐃᒪᓐᓇᑲᐅᑎᒋ ᑕᐅᒪᙵᓕᒫᖅ 24/7 ᐃᓅᓯᓕᕆᓂᕐᒥᒃ ᐊᒻᒪ 
ᑲᑉᐱᐊᓇᖅᑐᖅᓯᐅᖅᑐᓄᑦ ᖃᓄᐃᑎᑦᑎᑦᑕᐃᓕᓂᕐᒥᒃ ᐱᔨᑦᑎᕋᐅᑎᓂᒃ 
ᑕᒪᐃᓐᓄᑦ ᓄᓇᖃᖅᑳᖅᑐᓄᑦ ᑲᓇᑕᓕᒫᒥᑦ. 

 o ᐊᑭᖃᙱᑦᑐᖅ ᐃᑲᔪᖅᑕᐅᔪᒪᓗᓂ ᐅᖄᓚᕝᕕᒃ:1-855-242-3310 
 o ᓄᓇᓕᖕᓂ ᐱᓕᕆᐊᒃᓴᑦ: 1-866-509-1769 

• ᑲᑉᐱᐊᓇᖅᑐᖅᓯᐅᕐᓂᖅᓄᑦ ᑎᑎᕋᕐᕕᒃᓴᖅ ᐃᓅᓯᓕᕆᔪᓐᓇᖅᑐᑦ 
ᑎᑎᕋᖅᐸᓪᓕᐊᓗᑎᒃ

 o ᑎᑎᖅᑲᖅ ‘Home’ ᐅᕗᖓ 686868 ᐅᖃᖃᑎᖃᕈᒪᓗᑎᑦ 
ᐊᔪᕈᓐᓃᖅᓴᖅᓯᒪᔪᒥᒃ ᑲᑉᐱᐊᓇᖅᑐᖅᓯᐅᖅᑐᓕᕆᔨᒧᑦ. 

• ᑲᑉᐱᐊᓇᖅᑐᖅᓯᐅᕐᓂᖅᒧᑦ ᐱᔨᑦᑎᕋᐅᑎᓕᕆᔨᒃᑯᑦ ᑲᓇᑕᒥ 
ᐱᑕᖃᖅᑎᑦᑎᔪᑦ ᐅᓗᕆᐊᓇᙱᑦᑐᒥ ᐅᖃᓪᓚᖃᑎᖃᕈᓐᓇᕐᓂᕐᒥᒃ 24/7. 

 o ᐅᖄᓚᐅᑎᖓ: 1-833-456-4566
 o ᐅᕝᕙᓘᓐᓃᑦ ᑎᑎᕋᖅᓗᒍ ‘Start’ ᐅᕗᖓ 45645  
(4:00ᒥ ᐅᓪᓗᒃᑯᑦ 12:00ᒧ ᐅᓐᓄᐊᒧᑦ)

• ᓱᕈᓯᕐᓄᑦ ᐅᖄᓚᐅᑎᒃᑯᑦ ᐃᑲᔪᖅᑕᐅᕕᒃ ᐃᑲᔪᕈᑎᖃᖅᑐᑦ 
ᐃᓅᓱᒃᑐᓄᑦ ᐃᓄᖕᓄᑦ ᐃᓱᒪᒃᑯᑦ/ᐃᒃᐱᒋᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᐃᑉᐸᕇᖕᓂᕐᒥᒃ, ᐃᒻᒥᓃᕐᓂᒧᑦ  
ᐊᒻᒪ ᐃᓱᒪᒃᑯᑦ ᐋᓐᓂᖅᓱᐃᕆᕙᖕᓂᕐᒧᑦ.

 o ᐊᑭᖃᙱᑦᑐᖅ: 1-800-668-6868 
 o ᐅᕝᕙᓘᓐᓃᑦ ᐅᖄᓚᖃᑎᖃᕐᓗᑎ: ᖃᕋᓴᐅᔭᒃᑯᑦ ᐅᕙᓂ 
kidshelpphone.ca 

• ᐊᕐᓇᓄᑦ ᐋᓐᓂᖅᓱᖅᑕᐅᔪᓄᑦ ᐃᑲᔪᖅᑕᐅᔪᒪᓗᓂ 
ᐅᖄᓚᕝᕕᒃ ᒪᓂᒻᒪᐃᓯᒪᔪᖅ ᐃᑲᕐᕋᓂᒃ 24-ᓂ ᐅᖄᓚᐅᑎᒃᑯᑦ 
ᑲᑉᐱᐊᓇᖅᑐᖅᓯᐅᕐᓂᕐᒧᑦ ᐅᖄᓚᕝᕕᐅᔪᓐᓇᖅᑐᒥ ᑕᒪᐃᓐᓄᑦ  
ᐊᕐᓇᓄᑦ ᐋᓐᓂᖅᓱᖅᑕᐅᔪᕕᓂᕐᓄᑦ.

 o ᐅᖄᓚᐅᑎᖓ: 1-866-863-0511
 o TTY: 1-866-863-7868

• ᑲᓇᑕᒥ ᐊᓪᓚᓄᑦ ᐃᓕᓐᓂᐊᕆᐊᖅᐸᒃᑐᓄᑦ ᐃᑲᔪᖅᑕᐅᔪᒪᓂᕐᒧᑦ 
ᐅᖄᓚᕝᕕᒃ ᐃᑲᔪᕈᑎᒃᓴᖃᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐃᓕᓐᓂᐊᖅᑐᕕᓂᕐᓄᑦ. 

 o ᐅᖄᓚᐅᑎᖓ: 1-866-925-4419
 o ᐊᖏᖃᑎᒌᖕᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ  
ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ:1-866-509-1769 

• ᒪᒥᓴᖅᐸᓪᓕᐊᓂᖅ ᐅᖃᓪᓚᖃᑦᑕᕐᓂᒃᑯᑦ ᐱᓕᕆᐊᒃᓴᖅ 
ᒪᓂᒻᒪᐃᓯᒪᔪᖅ ᐃᓅᓯᓕᕆᔭᐅᔪᓐᓇᕐᓂᕐᒥᒃ 22-ᖏᕐᓱᓪᓗᓂ ᐅᐸᒍᓐᓇᕐᓗᓂ.

 o ᐅᖄᓚᐅᑎᖓ: 867-975-5367
 o ᐃᕐᖐᓐᓈᖅᑕᐅᑖ: healing@gov.nu.ca

• 211 ᐊᑭᖃᖏᑦᑐᖅ ᐊᒻᒪᓗ ᑐᓴᖅᑕᐅᑎᑦᑎᑐᐃᓐᓇᔾᔮᖏᓪᓗᑎᒃ 
ᐱᔨᔅᓯᕈᑎ ᐅᐸᒃᑕᐅᒍᓐᓇᖅᑎᑦᑎᔪᑦ ᐃᒻᒥᓂᖅᓱᖅᑐᓄᑦ ᐊᒻᒪᓗ ᐃᓚᒌᓄᑦ, 
ᐃᓚᒋᔭᐅᓪᓗᑎᒃ ᓄᓇᕗᒻᒥᐅᑦ, ᐃᓅᖃᑎᒋᓂᒃ ᐃᑲᔪᖅᑕᐅᓪᓗᑎᒃ 
ᓄᓇᓕᖏᓐᓂᑦ. ᐅᑳᓚᐅᑎᑦ ᑭᐅᔭᐅᒍᓐᓇᖅᐳᑦ 24 ᐃᑲᕐᕋᓂ ᐅᓪᓗᕐᒥ, 7 
ᐅᓪᓗᕐᓂ ᐱᓇᓱᐋᕈᓯᕐᒥ. ᐱᔪᒪᒍᕕᑦ ᐱᔨᔅᓯᖅᑕᐅᒍᒪᓗᑎ, ᓇᕿᑦᑕᓚᐅᕈᒃ 
2-1-1 ᐅᕝᕙᓗᓂᑦ ᑕᑯᒋᐊᕐᓗᒍ 211.ca

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᓄᑦ ᐃᑲᔪᖅᑕᐅᔾᔪᑎᑦ
ᐋᓐᓂᖅᑕᐅᓐᓂᕈᕕᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᐃᑲᔪᖅᑕᐅᔪᒪᒍᕕᑦ ᓄᓇᔅᓯᓐᓂ ᐋᓐᓂᐊᕐᕕᓕᐊᕈᓐᓇᖅᑐᓯ 
ᐃᑲᔪᖅᑕᐅᔪᒪᓗᓯ.ᐊᒻᒪᒃᑲᓐᓂᖅ, ᐅᕝᕙ ᐃᓚᖏᑦ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᑦ:

ᑖᓐᓇ ᐃᑲᔫᑎᒃᓴᖅ ᓴᓇᔭᐅᓚᐅᖅᑐᖅ ᒪᓕᒐᓕᕆᓂᕐᒧᑦ 
ᑲᑐᔾᔨᖃᑎᒌᑦ ᓄᓇᕗᒻᒥ, ᐃᑲᔪᖅᑕᐅᓪᓗᑎ 
ᑖᒃᑯᓄᖓ ᐃᓕᓐᓂᐊᐹ ᐊᔪᕈᓐᓃᖅᓴᐅᑎᓄᑦ 
ᐱᕙᓪᓕᐊᑎᑦᑎᕕᖓᓄᑦ. ᑮᓇᐅᔭᖃᖅᑎᑕᐅᓚᐅᖅᑐᑦ 
ᑖᔅᓱᒧᖓ ᐱᓕᕆᐊᒃᓴᒧᑦ ᑕᐃᑲᙵᑦ ᒪᓕᒐᓕᕆᔨᒃᑯᓐᓂᒃ 
ᑲᓇᑕᒥ ᐅᕗᓇ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᕐᓂᒃᑯᑦ 
ᐊᒻᒪᓗ ᓄᑖᖑᓂᖅᓴᓕᕆᓂᕐᒧᑦ ᐱᓕᕆᐊᒃᓴᑎᒍᑦ.

ᐅᑯᐊ ᑎᑎᕋᖅᓯᒪᔪᑦ ᒪᑯᓂᖓ ᒪᓕᒐᓕᕆᓂᕐᒧᑦ ᐊᒻᒪ ᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᓂᒃ ᐅᑯᓄᖓ ᐱᔨᑦᑎᕋᐅᑎᓕᕆᔨᐅᔪᑦ 
ᐃᑲᔪᕈᑎᒋᔪᓐᓇᖅᑕᖏᓐᓂᒃ ᐱᔨᑦᑎᕋᖅᑕᖏᓐᓄᑦ ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅᒥᒃ ᐊᒻᒪ ᐋᓐᓂᖅᓱᐃᕆᓂᖅᒥᒃ ᐊᑐᖅᑐᓄᑦ. 

 
 ᒪᓕᒐᓕᕆᓂᒃᑯᑦ ᐃᑲᔪᖅᑕᐅᔾᔪᑎ

ᐱᑕᖃᕐᒪᓐ ᐃᑲᔪᕈᑎᒃᓴᓂᒃ ᐊᒻᒪ ᒪᓕᒐᓕᕆᓂᒃᑯᑦ ᑐᓴᒐᒃᓴᓂᒃ ᐊᑐᐃᓐᓴᐅᔪᓂᒃ ᓄᓇᕗᒥᑦ ᐃᓕᖕᓄᑦ. ᑕᒪᓐᓇ ᐃᓚᖃᖅᐳᖅ:

• ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ: Yᐅᖃᓪᓚᖃᑎᖃᕈᓐᓇᕐᒥᔪᑎᑦ 
ᐃᓄᖕᓄᑦ/ᐊᔪᓗᐊᕐᓂᖅᒧᑦ ᓗᐊᐃᔭᒥ ᒪᓕᒐᓕᕆᔨᒃᑯᓐᓂᒃ ᒪᓕᒐᓕᕆᓂᒃᑯᑦ 
ᓈᒻᒪᙱᓕᐅᕈᑎᒋᔭᐃᑦ ᖃᐅᔨᓇᓱᔨᓗᒍ ᐊᒻᒪ ᐊᓯᐊᒎᕈᑎᒋᔪᓐᓇᖅᑕᕐᓂᒃ.

 o ᕿᑎᕐᒥᐅᑦ ᒪᓕᒐᓕᕆᔨᒃᑯᑦ: 867-983-2906  
ᐅᕝᕙᓘᓐᓃᑦ 1-866-240-4006
 o ᑭᕙᓪᓕᖅ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑏᑦ: 867-645-2536  
ᐅᕝᕙᓘᓐᓃᑦ 1-800-606-9400
 o ᒪᓕᒐᓂᒃ ᑐᑭᓯᓂᐊᕐᕕᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑏᑦ:  
867-975-6395 ᐅᕝᕙᓘᓐᓃᑦ 1-866 202-5593
 o ᐃᑭᐊᖅᑭᕕᒃ: nulas.ca

• ᓄᓇᕗᒻᒥ ᐃᓅᑉ ᐱᔪᓐᓇᐅᑎᖏᑕ ᐋᖅᑭᒋᐊᒃᑲᐃᔩᑦ ᑐᓴᖅᑎᑦᑎᔪᓐᓇᖅᑐᑦ 
ᖃᓄᖅ ᑕᑕᑎᕆᔪᓐᓇᕆᐊᒃᓴᖅ ᖃᐅᔨᑎᑦᑎᔾᔪᑎᒥᒃ ᐊᒃᑐᐊᔪᓂᒃ ᑭᓇᐅᓂᕐᒧᑦ 
ᐱᔪᓐᓇᐅᑎᒃᑯᑦ ᐊᔾᔨᐅᙱᑎᑕᐅᓂᕐᒥᒃ ᓈᒻᒪᙱᓕᐅᕈᑎᓄᑦ.

 o ᐊᑭᖃᙱᑦᑐᖅ ᐅᖄᓚᐅᑎ: 1-866-413-6478 
 o ᐊᑭᖃᙱᑦᑐᖅ ᓱᒃᑲᑦᑐᒃᑯᑦ: 1-888-220-1011
 o ᐃᑭᐊᖅᑭᕕᒃ: nhrt.ca

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂ ᐃᑲᔪᕈᓐᓇᖅᑐᑦ 
ᒪᓕᒋᓕᕆᔨᑖᕐᓂᐊᕋᕕᑦ.

 o ᐊᑭᖃᙱᑦᑐᖅ ᐅᖄᓚᐅᑎ: 1-844-979-2330
 o ᐃᓄᒃᑎᑐᑦ ᐊᑭᖃᙱᑦᑐᖅ: 1-888-990-4665
 o ᐃᖃᓗᐃᑦ: 867-975-2120 
 o ᐃᑭᐊᖅᑭᕕᒃ: lawsociety.nu.ca

• ᐱᑦᑎᐊᖅᑕᐅᙱᑦᑐᓄᑦ ᐱᔨᑦᑎᕋᖅᑎᑦ ᐊᑭᖃᙱᑦᑐᖅ ᐊᒻᒪ 
ᑕᐅᒪᐅᖓᒥᐊᖅ ᑐᓴᐅᒪᔭᐅᓐᓇᙱᖢᓂ ᐱᔨᑦᑎᕋᐅᑎᓕᕆᕝᕕᒃ 
ᐱᑦᑎᐊᖅᑕᐅᓯᒪᙱᑦᑐᓄᑦ ᐱᕋᔭᒃᑐᓂᒃ. ᑐᓴᖅᑎᑦᑎᔪᓐᓇᖅᑐᑦ 
ᐱᑦᑎᐊᖅᑕᐅᙱᑦᑐᒨᖓᔪᓂᒃ, ᑐᓴᐅᒪᔭᐅᔭᕆᐊᓕᖕᓂᒃ ᐱᕋᔭᒃᑐᓕᕆᓂᕐᒧᑦ 
ᒪᓕᒐᓕᕆᓂᕐᒥᒃ ᐊᒻᒪᓗ ᐃᓕᖕᓂ ᑕᑯᔭᐅᑎᑦᑎᔪᓐᓇᖅᖢᓂ 
ᐱᓕᕆᔨᒻᒪᕆᖕᓂᒃ ᓄᓇᓕᖕᓂ ᐃᑲᔪᕈᑎᓕᕆᔨᒧᑦ. 

 o ᐅᖄᓚᐅᑎᖓ: 1-866-456-5216
 o ᐃᕐᖐᓐᓈᖅᑕᐅᑖ: VictimServices@gov.nu.ca
 o ᐃᑭᐊᖅᑭᕕᒃ: gov.nu.ca/justice/programs-services/victim-services

• ᐃᑲᔪᖅᑕᐅᕝᕕᓕᕆᔨᒃᑯᑦ ᑲᓇᑕᒥ – ᐱᑦᑎᐊᖅᑕᐅᙱᑦᑐᓄᑦ 
ᐱᔨᑦᑎᕋᐅᑎᑦ ᑐᓴᐅᒪᑎᑦᑎᔾᔪᐅᔪᖅ ᐱᑦᑎᐊᖅᑕᐅᓯᒪᙱᑦᑐᓄᑦ 
ᐋᓐᓂᖅᑕᐅᔪᕕᓂᕐᓄᑦ ᐱᕋᔭᒃᑐᒧᑦ ᑎᒍᔭᐅᓯᒪᓗᓂ ᐊᕐᕌᒎᖕᓂ ᒪᕐᕉᖕᓂ 
ᐅᖓᑖᓂᓘᓐᓃᑦ, ᓲᕐᓗ ᑐᓴᖅᑎᑕᐅᔪᓐᓇᖅᖢᑎᒃ ᐱᕋᔭᒃᑐᕕᓂᕐᒥᒃ ᐊᒻᒪᓗ 
ᐱᓕᕆᔾᔪᓯᕐᒥᒃ ᒪᓕᒐᓕᕆᓂᒃᑯᑦ. 

 o ᐅᖄᓚᐅᑎᖓ: 1-866-806-2275
 o ᐃᑭᐊᖅᑭᕕᒃ: csc-scc.gc.ca/victim 

 

ᖃᓄᐃᓕᐅᕈᑎᐅᔪᓄᓪᓕ ᐃᖅᑲᓇᐃᔭᖅᕕᒃᒥᑦ ᐋᓐᓂᖅᓱᐃᕆᓂᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᐅᔪᓄᓪᓕ ᐃᖅᑲᓇᐃᔭᖅᕕᒃᒥᑦ ᐋᓐᓂᖅᓱᐃᕆᓂᐅᔪᑦ ᐅᕝᕙᓘᓐᓃᑦ 
ᐱᕋᔭᒃᑐᖃᖅᐸᑦ, ᑕᐃᒪᓕ ᐸᓖᓯᒃᑯᓐᓄᑦ ᐅᖄᓚᔭᕆᐊᖃᖅᐳᓯ.ᐱᕋᔭᒃᑐᖃᖅᐸᑦ, ᑕᐃᒪᓕ ᐸᓖᓯᒃᑯᓐᓄᑦ ᐅᖄᓚᔭᕆᐊᖃᖅᐳᓯ.

ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅ:  ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅ:  
ᒪᓕᒐᓕᕆᓂᕐᒧᑦ ᐊᒻᒪ  ᒪᓕᒐᓕᕆᓂᕐᒧᑦ ᐊᒻᒪ  
ᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᑦᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᑦ

http://nulas.ca/iu/
http://lawsociety.nu.ca
http://nhrt.ca

ᓄᓇᕗᒻᒥ ᐃᖃᖅᑐᐃᕕᓕᕆᔨᒃᑯᑦ 
 o ᐃᓚᒌᖑᔪᓄᑦ ᒪᓕᒐᓕᕆᔨᒃᑯᑦ ᑐᑭᓯᒋᐊᕈᑎᒃᓴᐃᑦ:  
867-975-61344 

 o ᓄᓇᕗᒻᒥ ᐱᔪᓐᓇᕐᓂᖃᕐᕕᐅᔪᑦ−ᐃᓗᐊᓂ 
ᐃᑲᔫᑎᒃᓴᐃᑦ: 867-875-6137

 o ᐃᑭᐊᖅᑭᕕᒃ: nunavutcourts.ca

ᓄᓇᓕᖕᓂᓗ ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔪᕈᓐᓇᖅᑐᑦ 
ᐊᐃᕙᔾᔪᑕᐅᔪᓂᒃ ᑲᒪᒋᔭᖃᕐᓂᕐᒥ ᐃᓕᖅᑯᓯᒥᒃ ᐊᑑᑎᔪᒥᒃ 
ᐱᓕᕆᓂᖅᑲᖅᑐᓂᒃ. 

 o ᐅᖄᓚᐅᑎᖓ: 867-975-6308
 o ᓱᒃᑲᔪᒃᑯᑦ: 867-975-6160
 o ᐃᑭᐊᖅᑭᕕᒃ: gov.nu.ca/justice

ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᐊᑭᖃᖏᑦᑐᖅ 
ᐊᒻᒪᓗ ᑲᙳᓇᖅᑐᒃᑯᑦ ᑲᒪᒋᔭᖏᓐᓂᒃ ᐃᑲᔪᖅᓱᐃᓂᕐᒥᒃ 
ᐱᑕᖃᖅᖢᑎᒃ ᐱᑦᑎᐊᖅᑕᐅᙱᑦᑐᒨᖓᔪᓂᒃ, 
ᑐᓴᐅᒪᔭᐅᔭᕆᐊᓕᖕᓂᒃ ᐱᕋᔭᒃᑐᓕᕆᓂᕐᒧᑦ ᒪᓕᒐᓕᕆᓂᕐᒥᒃ 
ᐊᒻᒪᓗ ᐃᓕᖕᓂ ᑕᑯᔭᐅᑎᑦᑎᔪᓐᓇᖅᖢᓂ ᐱᓕᕆᔨᒻᒪᕆᖕᓂᒃ 
ᓄᓇᓕᖕᓂ ᐃᑲᔪᕈᑎᓕᕆᔨᒧᑦ. 

 o ᐅᖄᓚᐅᑎᖓ: 1-866-456-5216
 o ᐃᕐᖐᓐᓈᖅᑕᐅᑖ: victimservices@gov.nu.ca
 o ᐃᑭᐊᖅᑭᕕᒃ: gov.nu.ca/iu/maligalirijikkut/
programs-services/pirajaktausimajunut-
pijittirautiit

ᐃᑲᔪᖅᑕᐅᕝᕕᓕᕆᔨᒃᑯᑦ ᑲᓇᑕᒥ – 
ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᑐᓴᐅᒪᑎᑦᑎᔾᔪᐅᔪᖅ 
ᐱᑦᑎᐊᖅᑕᐅᓯᒪᙱᑦᑐᓄᑦ ᐋᓐᓂᖅᑕᐅᔪᕕᓂᕐᓄᑦ 
ᐱᕋᔭᒃᑐᒧᑦ ᑎᒍᔭᐅᓯᒪᓗᓂ ᐊᕐᕌᒎᖕᓂ ᒪᕐᕉᖕᓂ 
ᐅᖓᑖᓂᓘᓐᓃᑦ, ᓲᕐᓗ ᑐᓴᖅᑎᑕᐅᔪᓐᓇᖅᖢᑎᒃ 
ᐱᕋᔭᒃᑐᕕᓂᕐᒥᒃ ᐊᒻᒪᓗ ᐱᓕᕆᔾᔪᓯᕐᒥᒃ ᒪᓕᒐᓕᕆᓂᒃᑯᑦ. 

 o ᐅᖄᓚᐅᑎᖓ: 1-866-806-2275 
 o ᐃᑭᐊᖅᑭᕕᒃ: csc-scc.gc.ca/victims

 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ  
ᐊᒻᒪᓗ ᖃᓄᐃᑦᑕᐃᓕᓂᕐᒧᑦ 
ᐃᑲᔪᕈᑎᓄᑦ ᐃᑲᔪᖅᑕᐅᔾᔪᑎᑦ

ᐱᒻᒪᕆᐊᓘᕗᖅ ᐃᒃᐱᔭᑎᑦ ᑐᓴᐅᒪᑎᓪᓗᒋ ᐊᒻᒪᓗ 
ᐋᓐᓂᐊᖃᖅᑕᐃᓕᓂᕐᒧ ᐊᒃᑐᖅᑕᐅᓂᖅᑎ ᐱᓂᕐᓗᖕᓂᖅ 
ᐊᑐᓚᐅᖅᑎᓪᓗᒍ. ᐃᒃᐱᒍᓱᑐᐃᓐᓇᕆᐊᖃᖅᐳᑎᑦ 
ᐅᒃᐱᕈᓱᖏᓐᓂᕐᒥ (ᑕᑎᖃᕈᓐᓃᕐᓂᖅ) ᐃᕝᕕᑦ 
ᐃᓱᒪᓕᐅᕆᔭᖏᓐᓂ, ᐊᓂᔾᔭᐅᖅᑕᐃᓂᕐᒥ ᐊᒻᒪᓗ 
ᓴᓇᖃᑎᖕᓂᒃ, ᐃᓚᖕᓂᒃ ᐅᕝᕙᓘᓐᓃᑦ ᓄᓇᓕᖕᓂᒃ 
ᐱᓕᕆᖃᑎᖃᕈᒪᔪᓐᓃᕐᓗᑎᑦ. ᑭᓯᐊᓂ, ᐱᒻᒪᕆᐅᔪᖅ 
ᐊᑕᐅᓯᐅᖃᑎᒌᖕᓂᕐᒥ (ᐊᑕᐅᓯᐅᖃᑎᒌᖕᓂᕐᒥ) ᐃᒃᐱᒍᓱᒡᓗᓂ 
ᐊᒻᒪᓗ ᐊᓯᖕᓂᒃ ᐊᒃᑑᑎᓯᒪᖃᑕᐅᓗᑎᑦ ᐃᑲᔫᑎᒃᓴᓄᑦ. 
ᑕᐃᒪᐃᒻᒪ, ᐃᓱᒪᒋᒃᑭᑦ ᓄᓇᓕᖕᓂᑦ ᐅᒃᐱᕆᔪᓐᓇᖅᑕᑎᑦ 
ᐃᓗᐊᖅᓴᐅᑎᒃᓴᓄᑦ ᐊᒻᒪᓗ ᐅᖃᐅᔾᔪᖅᓱᐃᓂᕐᒥ 
ᕿᓂᖅᑎᓪᓗᑎ. ᑖᒃᑯᐊ ᐃᓄᐃᑦ ᐃᓚᖃᖅᐳᑦ:

• ᓴᓇᖃᑎᒋᔭᐅᑦ ᐅᒃᐱᕆᔭᐃᑦ
• ᐱᖃᓐᓇᕆᔭᖅ
• ᐃᓚᐃᑦ
• ᐃᓄᑐᖃᖅ
• ᐃᓕᓐᓂᐊᖅᑎᑦᑎᔨ

ᐋᓐᓂᐊᖃᖅᑕᐃᓕᓂᕐᒧ ᐊᒻᒪᓗ ᖃᓄᐃᖏᑦᑎᐊᕐᓂᕐᒧ 
ᐊᑲᐅᙱᓕᐅᕈᑎᓄᑦ, ᐱᒻᒪᕆᐅᔪᖅ ᐃᑲᔪᖅᑎᒃᓴᒥᒃ 
ᕿᓂᑲᐅᑎᒋᓗᓂ ᒫᓐᓇᐅᔪᒥᒃ. ᐱᒻᒪᕆᐅᔪᑦ ᓄᓇᓕᖕᓂ 
ᐃᑲᔪᕈᓐᓇᖅᑐᑦ ᐃᓚᖃᖅᑐᑦ:

 ᐃᓱᒪᒃᑯᑦ ᐋᓐᓂᐊᖅᑕᐃᓕᓂᖅᒧᑦ 
ᐃᑲᔪᖅᑐᐃᒍᑎᑦ

ᐅᕙᓐᓂᒃ ᐃᒃᐱᒋᑦᑎᐊᖅᑐᖓ ᐱᓕᕆᐊᒃᓴᖅ 
ᐃᓕᓐᓂᐊᕈᑎᒃᓴᖃᖅᑎᑦᑎᕙᒃᑐᑦ ᐋᓐᓂᐊᖃᖅᑕᐃᓕᓂᒃᑯᑦ 
ᐊᐃᑉᐸᕇᒃᐸᒃᑐᓂᒃ.

 o ᐃᑭᐊᖅᑭᕕᒃ: irespectmyself.ca/iu

ᐋᓐᓂᐊᖃᖕᓇᙱᑦᑐᓕᕆᔨᒃᑯ (ᖃᓄᐃᙱᑦᑎᐊᕐᓗᓂ 
ᐋᓐᓂᐊᖃᖅᑕᐃᓕᓂᕐᒧᑦ ᐱᓕᕆᐊᒃᓴᖅ) 
ᑐᑭᓯᒋᐊᕈᑎᒃᓴᓂᑦ ᐊᑐᐃᓐᓇᐅᑎᑦᑎᓲᑦ ᐃᓱᒪᓕᕆᓂᕐᒧᑦ 
ᐃᑲᔪᖅᓱᖅᑕᐅᓂᕐᒧᑦ.

 o ᐅᖄᓚᐅᑎᖓ: 867-975-5700
 o ᐃᑭᐊᖅᑭᕕᒃ: livehealthy.gov.nu.ca/iu/
node/890 

ᐃᓴᒃᓯᒪᒋᑦ ᐃᓅᓯᕐᒥ ᑲᑐᓕᔾᔨᖃᑎᒌᑦ ᒪᓂᒻᒪᐃᓯᒪᔪᖅ 
ᐊᔾᔨᒌᙱᑦᑑᑎᓂᒃ ᐃᑲᔪᕈᑎᒃᓴᓂᒃ ᐊᒃᑐᐊᔪᓂᒃ 
ᐋᓐᓂᖅᓱᐃᕆᕙᖕᓂᖅᒧᑦ ᐊᒻᒪᓗ ᐃᒻᒥᓃᖅᑎᑦᑎᑦᑕᐅᓕᓂᕐᒧᑦ. 

 o ᐃᓱᒪᒃᑯᑦ ᐋᓐᓂᐊᖅᑕᐃᓕᓂᖅᒧᑦ ᐃᑲᔫᑎᒃᓴᐃᑦ: 
inuusiq.com/iu/resources-iu/ᐃᓱᒪᒃᑯᑦ-
ᐋᓐᓂᐊᕐᓂᖃᖁᔨᖏᓂᖅ-ᐊᒻᒪᓗ/ᐃᓱᒪᒃᑯᑦ-
ᖃᓄᖏᓐᓂᖏᑦ-ᐊᒻᒪᓗ-ᖃᓄᐃᖏ/

 o ᐃᖕᒥᓃᖅᑎᑦᑎᑕᐃᓕᒪᓂᖅ: inuusiq.com/iu/
resources-iu/ᐃᖕᒥᓃᖅᑎᑦᑎᑕᐃᓕᒪᓂᖅ/

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᑐᐃᓐᓇᐅᑎᑦᑎᓲᑦ 
ᑐᑭᓯᒋᐊᕈᑎᒃᓴᓂᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ 
ᐋᓐᓂᖅᓯᕆᑦᑕᐃᓕᒪᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐃᑲᔪᖅᑐᐃᓯᒪᓪᓗᑎᒃ ᐃᓅᓯᕐᒧᑦ ᐊᒻᒪᓗ 
ᑮᓇᐅᔾᔭᓂᕐᒧᑦ ᐱᖃᑕᐅᑎᑦᑎᓂᕐᒥᑦ ᐃᓄᖕᓂᑦ ᐊᕐᓇᓂᒃ. 

 o ᐅᖄᓚᐅᑎᖓ: 613-238-3977 
 o ᐃᑭᐊᖅᑭᕕᒃ: pauktuutit.ca

 ᑲᑉᐱᐊᓇᖅᑐᖅᓯᐅᖅᑐᓄᑦ ᐊᒻᒪᓗ 
ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᑦ

ᓄᓇᕗᑦ ᑲᓚᑦᓯᐊᖅᑐᑦ ᐃᑲᔪᖅᑕᐅᔪᒪᓗᓂ ᐅᖄᓚᕝᕕᒃ  
ᖃᐅᔨᒪᔭᐅᓇᓂ ᐊᒻᒪᓗ ᑕᒪᐅᖓᒥᐊᖅᑕᐅᔾᔮᙱᓪᓗᓂ 
ᐃᑲᔪᖅᑐᐃᕙᒃᑐᑦ ᐅᖄᓚᐅᑎᑎᒍ ᐅᑭᐅᕐᑕᖅᑐᕐᒥᐅᓄᑦ 
ᑲᑉᐱᐊᓇᖅᑐᖅᓯᐅᓗᐊᖅᑐᓄᑦ. 

 o ᐅᖄᓚᐅᑎᖓ: 867-979-3333
 o ᐊᑭᖃᙱᑦᑐᖅ: 1-800-265-3333

ᒪᒥᓴᖅᐸᓪᓕᐊᓂᖅ ᐅᖃᓪᓚᖃᑦᑕᕐᓂᒃᑯᑦ ᐱᓕᕆᐊᒃᓴᖅ  
ᒪᓂᒻᒪᐃᓯᒪᔪᖅ ᐃᓅᓯᓕᕆᔭᐅᔪᓐᓇᕐᓂᕐᒥᒃ 22-ᖏᕐᓱᓪᓗᓂ 
ᐅᐸᒍᓐᓇᕐᓗᓂ. 

 o ᐅᖄᓚᐅᑎᖓ: 867-975-5367 
 o ᐃᕐᖐᓐᓈᖅᑕᐅᑖ: healing@gov.nu.ca 

http://inuusiq.com/iu/resources-iu/%E1%90%83%E1%93%B1%E1%92%AA%E1%92%83%E1%91%AF%E1%91%A6-%E1%90%8B%E1%93%90%E1%93%82%E1%90%8A%E1%95%90%E1%93%82%E1%96%83%E1%96%81%E1%94%A8%E1%96%8F%E1%93%82%E1%96%85-%E1%90%8A%E1%92%BB%E1%92%AA%E1%93%97/%E1%90%83%E1%93%B1%E1%92%AA%E1%92%83%E1%91%AF%E1%91%A6-%E1%96%83%E1%93%84%E1%96%8F%E1%93%90%E1%93%82%E1%96%8F%E1%91%A6-%E1%90%8A%E1%92%BB%E1%92%AA%E1%93%97-%E1%96%83%E1%93%84%E1%90%83%E1%96%8F/
http://inuusiq.com/iu/resources-iu/%E1%90%83%E1%93%B1%E1%92%AA%E1%92%83%E1%91%AF%E1%91%A6-%E1%90%8B%E1%93%90%E1%93%82%E1%90%8A%E1%95%90%E1%93%82%E1%96%83%E1%96%81%E1%94%A8%E1%96%8F%E1%93%82%E1%96%85-%E1%90%8A%E1%92%BB%E1%92%AA%E1%93%97/%E1%90%83%E1%93%B1%E1%92%AA%E1%92%83%E1%91%AF%E1%91%A6-%E1%96%83%E1%93%84%E1%96%8F%E1%93%90%E1%93%82%E1%96%8F%E1%91%A6-%E1%90%8A%E1%92%BB%E1%92%AA%E1%93%97-%E1%96%83%E1%93%84%E1%90%83%E1%96%8F/
http://inuusiq.com/iu/resources-iu/%E1%90%83%E1%96%95%E1%92%A5%E1%93%83%E1%96%85%E1%91%8E%E1%91%A6%E1%91%8E%E1%91%95%E1%90%83%E1%93%95%E1%92%AA%E1%93%82%E1%96%85/
http://inuusiq.com/iu/resources-iu/%E1%90%83%E1%96%95%E1%92%A5%E1%93%83%E1%96%85%E1%91%8E%E1%91%A6%E1%91%8E%E1%91%95%E1%90%83%E1%93%95%E1%92%AA%E1%93%82%E1%96%85/
https://www.pauktuutit.ca/
mailto:healing%40gov.nu.ca?subject=


ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᑦᑕᐃᓕᒪᓂᖅ – ᑭᓲᕙ ᐊᒻᒪᓗ ᖃᓄᐃᓕᐅᕐᓗᓂ ᑖᔅᓱᒧᖓ24

ᓄᓇᖃᖅᑳᖅᑐᓄᑦ ᐊᒻᒪᓗ ᐃᓄᖕᓄᑦ ᓂᕆᐅᖕᓂᖅ 
ᖃᓄᐃᑦᑕᐃᓕᓂᕐᒧᖅ ᐃᑲᔪᖅᑕᐅᔪᒪᓗᓂ ᐅᖄᓚᕝᕕᒃ  
ᒪᓂᒻᒪᐃᓯᒪᔪᖅ ᐃᒪᓐᓇᑲᐅᑎᒋ ᑕᐅᒪᙵᓕᒫᖅ 24/7 
ᐃᓅᓯᓕᕆᓂᕐᒥᒃ ᐊᒻᒪᓗ ᑲᑉᐱᐊᓇᖅᑐᖅᓯᐅᖅᑐᓄᑦ 
ᖃᓄᐃᑎᑦᑎᑦᑕᐃᓕᓂᕐᒥᒃ ᐱᔨᑦᑎᕋᐅᑎᓂᒃ ᑕᒪᐃᓐᓄᑦ 
ᓄᓇᖃᖅᑳᖅᑐᓄᑦ ᑲᓇᑕᓕᒫᒥᑦ. 

 o ᐊᑭᖃᙱᑦᑐᖅ ᐃᑲᔪᖅᑕᐅᔪᒪᓗᓂ ᐅᖄᓚᕝᕕᒃ: 
1-855-242-3310 

 o ᓄᓇᓕᖕᓂ ᐱᓕᕆᐊᒃᓴᑦ:  
1-866-509-1769 

ᑲᑉᐱᐊᓇᖅᑐᖅᓯᐅᖅᑐᓄᑦ ᑎᑎᕋᕐᕕᒃᓴᖅ 
ᐃᓅᓯᓕᕆᔪᓐᓇᖅᑐᑦ ᑎᑎᕋᖅᐸᓪᓕᐊᓗᑎᒃ 
ᐅᖄᓚᐅᑎᕋᓛᒃᑯᑦ.

 o ᑎᑎᕋᕐᓗᒍ “Home” (ᐊᖏᕐᕋᖅᔪ) ᐅᕗᖓ 686868 
ᐅᖃᖃᑎᖃᕈᒪᓗᑎᑦ ᐊᔪᕈᓐᓃᖅᓴᖅᓯᒪᔪᒥᒃ 
ᑲᑉᐱᐊᓇᖅᑐᖅᓯᐅᖅᑐᓕᕆᔨᒧᑦ

ᑲᑉᐱᐊᓇᖅᑐᖅᓯᐅᕐᓂᖅᒧᑦ ᐱᔨᑦᑎᕋᐅᑎᓕᕆᔨᒃᑯᑦ 
ᑲᓇᑕᒥ ᐱᑕᖃᖅᑎᑦᑎᔪᑦ ᐅᓗᕆᐊᓇᙱᑦᑐᒥ 
ᐅᖃᓪᓚᖃᑎᖃᕈᓐᓇᕐᓂᕐᒥᒃ 24/7.

 o ᐅᖄᓚᐅᑎᖓ: 1-833-456-4566
 o ᐅᕝᕙᓘᓐᓃᑦ ᑎᑎᕋᖅᓗᒍ “Start” (ᐱᒋᐊᕆᑦ) ᐅᕗᖓ 
45645 (4:00-ᒥ ᐅᓐᓄᒃᑯᑦ 12:00-ᒧ ᐅᓪᓛᒃᑯᑦ)

ᓱᕈᓯᕐᓄᑦ ᐅᖄᓚᐅᑎᒃᑯᑦ ᐃᑲᔪᖅᑕᐅᕕᒃ ᐃᑲᔪᕈᑎᖃᖅᑐᑦ 
ᐃᓅᓱᒃᑐᓄᑦ ᐃᓄᖕᓄᑦ ᐃᓱᒪᒃᑯᑦ/ᐃᒃᐱᒋᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᐃᑉᐸᕇᖕᓂᕐᒥᒃ, 
ᐃᒻᒥᓃᕐᓂᒧᑦ ᐊᒻᒪᓗ ᐃᓱᒪᒃᑯᑦ ᐋᓐᓂᖅᓱᐃᕆᕙᖕᓂᕐᒧᑦ. 

 o ᐊᑭᖃᙱᑦᑐᖅ: 1-800-668-6868 
 o ᐅᕝᕙᓘᓐᓃᑦ ᐅᖄᓚᖃᑎᖃᕐᓗᑎ ᖃᕋᓴᐅᔭᒃᑯᑦ  
ᐅᕙᓂ kidshelpphone.ca 

ᐊᕐᓇᓄᑦ ᐋᓐᓂᖅᓱᖅᑕᐅᔪᓄᑦ ᐃᑲᔪᖅᑕᐅᔪᒪᓗᓂ 
ᐅᖄᓚᕝᕕᒃ ᒪᓂᒻᒪᐃᓯᒪᔪᖅ ᐃᑲᕐᕋᓂᒃ 24-ᓂ 
ᐅᖄᓚᐅᑎᒃᑯᑦ ᑲᑉᐱᐊᓇᖅᑐᖅᓯᐅᕐᓂᕐᒧᑦ 
ᐅᖄᓚᕝᕕᐅᔪᓐᓇᖅᑐᒥ ᑕᒪᐃᓐᓄᑦ ᐊᕐᓇᓄᑦ 
ᐋᓐᓂᖅᓱᖅᑕᐅᔪᕕᓂᕐᓄᑦ. 

 o ᐅᖄᓚᐅᑎᖓ: 1-866-863-0511
 o TTY: 1-866-863-7868

ᑲᓇᑕᒥ ᐊᓪᓚᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᑲᑉᐱᐊᓇᖅᑐᖅᓯᐅᖅᑐᓄᑦ ᐅᖄᓚᐅᑎ 
ᑲᑉᐱᐊᓇᖅᑐᖅᓯᐅᖅᑐᓄᑦ ᐃᑲᔪᖅᑕᐅᕕᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ. 

 o ᐅᖄᓚᐅᑎᖓ: 1-866-925-4419
 o ᐊᖏᖃᑎᒌᖕᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ: 
1-866-509-1769 

211 ᐊᑭᖃᙱᑦᑐᖅ ᐊᒻᒪᓗ ᖃᐅᔨᔭᐅᓐᓇᖏᑦᑐᖅ 
ᐱᔨᑦᑎᕋᐅᑎ ᑲᓲᒪᖃᑎᖃᖅᑎᑦᑎᓲᖅ ᐃᓄᖕᓂᑦ ᐊᒻᒪᓗ 
ᐃᓚᒌᓂᑦ, ᓄᓇᕗᒻᒥᐅᓪᓗ, ᐃᓅᓯᕐᒧᑦ ᐃᑲᔪᕈᓐᓇᖅᑐᓂᒃ 
ᓄᓇᓕᖏᓐᓂᒃ. ᐅᖄᓚᐅᑏᑦ ᑭᐅᔭᐅᓲᑦ 24 ᐃᑲᕐᕋᑦ 
ᖃᐅᑕᒫᑦ, 7 ᐅᓪᓗᐃᑦ ᐱᓇᓱᐊᕈᓯᑕᒫᑦ.

 o ᐱᔨᑦᑎᕋᐅᑎ ᐊᑐᕈᒪᒍᕕᐅᒃ, ᓇᕿᓪᓗᒋᑦ 2-1-1 
ᐅᕗᖓᕐᓗᑎᓘᓐᓂᑦ 211.ca

ᐊᖏᖃᑎᒌᖕᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ

 o ᐅᖄᓚᐅᑎᖓ: 1-866-509-1769

ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐃᓚᒌᓂᒡᓗ 
ᐃᑲᔪᖅᑐᐃᓂᖅ ᑐᕌᖓᔪᖅ ᐃᑲᔪᕐᓂᕐᒧᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐃᓚᒋᔭᖏᓐᓂᒃ 
ᑲᔪᓯᓂᖃᑦᑎᐊᖁᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ 
ᐱᐅᓯᕚᓪᓕᖁᓪᓗᒋᑦ ᑕᒪᐃᑎᒍᑦ ᖃᓄᐃᙱᑦᑎᐊᕐᓂᖏᓐᓂᒃ. 
ᐃᖅᑲᓇᐃᔭᖅᑏᑦ ᐊᒻᒪᓗ ᐃᓚᒋᔭᖏᑦ ᐅᖄᓚᒍᓐᓇᖅᑐᑦ 24 
ᐃᑲᕐᕋᓄᑦ ᖃᐅᑕᒫᑦ, 7 ᐅᓪᓗᐃᑦ ᐱᓇᓱᐊᕈᓯᑕᒫᑦ ᓇᖕᒥᓂᖅ 
ᐃᓅᓯᓕᕆᔭᐅᓂᕐᒧᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ 
ᐃᓄᒃᑎᑐᑦ ᑐᒃᓯᕋᕈᕕᑦ. 

 o ᐊᑭᖃᙱᑦᑐᖅ: 1-800-663-1142

ᓂᕆᐅᓐᓂᖃᕐᓂᕐᒥᑦ ᖃᓄᐃᙱᑦᑎᐊᕐᓂᕐᒧᑦ 
ᐃᑲᔪᖅᑕᐅᓂᕐᒧᑦ ᐅᖄᓚᐅᑎ ᐃᕐᖐᓐᓇᖅ 24/7 
ᐃᓅᓯᓕᕆᓂᕐᒥᒃ ᐊᒻᒪᓗ ᑲᑉᐱᐊᓇᖅᑐᖅᓯᐅᖅᑐᓄᑦ 
ᖃᓄᐃᑎᑦᑎᑦᑕᐃᓕᓂᕐᒥᒃ ᐱᔨᑦᑎᕋᐅᑎᓂᒃ ᑕᒪᐃᓐᓄᑦ 
ᓄᓇᖃᖅᑳᖅᑐᓄᑦ ᑲᓇᑕᓕᒫᒥᑦ. ᐃᓅᓯᓕᕆᔭᐅᓇᖅᑐᖅ 
ᐃᓄᒃᑎᑐᑦ ᑐᒃᓯᕋᕈᕕᑦ.

 o ᐊᑭᖃᙱᑦᑐᖅ: 1-855-242-3310 
 o ᓄᓇᓕᖕᓂ ᐱᓕᕆᐊᒃᓴᑦ: 1-866-509-1769

ᐃᓕᓴᖅᓯᕕᒃ ᑲᑐᔾᔨᖃᑎᒌᒃ ᖃᓪᓗᓈᑎᑑᓲᑦ ᐊᒻᒪᓗ 
ᐃᓄᒃᑎᑑᓲᑦ ᐃᓅᓯᓕᕆᔩᑦ ᐊᑐᐃᓐᓇᐅᔪᑦ 9:00-
ᒥᑦ ᐅᓪᓛᒃᑯᑦ 5:00-ᒧᑦ ᐅᓐᓄᓴᒃᑯᑦ ᓇᒡᒐᔾᔭᐅᒥᑦ 
ᐅᓪᓗᑐᐃᓐᓇᕐᒧᑦ. ᒪᓂᒪᑎᑦᑎᓲᖑᒋᓪᓗᑎᒃ 28-ᓄᑦ ᐅᓪᓗᓄᑦ 
ᓄᓇᒧᑦ ᐅᐃᕆᓯᒪᓂᕐᒧᑦ ᒪᒥᓴᕆᐊᖅᑎᑦᑎᓂᕐᒥᑦ ᐱᓕᕆᐊᒥᑦ.

 o ᐅᖄᓚᐅᑎᖓ: 1-888-331-4433

ᐳᓛᕐᕕ ᖃᑉᓗ ᐃᓚᓐᓇᕇᖕᓂᐅᑉ ᒥᒃᓵᓄᑦ ᑲᑎᕝᕕᒃ  
ᑲᖏᖅᖠᓂᕐᒦᑦᑐᖅ ᑮᓇᐅᔾᔭᕋᓱᐊᙱᑦᑐᑦ 
ᖃᓄᐃᙱᑦᑎᐊᖅᑐᒃᑯᕕᒃ ᒪᓂᒪᑎᑦᑎᓲᑦ ᐊᔾᔨᒌᙱᑦᑐᓂᑦ 
ᐃᓱᒪᓕᕆᓂᕐᒧᑦ ᐊᒻᒪᓗ ᐅᐃᕆᓯᒪᓂᕐᒧᑦ ᐱᓕᕆᐊᓂᑦ 
ᑭᕙᓪᓕᕐᒥᑦ. 

 o ᐅᖄᓚᐅᑎᖓ: 867-645-2600
 o ᐊᑭᖃᙱᑦᑐᖅ ᐃᓄᒃᑎᑑᖅᑐᑦ ᐃᑲᔫᑎᒃᓴᖅ ᐅᖄᓚᕕᒃ:   
1-844-654-3580 

 o ᐊᐃᑉᐸᕇᓐᓂᒃᑯᑦ ᐋᓐᓂᖅᓯᕆᓂᕐᒧᑦ ᐃᓅᓯᓕᕆᓂᕐᒧᑦ 
ᐱᓕᕆᐊᖑᔪᖅ: 867-645-3785

 o ᐃᕐᖐᓐᓈᖅᑕᐅᑖ: info@pulaarvik.ca

ᓴᐃᓕᕕᒃ ᐅᐸᑲᑦᑕᕐᕕᒃ ᐸᓐᓂᖅᑑᒥᑦ ᐃᓐᓇᕐᓄᑦ 
ᓱᕐᕈᖅᓯᒪᒍᒪᙱᑦᑐᓄᑦ, ᐅᕝᕙᓘᓐᓃᑦ ᐃᓐᓇᕐᓄᑦ 
ᕿᑐᕐᖓᖃᙱᑦᑐᓄᑦ ᐅᕝᕙᓘᓐᓃᑦ ᕿᑐᕐᖓᓕᓐᓄᑦ 
ᐊᑦᑕᓇᙱᑦᑐᒥᑦ ᐃᓂᒃᓴᒥᑦ ᕿᓂᖅᑐᓄᑦ.

 o ᒪᑐᐃᖓᓲᖅ 5:00-ᒥᑦ ᐅᓐᓄᒃᑯᑦ 8:30 ᒧᑦ ᐅᓪᓛᒃᑯᑦ

ᑐᑭᓯᒋᐊᕐᕕᒃ ᐅᐸᑲᑦᑕᕐᕕᒃ ᐃᖃᓗᖕᓂᑦ ᒪᓂᒪᑎᑦᑎᓲᖅ 
ᐊᔾᔨᒌᙱᑦᑐᓂᑦ ᓄᓇᓕᖕᒥ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᒃᓴᓂᑦ, ᐃᓚᒋᓪᓗᓂᐅᒃ ᐅᓪᓗᐃᓐᓇᖅ ᐃᓅᓯᓕᕆᔨᒥ 
ᐅᖃᖃᑎᖃᕈᓐᓇᕐᓂᕐᒧᑦ ᐃᓂᒃᓴᓕᐅᖅᑕᐅᓂᕐᒥᑦ.

 o ᐅᖄᓚᐅᑎᖓ: 867-979-2400 
ᑐᑭᓯᒋᐊᒃᑲᓐᓂᕈᒪᒍᕕᑦ.

http://www.kidshelpphone.ca
mailto:info%40pulaarvik.ca?subject=

ᐃᓱᒪᓕᐅᕆᒍᕕ ᐱᓂᕐᓗᒃᑐᖅ ᐅᓂᒃᑳᕆᓗᒍ ᐊᒻᒪᓗ ᑲᔪᓯᓗᑎᑦ ᒪᓕᒋᐊᖃᓪᓚᕆᒃᑐᓂᒃ ᖃᓄᐃᓕᐅᕐᓂᐅᔪᓂᒃ 
ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ/ᐅᕝᕙᓘᓐᓃᑦ ᐸᓖᓯᒃᑯᓐᓄᑦ (ᐋᓐᓂᖅᓱᖅᑕᐅᓂᖅ ᐅᕝᕙᓘᓐᓃᑦ ᐱᑲᒻᒪᔪᖕᓂᖅ 
ᐱᑕᖃᖅᐸᑦ), ᐱᒻᒪᕆᐅᕗᖅ ᐅᒃᐱᕆᔭᑎᑦ ᑭᒃᑯᑐᐃᓐᓇᐃᑦ ᐅᖃᓪᓚᖃᑎᒋᔪᓐᓇᖅᑕᑎᑦ ᓄᐊᓪᓗᒋ ᐊᒻᒪᓗ ᐃᑲᔪᕈᓐᓇᖅᑐᓂᒃ 
ᑲᑐᔾᔨᖃᑎᒌᓂᒃ ᑕᒪᐃᓐᓂ ᐋᓐᓂᐊᖃᖅᑕᐃᓕᓂᕐᒧ ᐊᒻᒪᓗ ᖃᓄᐃᖏᑦᑎᐊᕐᓂᕐᒧ ᐊᒻᒪᓗ ᐊᓂᒍᐃᔪᓐᓇᕐᓂᕐᓄᑦ 
ᐱᔾᔪᑎᖃᖅᑐᓂᒃ. 

ᐃᖅᑲᓇᐃᔭᕐᕕᖕᒥᑦ, ᑕᐃᒃᑯᐊ ᐱᓕᕆᐊᒃᓴᖃᖅᑐᑦ ᓴᓇᔨᓂᒃ ᐃᑲᔪᕐᒥᒃ ᐱᓂᕐᓗᒃᑐᓄᑦ ᐸᕝᕕᓵᕆᔭᐅᓂᕐᒥ ᐃᓚᖃᖅᑐᑦ:
• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓ
• ᐊᐅᓚᑦᑎᓕ
• ᐊᓯᐊᓂᙶᖅᑐᖅ ᑲᒪᔨ
• ᓴᓇᔨᓄᑦ ᑭᒡᒐᖅᑐᐃᔪᖅ (ᑭᒡᒐᖅᑐᖅᑎᖃᕈᑎᒃ)

ᐊᒃᓱᕈᕐᓇᖅᑎᓪᓗᒍ, ᖃᓄᐃᖏᑦᑎᐊᕐᓂᕐᒥ ᐃᒻᒥᒧ−ᑲᒪᒋᑦᑎᐊᕐᓂᕐᒥᒃ ᐱᓕᕆᓂᖃᕐᓗᑎᑦ. ᑖᓐᓇ ᐃᓚᖃᖅᑐᖅ ᓂᕆᓂᕐᒥᒃ 
ᓂᖅᑲᕆᒃᑐᓂᒃ ᓂᕿᓂᒃ; ᐱᓱᔪᒋᖕᓂᕐᒥᒃ, ᑕᖃᐃᖅᓯᕐᓂᖅ ᐊᒻᒪᓗ ᐱᓕᕆᓂᕐᒥ ᐃᓕᖕᓂᒃ ᖁᕕᐊᓱᒃᑎᑦᑎᔪᓂᒃ. 
ᐊᑐᖅᑕᐃᓕᒋᐊᕐᓗᑎᑦ ᓱᓇᒃᑯᑖᓂᒃ ᓲᕐᓗ ᑳᕕᒥᒃ, ᑏᒥᒃ ᐅᕝᕙᓘᓐᓃᑦ ᓄᑎᑖᕐᓇᖅᑐᓂᒃ ᓂᐅᖅᑲᒐᒃᓴᓂᒃ, ᑳᕕᒥᙵᖅᑐᖅ 
ᐃᒃᐱᒋᔭᕐᓂᒃ ᐃᓱᒫᓗᖕᓂᕐᒥ ᐅᕝᕙᓘᓐᓃᑦ ᐆᒻᒪᑎᖕᓂᒃ ᓱᒃᑲᓕᑎᑦᑎᔪᓐᓚᕐᒪᑦ. ᐊᓯᖏᑦ ᓱᓇᒃᑯᑖᑦ ᓲᕐᓗ ᐃᒥᐊᓗᖕᒥ, 
ᓱᕐᕋᖕᓇᖅᑐᓂᒃ ᐅᕝᕙᓘᓐᓃᑦ ᐄᔭᒐᖅᑖᖅᑎᑕᐅᓯᒪᔪᓂᒃ ᓴᙱᒃᑎᒋᐊᖅᑎᑦᑎᔪᓐᓇᕐᒪᑕ ᐃᒃᐱᒍᓱᓕᖅᑎᑦᑎᔪᓐᓇᕐᒪᑕ 
ᐃᓱᒫᓗᖕᓂᕐᒥᒃ, ᐃᒻᒥᓃᕈᒪᓂᕐᒥᒃ ᐅᕝᕙᓘᓐᓃᑦ ᐃᓱᒪᑦᑎᐊᖏᓐᓂᕐᒥᒃ. ᑭᓯᐊᓂ, ᒪᒃᐱᖓᒋᐊᕆᑦ ᐊᒻᒪᓗ ᓱᓕᓗᑎᑦ 
ᐋᓐᓂᐊᖅᑐᓕᕆᔨᒃᑯᑦ ᓴᓇᔨᒻᒪᕆᖏᓐᓄᑦ ᑭᓇᒃᑯᑖᓂᒃ ᐱᖃᑦᑕᕐᒪᖔᖅᐱᑦ. ᐋᓐᓂᐊᖃᖅᑕᐃᓕᓂᕐᒧᑦ ᖃᓄᐃᖁᔭᐅᔪᑦ 
ᒪᓕᑦᑎᐊᕆᐊᕐᒥᓗᒋᑦ. ᑖᓐᓇ ᐱᓕᕆᓂᖅ ᐱᒻᒪᕆᐅᔪᖅ ᓴᓇᕝᕕᖕᓂ ᐊᓯᔾᔨᑐᐃᓐᓇᕆᐊᖃᕐᓂᖓ ᐱᑕᖃᑐᐃᓐᓇᕆᐊᖃᕐᓂᖓ 
ᐱᓂᕐᓗᒃᑐᖅ ᐅᕝᕙᓘᓐᓃᑦ ᐊᓯᖏᓐᓄ ᐋᓐᓂᐊᖃᖅᑕᐃᓕᓂᕐᒧ ᑎᑎᖅᑲ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒃᑐᐃᑐᐃᓐᓇᕆᐊᖃᕐᒪᑦ. ᖃᓄᐃᖏᑦᑎᐊᕐᓃᑦ ᐱᒻᒪᕆᐅᔪᒥᒃ ᐃᓱᒪᒋᒍᒃ.

 

ᐃᓱᒪᒋᒃᑲᓐᓂᕐᓗᒋᑦ: ᐃᓱᒪᒋᔭᑎᑦ ᓄᐊᓪᓗᒋᑦ 

ᐊᓯᖏᓐᓂᒃ ᐃᑲᔫᑎᐅᔪᓐᓇᖅᑐᓂᒃ ᖃᐅᔨᒪᔭᖃᖅᐲᑦ? 

ᑖᓐᓇ ᐃᑲᔫᑎᒃᓴᖅ ᓴᓇᔭᐅᓚᐅᖅᑐᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕘᒥ, ᐃᑲᔪᖅᑕᐅᓪᓗᑎ ᑖᒃᑯᓄᖓ ᐃᓕᓐᓂᐊᐹ ᐱᓕᒻᒪᒃᓴᐃᕕᒃ ᐊᒻᒪᓗ 
ᐳᐊᑕᓐ ᓛᑦᓄ ᒍᕙᐃᔅ ᓴᐳᓐᓂᐊᖅᑎᒃᑯᓐᓂ (LLP). ᑮᓇᐅᔭᖃᖅᑎᑕᐅᓚᐅᖅᑐᑦ 
ᑖᔅᓱᒧᖓ ᐱᓕᕆᐊᒃᓴᒧᑦ ᑕᐃᑲᙵᑦ ᒪᓕᒐᓕᕆᔨᕐᒧᐊᒃᑯᑦ ᑲᓇᑕᒥ ᑕᐃᑰᓇ 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᕐᓂᒃᑯᑦ ᐊᒻᒪᓗ ᓄᑖᖑᓂᖅᓴᓕᕆᓂᕐᒧᑦ 
ᐱᓕᕆᐊᒃᓴᑎᒍᑦ.

www.lawsociety.nu.ca

http://www.lawsociety.nu.ca

